Монгол Улсын Их Хурлын 2008 оны хаврын ээлжит чуулганы 5 дугаар сарын 29-ний өдөр (Пүрэв гараг)-ийн нэгдсэн хуралдаан 17 цаг 00 минутад УИХ-ын чуулганы хуралдааны танхимд эхлэв.


УИХ-ын дарга Д.Лүндээжанцан ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 75 гишүүнээс 53  гишүүн ирж, 70.6 хувийн ирцтэй байв.


Чөлөөтэй: А.Бакей, Ж.Батхуяг,  Ц.Нямдорж,  Р.Нямсүрэн,  Д.Одхүү,  Я.Санжмятав,  Т.Ганди,  Л.Гүндалай,  М.Энхболд;

Өвчтэй: Л.Одончимэд, Ц.Дамиран,  У.Хүрэлсүх;

Тасалсан: Т.Бадамжунай,  Ц.Батаа,  А.Мурат,  К.Саираан, Ц.Жаргал,  М.Сономпил,  Б.Цэрэнбалжир,  М.Энхсайхан, Б.Эрдэнэбат;


Нэг. ”Газрын тосны бүтээгдэхүүний хангамжийг нэмэгдүүлэх талаар авах зарим арга хэмжээний тухай” УИХ-ын тогтоолын төсөл (анхны хэлэлцүүлэг) (үргэлжлэл)


Хэлэлцэж буй асуудалтай холбогдуулан Үйлдвэр, худалдааны сайд Х.Наранхүү, мөн яамны Худалдаа, эдийн засгийн хамтын ажиллагааны газрын орлогч дарга Д.Батжаргал, Ашигт малтмал, газрын тосны Хэрэг эрхлэх газрын орлогч дарга О.Даваасамбуу, мөн газрын Газрын тосны бүтээгдэхүүний газрын дарга Д.Амарсайхан, УИХ-ын Эдийн засгийн байнгын хорооны референт Д.Отгон, А.Пүрэвсүрэн нарын бүрэлдэхүүнтэй ажлын хэсэг байлцав. 


Байнгын хорооноос гаргасан зарчмын зөрүүтэй саналын томъёоллоор санал хураав.


Д.Лүндээжанцан: - “Газрын тосны бүтээгдэхүүний хангамжийг сайжруулах талаар авах арга хэмжээний тухай” УИХ-ын тогтоолын төслийг бүхэлд нь өөрчлөн найруулах гэсэн УИХ-ын тогтоолыг дэмжье гэсэн УИХ-ын гишүүн Ц.Мөнх-Оргил, Н.Батбаяр, С.Баярцогт, Л.Гансүх, М.Зоригт, Ч.Раднаа нарын гаргасан саналыг дэмжье. 


Зөвшөөрсөн: 
40


Татгалзсан: 
14


Бүгд: 

54


74.1 хувийн саналаар дэмжигдлээ.


“Газрын тосны бүтээгдэхүүний хангамжийг сайжруулах талаар авах зарим арга хэмжээний тухай” УИХ-ын тогтоолын төслийг анхны хэлэлцүүлгээр нь баталъя гэсэн горимын саналыг дэмжье. 
 
Зөвшөөрсөн:
48


Татгалзсан: 
8


Бүгд:

56

85.7 хувийн саналаар горимын санал дэмжигдлээ.


”Газрын тосны бүтээгдэхүүний хангамжийг нэмэгдүүлэх талаар авах зарим арга хэмжээний тухай” УИХ-ын тогтоолыг баталъя.


Зөвшөөрсөн:
47


Татгалзсан:
8


Бүгд:
 
55

85.5 хувийн саналаар батлагдлаа.


Сүүлийн өдрүүдэд  нийт нутгийг хамарсан цасан болон шороон шуурга болж эрдэнэт хүний амь нас эрсдэж, мал сүрэг хорогдон, ард иргэдэд багагүй хэмжээний хохирол учирсантай холбогдуулан амь эрсдэгсдийн ар гэр, төрөл төрөгсдөд ойр дотныхонд Улсын Их Хурлын гишүүдийнхээ нэрийн өмнөөс гүн эмгэнэл илэрхийлж,  амь үрэгдэгсдийн гэгээн дурсгалыг босож хүндэтгэв.


Уг асуудлын 17 цаг 15 минутад хэлэлцэж дуусав.


Хоёр. Сонгуулийн ерөнхий хорооны гишүүнийг чөлөөлөх, томилох тухай 

Хэлэлцэж буй асуудалтай холбогдуулан Монгол Улсын Ерөнхийлөгчийн  Хуулийн бодлогын зөвлөх Д.Зүмбэрэллхам, Сонгуулийн ерөнхий хорооны гишүүнээр нэр дэвшигч Ш.Солонго, Б.Алтанжаргал, УИХ-ын Тамгын газрын зөвлөх Т.Оюунчимэг, Төрийн байгуулалтын байнгын хорооны референт Г.Чагнаадорж нарын бүрэлдэхүүнтэй ажлын хэсэг байлцав.


Уг асуудалтай холбогдуулан  Монгол Улсын Ерөнхийлөгчийн саналыг Ерөнхийлөгчийн хуулийн бодлогын зөвлөх Д.Зүмбэрэллхам, УИХ-ын Төрийн байгуулалтын байнгын хорооны санал, дүгнэлтийг Улсын Их Хурлын гишүүн Д.Дондог нар тус тус танилцуулав. 


Монгол Улсын Ерөнхийлөгчийн санал болон Байнгын хорооны санал дүгнэлттэй холбогдуулан УИХ-ын гишүүдээс асуулт, санал гараа болно. 


Д.Лүндээжанцан: - Сонгуулийн Ерөнхий хорооны гишүүнээс Ж.Нарантуяаг чөлөөлье.


Зөвшөөрсөн:
50


Татгалзсан:
8


Бүгд:
 
58

86.2 хувийн саналаар чөлөөлөв.


Сонгуулийн ерөнхий хорооны гишүүнээр Ш.Солонгыг  томилъё.

Зөвшөөрсөн:
55


Татгалзсан:
3


Бүгд:
 
58

94.8 хувийн саналаар томилогдлоо.

Сонгуулийн ерөнхий хорооны гишүүнээр Б.Алтанжаргалыг томилъё.

Зөвшөөрсөн:
54


Татгалзсан:
 
4


Бүгд:


58

93.1 хувийн саналаар томилогдлоо.

УИХ-ын дарга Д.Лүндээжанцан Сонгуулийн ерөнхий хорооны гишүүнээс чөлөөлөх, гишүүнээр томилох тухай УИХ-ын тогтоолыг бүрэн эхээр нь уншиж  танилцуулав.

Д.Лүндээжанцан: - “Сонгуулийн ерөнхий хорооны гишүүнээс чөлөөлөх, гишүүнээр томилох тухай” УИХ-ын тогтоолыг баталъя.

Зөвшөөрсөн:
53


Татгалзсан:
4


Бүгд:
 
57

93.0 хувийн саналаар тогтоол батлагдлаа.

Сонгуулийн ерөнхий хорооны гишүүнээр томилогдсон Ш.Солонго, Б.Алтанжаргал нарт УИХ-ын дарга Д.Лүндээжанцан Сонгуулийн хууль тогтоомжийг хэрэгжүүлэх үйлстээ их амжилт гаргаж, шударга ажиллахыг хүсэн ерөөв.

Уг асуудлыг 17 цаг 25 минутад хэлэлцэж дуусав. 

Гурав. Дипломат албаны тухай хуульд  нэмэлт өөрчлөлт оруулах тухай хуулийн төсөл  (анхны хэлэлцүүлэг)


Хэлэлцэж буй асуудалтай холбогдуулан Гадаад хэргийн яамны дэд сайд Б.Энхмандах, мөн яамны Гэрээ эрх зүйн газрын захирал Ч.Баттөмөр, дэд захирал С.Ганхуяг, атташе Р.Бизъяа, УИХ-ын Тамгын газрын ахлах зөвлөх Н.Цогтсайхан, Аюулгүй байдал, гадаад бодлогын байнгын хорооны референт М.Элбэгдорж нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Р.Гончигдорж танилцуулав.


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 

Д.Лүндээжанцан: - “Дипломат албаны тухай хуульд нэмэлт, өөрчлөлт оруулах тухай” хуулийн төслийг анхны хэлэлцүүлгээр нь баталъя гэсэн горимын саналыг дэмжье. 
Зөвшөөрсөн:
53

Татгалзсан:
 3

Бүгд:

56

94.6 хувийн саналаар дэмжигдлээ.

“Дипломат албаны тухай хуульд нэмэлт өөрчлөлт оруулах тухай” хуулийг баталъя.

Зөвшөөрсөн:
46

Татгалзсан:
10

Бүгд:
 
56

82.1 хувийн саналаар хууль батлагдлаа.

Уг асуудлыг  17 цаг  30 минутад хэлэлцэж дуусав.

Дөрөв. Монгол Улсын Засгийн газар, Японы олон улсын хамтын ажиллагааны банк хооронд “Улаанбаатар хотын шинэ нисэх онгоцны буудал барих төсөл”-ийн зээлийн хэлэлцээрийг соёрхон батлах тухай хуулийн төсөл (анхны хэлэлцүүлэг)

Хэлэлцэж буй асуудалтай холбогдуулан  Сангийн яамны Зээл, тусламжийн нэгдсэн бодлого, зохицуулалтын газрын дарга Б.Хүрэнбаатар, мөн яамны газрын орлогч дарга Т.Доржханд, ахлах мэргэжилтэн Ц.Золзаяа, мэргэжилтэн Г.Гантулга, Төрийн сангийн газрын Өрийн удирдлагын хэлтсийн дарга Д.Ангар, Зам, тээвэр, аялал жуулчлалын яамны тээврийн газрын дарга Д.Наранпүрэв, Иргэний нисэхийн ерөнхий газрын дарга С.Батмөнх, мөн газрын дэд дарга н.Мөнхжаргал, УИХ-ын Төсийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав. 

Хуулийн төслийг анхны хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Р.Амаржаргал танилцуулав.


Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно. 

Д.Лүндээжанцан: - Монгол Улсын Засгийн газар, Японы олон улсын хамтын ажиллагааны банк хооронд “Улаанбаатар хотын шинэ нисэх онгоцны буудал барих төсөл”-ийн зээлийн хэлэлцээрийг соёрхон батлах тухай хуулийн төслийг анхны хэлэлцүүлгээр нь баталъя гэсэн горимын саналыг дэмжье. 

Зөвшөөрсөн:
52

Татгалзсан:
 5

Бүгд:
 
57

91.2 хувийн саналаар горимын санал дэмжигдлээ.

Монгол Улсын Засгийн газар, Японы олон улсын хамтын ажиллагааны банк хооронд “Улаанбаатар хотын шинэ нисэх онгоцны буудал барих төсөл”-ийн зээлийн хэлэлцээрийг соёрхон батлах тухай хуулийг баталъя.

Зөвшөөрсөн:
56

Татгалзсан:
3

Бүгд:

56

94.6 хувийн саналаар хууль батлагдлаа.


Уг асуудлыг  17 цаг  35 минутад хэлэлцэж дуусав.


Эх орны хишиг сангийн тухай хууль, Аж ахуйн нэгжийн орлогын албан татварын тухай хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай хуулийн төсөл, Шинэчилсэн бүртгэлд хамрагдсан иргэдэд олгох мөнгөний хэмжээг тогтоох тухай УИХ-ын тогтоолын төслийг хэлэлцэх байсан боловч  Улсын Их Хурлын гишүүн Б.Батбаяр, Б.Батбаатар уг саналыг УИХ дахь Ардчилсан намын зөвлөл дээрээ эргэж ярих нь зүйтэй гэсэн саналыг Төсвийн байнгын хорооны хуралдаан дээр хэлсний дагуу одоо хэлэлцэх шаардлагагүй гэсэн санал хэлж, Улсын Их Хурлын гишүүн, Төсвийн байнгын хорооны дарга Л.Пүрэвдорж  тайлбар хэлэв. 


Тав. Захиргааны хэрэг хянан шийдвэрлэх тухай хуульд нэмэлт,  өөрчлөлт оруулах тухай хуулийн төсөл (хэлэлцэх эсэх)


Хэлэлцэж буй асуудалтай холбогдуулан Улсын Дээд шүүхийн Захиргааны танхимын тэргүүн О.Зандраа, УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх Н.Тунгалаг, Хууль зүйн байнгын хорооны референт Б.Баасандорж, Э.Ганболд нарын бүрэлдэхүүнтэй ажлын хэсэг байлцав.


Төсөл санаачлагчийн илтгэлийг УИХ-ын гишүүн Ц.Шаравдорж, Хууль зүйн байнгын хорооны санал, дүгнэлтийг УИХ-ын гишүүн Д.Одбаяр нар тус тус танилцуулав.


Төсөл санаачлагчийн илтгэл болон Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 


Д.Лүндээжанцан: - “Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай” хуулийн төслийг хэлэлцэх нь зүйтэй гэсэн саналыг дэмжье. 


Зөвшөөрсөн:
40


Татгалзсан:
13


Бүгд:
 
53

75.5 хувийн саналаар дэмжигдлээ.

Хуулийн төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв.

Уг асуудлыг 17 цаг 40 минутад хэлэлцэж дуусав. 

Зургаа. Гадаадын хөрөнгө оруулалтын тухай хуульд нэмэлт, өөрчлөлт оруулах тухай, Компанийн тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төслүүд (эцсийн хэлэлцүүлэг)

Хэлэлцэж буй асуудалтай холбогдуулан Үйлдвэр, худалдааны сайд Х.Наранхүү, мөн яамны газрын дарга Д.Бадарч, Гадаадын хөрөнгө оруулалт, гадаад худалдааны агентлагийн дарга Б.Ганзориг, хэлтсийн дарга Ч.Оюунцэцэг, УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх Л.Өлзийсайхан, Эдийн засгийн байнгын хорооны референт Д.Отгон нар байлцав.

Хуулийн төслийг эцсийн хэлэлцүүлэгт бэлтгэсэн талаарх Эдийн засгийн байнгын хорооноос гаргасан санал, дүгнэлтийг УИХ-ын гишүүн Г.Батхүү танилцуулав.


Байнгын хорооны санал, дүгнэлттэй холбогдуулан УИХ-ын гишүүн  Г.Адъяагийн асуусан асуултад УИХ-ын гишүүн Д.Ганхуяг хариулж, тайлбар хийв. 


УИХ-ын гишүүн Б.Батбаатар санал хэлэв. 


Д.Лүндээжанцан: - “Гадаадын хөрөнгө оруулалтын тухай хуульд нэмэлт, өөрчлөлт оруулах тухай” хуулийг баталъя. 


Зөвшөөрсөн:
50


Татгалзсан:
3


Бүгд:
 
53

94.3 хувийн саналаар батлагдлаа.

“Компанийн тухай хуульд нэмэлт оруулах тухай” хуулийг баталъя. 

Зөвшөөрсөн:
44


Татгалзсан:
9


Бүгд:
 
53

83.0  хувийн саналаар батлагдлаа.

“Хуулийн этгээдийн улсын бүртгэлийн тухай хуульд өөрчлөлт оруулах тухай” хуулийг баталъя.

Зөвшөөрсөн:
47


Татгалзсан:
 6


Бүгд:
 
53

88.7 хувийн саналаар батлагдлаа.

Уг асуудлыг 17 цаг 50 минутад хэлэлцэж дуусав.

Долоо. Авилгын эсрэг хуульд өөрчлөлт оруулах тухай хуулийн төсөл (Үндсэн хуулийн цэцийн 2007 оны 03 тоот дүгнэлттэй холбогдуулан)

Хэлэлцэж буй асуудалтай холбогдуулан УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх Н.Цогтсайхан, Хууль зүйн байнгын хорооны референт Б.Баасандорж нар байлцав.

Уг хуулийн төслийн талаар Хууль зүйн байнгын хорооны санал, дүгнэлтийг УИХ-ын гишүүн Ц.Шаравдорж танилцуулав.

Байнгын хорооны санал дүгнэлттэй холбогдуулан Улсын Их Хурлын гишүүдээс  асуулт  гарсангүй.


Д.Лүндээжанцан: - “Авлигын эсрэг хуульд өөрчлөлт оруулах тухай” хуулийг бүхэлд нь баталъя.


Зөвшөөрсөн:
48


Татгалзсан:
5


Бүгд:
 
53

90.6 хувийн саналаар батлагдлаа.

 Төрийн байгуулалтын байнгын хороо Засгийн газраас оруулж ирсэн “Орон даяар гашуудал зарлах тухай” тогтоолын төслийг яаралтай хэлэлцэх шаардлага гарсан тул завсарлага авч байгаагаа УИХ-ын гишүүн Д.Дондог мэдэгдэв.

УИХ-ын чуулганы нэгдсэн хуралдаан 18 цаг 10 минутад түр завсарлаж, 19 цаг 50 минутаас үргэлжлэв. 

Найм. “Орон даяар гашуудал зарлах тухай” УИХ-ын тогтоолын төсөл

Хэлэлцэж буй асуудалтай холбогдуулан УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх Н.Цогтсайхан, Хууль зүйн байнгын хорооны референт Б.Баасандорж, Төрийн байгуулалтын байнгын хорооны референт Д.Чагнаадорж нар байлцав.

Тогтоолын төслийн талаарх Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Д.Дондог танилцуулав.

Байнгын хорооны санал, дүгнэлттэй холбогдуулан УИХ-ын гишүүн Су.Батболдын асуусан асуултад УИХ-ын дарга Д.Лүндээжанцан хариулж, тайлбар хийв.

Д.Лүндээжанцан: - “Орон даяар гашуудал зарлах тухай” УИХ-ын тогтоолын төслийг хэлэлцэх нь зүйтэй гэсэн саналыг дэмжье. 

Зөвшөөрсөн:
47

Татгалзсан:
5

Бүгд:

52

90.4 хувийн саналаар дэмжигдлээ.

“Орон даяар гашуудал зарлах тухай” УИХ-ын тогтоолын төслийг анхны хэлэлцүүлгээр нь баталъя гэсэн горимын саналыг дэмжье. 

Зөвшөөрсөн:
47

Татгалзсан:
5

Бүгд:

52

90.4 хувийн саналаар горимын санал дэмжигдлээ.

“Орон даяар гашуудал зарлах тухай” УИХ-ын тогтоолыг баталъя.

Зөвшөөрсөн:
46

Татгалзсан:
3

Бүгд:

49

93.9 хувийн саналаар тогтоол батлагдлаа.

УИХ-ын дарга Д.Лүндээжанцан “Орон даяар гашуудал зарлах тухай” УИХ-ын тогтоолын төслийн эцсийн найруулгыг уншиж танилцуулав.

Дээрх эцсийн найруулгатай холбогдуулан УИХ-ын гишүүн Б.Батбаатарын  асуусан асуултад УИХ-ын дарга Д.Лүндээжанцан хариулж, тайлбар хийв.

УИХ-ын гишүүд “Орон даяар гашуудал зарлах тухай” УИХ-ын тогтоолын эцсийн найруулгыг сонсов.

Уг асуудлыг 20 цаг 10 минутад хэлэлцэж дуусав. 

Ес. Авто тээврийн тухай хуульд нэмэлт, өөрчлөлт оруулах тухай болон холбогдох зарим хуулиудад өөрчлөлт оруулах тухай хуулийн төслүүд (анхны хэлэлцүүлэг)
Хэлэлцэж буй асуудалтай холбогдуулан  Зам, тээвэр, аялал жуулчлалын яамны газрын дарга Д.Наранпүрэв, мөн яамны Тээврийн газрын орлогч дарга Н.Нямдаваа, УИХ-ын Тамгын газрын зөвлөх Л.Өлзийсайхан, Эдийн засгийн байнгын хорооны референт Д.Отгон нарын бүрэлдэхүүнтэй ажлын хэсэг байлцав.

Хуулийн төслүүдийг анхны хэлэлцүүлэгт бэлтгэсэн талаарх Эдийн засгийн байнгын хорооноос гаргасан санал, дүгнэлтийг УИХ-ын гишүүн Ц.Баярсайхан танилцуулав.

Байнгын хорооны санал, дүгнэлттэй холбогдуулан УИХ-ын гишүүн Ц.Мөнх-Оргил, Ц.Сүхбаатар, Ц.Цэнгэл нарын асуусан асуултад УИХ-ын гишүүн Д.Ганхуяг, Г.Батхүү нар хариулж, тайлбар хийв.

Д.Лүндээжанцан: - Авто тээврийн тухай хуульд нэмэлт, өөрчлөлт оруулах тухай болон холбогдох зарим хуулиудад өөрчлөлт оруулах тухай хуулийн төслүүдыг анхны хэлэлцүүлгээр нь баталъя гэсэн горимын саналыг дэмжье. 

Зөвшөөрсөн:
30

Татгалзсан:
18

Бүгд:

48

62.5 хувийн саналаар горимын санал дэмжигдлээ.

“Автотээврийн тухай хуульд нэмэлт, өөрчлөлт оруулах тухай” хуулийг баталъя.

Зөвшөөрсөн:
28

Татгалзсан:
20

Бүгд:

48

58.3 хувийн саналаар хууль батлагдлаа. 

“Замын хөдөлгөөний аюулгүй байдлын тухай хуульд нэмэлт, өөрчлөлт оруулах тухай” хуулийг баталъя.

Зөвшөөрсөн:
28

Татгалзсан:
21

Бүгд:

49

64.5 хувийн саналаар хууль батлагдлаа. 

“Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай” хуулийг баталъя.

Зөвшөөрсөн:
30

Татгалзсан:
19

Бүгд:

49

61.2 хувийн саналаар хууль батлагдлаа. 

“Ахмад настны нийгмийн хамгааллын тухай хуулиудад нэмэлт, өөрчлөлт оруулах тухай” хуулийг баталъя.

Зөвшөөрсөн:
28

Татгалзсан:
19

Бүгд:

47

59.2 хувийн саналаар хууль батлагдлаа. 

“Боловсролын тухай хуульд өөрчлөлт оруулах тухай” хуулийг баталъя.

Зөвшөөрсөн:
32

Татгалзсан:
15

Бүгд:

47

68.1 хувийн саналаар хууль батлагдлаа. 

“Хөгжлийн бэрхшээлтэй иргэний нийгмийн хамгааллын тухай хуульд өөрчлөлт оруулах тухай” хуулийг баталъя.

Зөвшөөрсөн:
29

Татгалзсан:
18

Бүгд:

47

61.7 хувийн саналаар хууль батлагдлаа.

“Цагдаагийн байгууллагын тухай хуульд өөрчлөлт оруулах тухай” хуулийг баталъя.

Зөвшөөрсөн:
31

Татгалзсан:
16

Бүгд:

47

66.0 хувийн саналаар хууль батлагдлаа.

Уг асуудлыг 20 цаг 30 минутад хэлэлцэж дуусав.

Арав. Мах, ноолуурын үнийг тогтвортой байлгах зарим арга хэмжээний тухай УИХ-ын тогтоолын төсөл, Ноолуурын үнийн талаар авах зарим арга хэмжээний тухай УИХ-ын тогтоолын төсөл (УИХ-ын гишүүн Г.Занданшатар нарын, УИХ-ын гишүүн Б.Батбаяр нарын) (анхны хэлэлцүүлэг)
Хэлэлцэж буй асуудалтай холбогдуулан УИХ-ын Төсвийн байнгын хорооны референт Ё.Мөнхбаатар, Эдийн засгийн байнгын хорооны референт Д.Отгон нар байлцав.

Тогтоолын төслийг анхны хэлэлцүүлэгт бэлтгэсэн талаарх Төсвийн байнгын хорооноос гаргасан санал, дүгнэлтийг УИХ-ын гишүүн Р.Буд, Эдийн засгийн байнгын хорооноос гаргасан санал, дүгнэлтийг УИХ-ын гишүүн Д.Ганхуяг нар танилцуулав.

Байнгын хорооны санал, дүгнэлттэй холбогдуулан УИХ-ын гишүүн З.Энхболд, С.Ламбаа, Б.Батбаатар, Ц.Цэнгэл нарын асуусан асуултад УИХ-ын гишүүн Г.Занданшатар хариулж, тайлбар хийв.


Төсвийн байнгын хорооноос гаргасан зарчмын зөрүүтэй саналын томъёоллоор санал хураалт явуулав. 

Д.Лүндээжанцан: - 1. Хоёр тогтоолын төслийг нэгтгэж “Мах, ноолуурын үнийн талаар авах зарим арга хэмжээний тухай” гэж нэрлэх гэсэн УИХ-ын гишүүн Б.Эрдэнэсүрэн, Ч.Авдай, Б.Батбаатар, Ц.Баярсайхан, Т.Очирхүү, Р.Эрдэнэбүрэн нарын гаргасан саналыг дэмжье.

Зөвшөөрсөн:
31

Татгалзсан:
23

Бүгд:

54

57.4 хувийн саналаар дэмжигдлээ.

2. Төслийн 1.2-ын “дундаж” гэснийг хасаж “үнэ” гэсний өмнө “чанар, зэрэглэлийн” гэж нэмэх, “зардал, үнийн зөрүүгийн алдагдлыг” гэснийг “холбогдох зардлыг” гэж өөрчлөх гэсэн УИХ-ын гишүүн Б.Эрдэнэсүрэн, Ч.Авдай, Б.Батбаатар, Ц.Баярсайхан, Т.Очирхүү, Р.Эрдэнэбүрэн нарын гаргасан саналыг нээлттэй үлдээв.

Дээрх саналтай холбогдуулан УИХ-ын гишүүн З.Энхболд, Д.Ганхуяг, Г.Занданшатар, С.Ламбаа, Ц.Мөнх-Оргил, Н.Батбаяр, С.Баярцогт, Д.Тэрбишдагва нар санал хэлэв.

Тогтоолын төслийг эцсийн хэлэлцүүлэгт бэлтгүүлэхээр Төсвийн болон Эдийн засгийн байнгын хороодод шилжүүлэхээр шийдвэрлэв.

Уг асуудлыг 21 цаг 15 минутад хэлэлцэж дуусав.

Арван нэг. Гаалийн татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулиудын төсөл (анхны хэлэлцүүлэг)

Хэлэлцэж буй асуудалтай холбогдуулан УИХ-ын Тамгын газрын зөвлөх Д.Бат-Эрдэнэ, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаарх Төсвийн байнгын хорооны санал, дүгнэлтийг УИХ-ын гишүүн Г.Адъяа танилцуулав.

Уг асуудалтай холбогдуулан УИХ-ын гишүүдээс асуулт гараагүй болно. 

“Гаалийн албан татвараас чөлөөлөх тухай” хуулийн төслийн талаар Төсвийн байнгын хорооны дэмжсэн зарчмын зөрүүтэй саналын томъёоллоор санал хураалт явуулав.

Д.Лүндээжанцан: - 1. Төслийн 1 дүгээр зүйлийн “механизм,” гэсний дараа “гурилын үйлдвэрийн болон” гэж нэмэх гэсэн УИХ-ын гишүүн Г.Адъяа, Д.Арвин, З.Энхболд нарын гаргасан саналыг дэмжье.

Зөвшөөрсөн:
44

Татгалзсан:
9

Бүгд:

53

83.0 хувийн саналаар дэмжигдлээ.

2. Төсөлд дараахь агуулга бүхий 2 дахь хэсэг нэмэх. Үүнд: 

“2. Энэ хуулийг батлагдсан өдөр буюу 2008 оны 5 дугаар сарын 29-ний өдрөөс эхлэн дагаж мөрдөнө.” гэсэн УИХ-ын гишүүн Г.Адъяагийн гаргасан саналыг дэмжье.

Зөвшөөрсөн:
42

Татгалзсан:
13

Бүгд:

55

76.4 хувийн саналаар дэмжигдлээ.

“Нэмэгдсэн өртгийн албан татвараас чөлөөлөх тухай” хуулийн төслийн талаар Төсвийн байнгын хорооны дэмжсэн зарчмын зөрүүтэй саналын томъёоллоор санал хураалт явуулав.

Д.Лүндээжанцан: - 1. Төслийн 1 дүгээр зүйлийн “механизм,” гэсний дараа “гурилын үйлдвэрийн болон” гэж нэмэх гэсэн  УИХ-ын гишүүн Г.Адъяа, Д.Арвин, З.Энхболд нарын гаргасан саналыг дэмжье.

Зөвшөөрсөн:
42

Татгалзсан:
13

Бүгд:

55

76.4 хувийн саналаар дэмжигдлээ.

2. Төсөлд дараахь агуулга бүхий 2 дахь хэсэг нэмэх. Үүнд: 

“2. Энэ хуулийг батлагдсан өдөр буюу 2008 оны ... дугаар сарын ... -ний өдрөөс эхлэн дагаж мөрдөнө.” гэсэн саналыг дэмжье

Зөвшөөрсөн:
43

Татгалзсан:
12

Бүгд:

55

78.2 хувийн саналаар дэмжигдлээ.

Хуулийн төслийг анхны хэлэлцүүлгээр нь баталъя гэсэн саналыг дэмжье.

Зөвшөөрсөн:
46

Татгалзсан:
9

Бүгд:

55

83.6 хувийн саналаар дэмжигдлээ.

“Гаалийн албан татвараас чөлөөлөх тухай” хуулийг баталъя.

Зөвшөөрсөн:
45

Татгалзсан:
10

Бүгд:

55

81.8 хувийн саналаар хууль батлагдлаа.

“Нэмэгдсэн өртгийн албан татвараас чөлөөлөх тухай” хуулийг баталъя.

Зөвшөөрсөн:
40

Татгалзсан:
15

Бүгд:

55

72.7 хувийн саналаар хууль батлагдлаа.

Уг асуудлыг 21 цаг 30 минутад хэлэлцэж дуусав.

Арван хоёр. Хот байгуулалтын тухай хуулийн шинэчилсэн найруулгын төсөл (анхны хэлэлцүүлэг)

Хэлэлцэж буй асуудалтай холбогдуулан Барилга, хот байгуулалтын яамны газрын дарга С.Очирбат, мэргэжилтэн Д.Билэгсайхан, УИХ-ын Тамгын газрын зөвлөх Д.Насанжаргал, Эдийн засгийн байнгын хорооны референт Д.Отгон нарын бүрэлдэхүүнтэй ажлын хэсэг байлцав.

Хуулийн  төслийг анхны хэлэлцүүлэгт бэлтгэсэн талаарх Эдийн засгийн байнгын хорооноос гаргасан санал, дүгнэлтийг УИХ-ын гишүүн Ц.Цэнгэл танилцуулав.

Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно.

Хот, байгуулалтын тухай хуулийн шинэчилсэн найруулгын төслийн талаар Эдийн засгийн байнгын хороо дэмжсэн зарчмын зөрүүтэй саналын томьёоллуудаар санал хураалт явуулав.

Д.Лүндээжанцан: - 1. Төслийн 21.1.1-ийн “дархан цаазтай газрын бүсэд” гэснийг “тусгай хамгаалалттай газар нутгийн бүсэд” гэж өөрчлөх гэсэн УИХ-ын гишүүн Д.Ганхуяг, Б.Мөнхтуяа, Р.Раш нарын гаргасан саналыг дэмжье.

Зөвшөөрсөн:
42

Татгалзсан:
13

Бүгд:

55

76.4 хувийн саналаар дэмжигдлээ.

2. Төслийн 21.12-ын “ундны усны эх үүсвэрийн бүсэд” гэснийг “усны эх үүсвэр, усан сан бүхий газрын эрүүл ахуйн болон хамгаалалтын бүсэд” гэж өөрчлөх гэсэн УИХ-ын гишүүн Д.Ганхуяг, Б.Мөнхтуяа, Р.Раш нарын гаргасан саналыг дэмжье.

Зөвшөөрсөн:
44

Татгалзсан:
11

Бүгд:

55

80.0 хувийн саналаар дэмжигдлээ.

3. Төслийн 24.1-ийг “улсын хот байгуулалтын кадастрыг барилга, хот байгуулалтын асуудал хариуцсан төрийн захиргааны байгууллага хариуцан явуулна” гэж өөрчлөн найруулах гэсэн УИХ-ын гишүүн Б.Мөнхтуяа, Р.Раш нарын гаргасан саналыг дэмжье.

Зөвшөөрсөн:
42

Татгалзсан:
13

Бүгд:

55

76.4 хувийн саналаар дэмжигдлээ.

4. Төслийн 14.1, 14.2-ыг нэгтгэн дараахь байдлаар өөрчлөн найруулах:

Орон сууц, олон нийтийн бүсэд эрүүл, аюулгүй амьдрах орчныг бүрдүүлэх үндсэн шаардлагыг хангаж байгалийн гэрэлтүүлгийн холбогдох норм ба дүрмийн дагуу төлөвлөгдсөн орон сууц, сургалт, соёл-гэгээрэл, үзвэр, шинжлэх ухаан, эмнэлэг, амралт, сувилал, спорт, худалдаа, нийтийн хоол, ахуй үйлчилгээ, тээвэр, холбооны чиглэлийн үйл ажиллагаа явуулах зориулалттай барилга байгууламж төлөвлөх бөгөөд амьдрах аюулгүй байдлыг хангахад сөрөг нөлөө үзүүлж болохуйц бусад барилга байгууламж төлөвлөхийг хориглоно. Үүнтэй нийцүүлж төслийн 13.1.1, 13.1.2-ыг нэгтгэн 1 бүс болгон өөрчлөх гэсэн УИХ-ын гишүүн Д.Одхүүгийн гаргасан саналыг дэмжье.

Зөвшөөрсөн:
44

Татгалзсан:
11

Бүгд:

55

80.0 хувийн саналаар дэмжигдлээ.

5. Төслийн 4 дүгээр бүлэгт дараахь агуулгатай 17 дугаар зүйл шинээр нэмэх:

17 дугаар зүйл. Олон нийтийн санал авах

17.1. Хот төлөвлөлтийн үйл ажиллагаанд иргэдийн оролцоотой төлөвлөлтийн зарчмыг тусгаж ажиллах.

17.2. Хот, тосгоны захирагч нь хот төлөвлөлтийг хэрэгжүүлэх нээлттэй хурал хуралдуулж иргэд болон холбогдох мэргэжлийн хүмүүсийн саналыг авах бөгөөд оновчтой саналыг хотын төлөвлөлтөд тусгана гэсэн УИХ-ын гишүүн Д.Одхүү, Ц.Мөнх-Оргил, Д.Ганхуяг нарын гаргасан саналыг дэмжье.

Зөвшөөрсөн:
38

Татгалзсан:
15

Бүгд:

53

71.7 хувийн саналаар дэмжигдлээ.

6. Төслийн 4 дүгээр бүлэгт дараахь агуулгатай 18 дугаар зүйл шинээр нэмэх:

18. Олон нийтэд мэдээлэх;

18.1. Хот байгуулалтын асуудал эрхэлсэн төрийн захиргааны төв байгууллага, аймаг, нийслэлийн иргэдийн төлөөлөгчдийн хурал, Засаг дарга, хотын захирагчдын ажлын алба нь энэ хуулийн хүрээнд гаргасан аливаа шийдвэрийн талаар тухай бүр олон нийтэд мэдээлнэ гэсэн УИХ-ын гишүүн Д.Одхүү, Д.Ганхуяг нарын гаргасан саналыг дэмжье.

Зөвшөөрсөн:
39

Татгалзсан:
14

Бүгд:

53

73.6 хувийн саналаар дэмжигдлээ.

7. Төслийн 25 дугаар зүйлд “энэ зүйлийн дугаар 27 болно”.

Дараахь агуулгатай 3. 4 дэх хэсэг шинээр нэмэх.

27.3. Хот байгуулалтын батлагдсан төлөвлөлтийн дагуу албадан нүүлгэх тохиолдолд газар, бусад үл хөдлөх эд хөрөнгө болон бизнесийг үнэлэх асуудлыг тусгайлан хуулиар зохицуулна.

27.4. Энэ хуулийн 25.3-т заасны дагуу албадан нүүлгэх, түүнчлэн иргэний эзэмшлийн газрыг тохиролцооны үндсэн дээр төр худалдан авах тохиолдолд нүүлгэн шилжүүлэхэд гаргах тээврийн болон холбогдох бусад зардлыг иргэнд нөхөн олгоно гэсэн УИХ-ын гишүүн Ц.Мөнх-Оргил, Д.Одхүү, Д.Ганхуяг нарын гаргасан саналыг дэмжье.

Зөвшөөрсөн:
37

Татгалзсан:
16

Бүгд:

53

69.8 хувийн саналаар дэмжигдлээ.

Хуулийн төслийг анхны хэлэлцүүлгээр нь баталъя гэсэн горимын саналыг дэмжье.

Зөвшөөрсөн:
38

Татгалзсан:
15

Бүгд:

53

71.7 хувийн саналаар дэмжигдлээ.

Хууль хүчингүй болсонд тооцох тухай хуулийг баталъя.

Зөвшөөрсөн:
40

Татгалзсан:
13

Бүгд:

53

75.5 хувийн саналаар хууль батлагдлаа.

УИХ-ын дарга Д.Лүндээжанцан Барилгын тухай, Хот байгуулалтын тухай, Газрын тухай хууль, өмчлөлийн хуулиуд батлагдахад УИХ-ын гишүүд болон Эдийн засгийн байнгын хороо, ажлын хэсэг сайн ажилласныг цохон тэмдэглэв.

Бусад.

УИХ-ын дарга Д.Лүндээжанцан “Дипломат албаны тухай хуульд нэмэлт өөрчлөлт оруулах тухай, Улаанбаатар хотын шинэ нисэх онгоцны буудал барих төслийн зээлийн хэлэлцээрийг соёрхон батлах тухай, Авлигын эсрэг хуульд өөрчлөлт оруулах тухай, Газрын тосны бүтээгдэхүүний хангамжийг сайжруулах талаар авах зарим арга хэмжээний тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Татварын ерөнхий хууль, Гаалийн тухай, Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Гаалийн тухай хуулийг хүчингүй болсонд тооцох тухай, Гадаадын хөрөнгө оруулалтын тухай хуульд өөрчлөлт оруулах тухай, Эм, эмнэлгийн хэрэгслийн тухай хуульд өөрчлөлт оруулах тухай, Нэмэгдсэн өртгийн  албан татварын тухай хуульд өөрчлөлт оруулах тухай, Цэрэг, цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хуульд өөрчлөлт оруулах тухай, Гаалийн тариф, гаалийн татварын тухай, Татварын ерөнхий хуулийг хүчингүй болсонд тооцох тухай, Татвар ногдуулалт, төлөлтөд хяналт тавих, татвар хураах тухай, Татварын ерөнхий хуулийг хэрэгжүүлэх зарим арга хэмжээний тухай, Захиргааны хариуцлагын тухай хуульд өөрчлөлт оруулах тухай, Сонгуулийн ерөнхий хорооны гишүүнээс чөлөөлөх, гишүүнээр томилох тухай, Гаалийн албан татвараас чөлөөлөх тухай, Нэмэгдсэн өртгийн татвараас чөлөөлөх тухай” УИХ-ын хууль болон тогтоолын төслүүдийн эцсийн найруулгыг танилцуулав. 

Эцсийн найруулгатай холбогдуулан асуулт, санал гараагүй болно. 


УИХ-ын гишүүд дээрх хууль, тогтоолын эцсийн найруулгыг сонсов. 


Хуралдаан 21 цаг 51 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА Д.САНДАГ-ОЧИР


Тэмдэглэл хөтөлсөн: 


ХУРАЛДААНЫ НАРИЙН 


БИЧГИЙН ДАРГА Ц.АЛТАН-ОД

УИХ-ЫН 2008 ОНЫ ХАВРЫН ЭЭЛЖИТ  ЧУУЛГАНЫ 2008 ОНЫ 5 ДУГААР САРЫН 29-НИЙ ӨДӨР (ПҮРЭВ ГАРАГ)-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Хуралдаан 17 цаг 00 минутад эхлэв.


Д.Лүндээжанцан: -  УИХ-ын  2008 оны хаврын ээлжит чуулганы  5 дугаар сарын 29-ний өдрийн  хуралдаан нээснийг мэдэгдье. Өнөөдрийн хуралдаанаар хэлэлцэх асуудлыг танилцуулъя. 


Нэг. Газрын тосны бүтээгдэхүүний хангамжийг нэмэгдүүлэх талаар авах зарим арга хэмжээний тухай УИХ-ын тогтоолын төслийн анхны хэлэлцүүлэг үргэлжилнэ. Дипломат албаны тухай хуульд нэмэлт өөрчлөлт оруулах тухай хуулийн төслийн анхны хэлэлцүүлэг. Монгол Улсын Засгийн газар, Японы Олон улсын хамтын ажиллагааны банк хооронд, Улаанбаатар хотын олон улсын шинэ нисэх онгоцны буудал барих төслийн зээлийн хэлэлцээрийг соёрхон батлах тухай хуулийн төслийн анхны хэлэлцүүлэг, Эх орны хишиг сангийн тухай, Аж ахуйн нэгжийн орлогын албан татварын тухай хуульд нэмэлт оруулах тухай Монгол Улсын нэгдсэн төсвийн тухай хуульд нэмэлт оруулах тухай, Засгийн газрын Тусгай сангийн тухай хуульд нэмэлт оруулах тухай хуулийн төслүүд шинэчилсэн бүртгэлд  хамрагдсан иргэдэд олгох мөнгөний хэмжээг тогтоох  тухай УИХ-ын тогтоолын төсөл хэлэлцэх эсэх, Захиргааны хэрэг хянан шийдвэрлэх тухай хуульд нэмэлт өөрчлөлт оруулах тухай хуулийн төсөл хэлэлцэх эсэх, Гадаадын хөрөнгө оруулалтын тухай хуульд нэмэлт өөрчлөлт оруулах тухай, Компанийн тухай хуульд нэмэлт оруулах тухай хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төслийн эцсийн хэлэлцүүлэг, Авилгын эсрэг  хуульд  өөрчлөлт оруулах тухай хуулийн төсөл, Үндсэн хуулийн цэцийн  2007 оны  03 дугаар дүгнэлттэй холбогдуулан, Мах, ноолуурын үнийг тогтвортой байлгах зарим арга хэмжээний тухай УИХ-ын тогтоолын төсөл, Ноолуурын үнийн талаар авах зарим арга хэмжээний тухай УИХ-ын тогтоолын төсөл, УИХ-ын гишүүн Г.Занданшатар нарын, УИХ-ын гишүүн Б.Батбаяр нарын анхны хэлэлцүүлэг. Төсвийн байгууллагын удирдлага, санхүүжилтийн тухай хуульд нэмэлт оруулах тухай хуулийн төсөл анхны хэлэлцүүлэг, Гаалийн татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулиудын төсөл анхны хэлэлцүүлэг,  Ашигт малтмалын тухай хуульд нэмэлт өөрчлөлт оруулах тухай хуулийн төсөл эцсийн хэлэлцүүлэг, Хот байгуулалтын тухай хуулийн шинэчилсэн найруулгын төсөл анхны хэлэлцүүлэг, Авто тээврийн тухай хуульд нэмэлт өөрчлөлт оруулах тухай болон Холбогдох зарим хуулиудад өөрчлөлт оруулах тухай хуулийн төслүүд анхны хэлэлцүүлэг, Бусад гэсэн ийм асуудлууд байна. 


Хэлэлцэх асуудалдаа ороод явж байя. Шаардлага гарвал бас зарим асуудал орж ирж байгаа учраас завсарлага авах асуудлууд гарна. Ингээд эхнийхээ асуудалд ороод явж байя. 


Сонгуулийн ерөнхий хорооны гишүүдийг чөлөөлөх, томилох тухай асуудал яригдана. Энэ асуудлууд явагдана.


Ингээд эхний асуудлаар санал хураалт. Бусад гэсэн асуудлын хүрээнд хоёр ч асуудал орж ирнэ. 


Эхний 2-З асуудалд ороод явж байя. Тэгээд түүний дараагаар Сонгуулийн ерөнхий хорооны гишүүдийн материалыг яаралтай тараа. Сонгуулийн ерөнхий хороонд нэр дэвшигчдийг байлгаж бай, дараалал харгалзахгүй орно. 

Нэг. ”Газрын тосны бүтээгдэхүүний хангамжийг нэмэгдүүлэх талаар авах зарим арга хэмжээний тухай” Улсын Их Хурлын тогтоолын төсөл (анхны хэлэлцүүлэг) (үргэлжлэл)


Ингээд та бүхэнд Байнгын хорооны дүгнэлт хэлэгдээд, асуулт асуугдаад дууссан. Газрын тосны анхны хэлэлцүүлгээр. Ингээд би зарчмын зөрүүтэй саналын томъёололоор санал хураалт явуулъя.


Газрын тосны бүтээгдэхүүний хангамжийг сайжруулах талаар авах арга хэмжээний тухай УИХ-ын тогтоолын төслийн талаарх зарчмын зөрүүтэй саналын томъёолол байна. 


Нэг. Газрын тосны бүтээгдэхүүний хангамжийг сайжруулах талаар авах арга хэмжээний тухай УИХ-ын тогтоолын төслийг бүхэлд нь дараахь байдлаар өөрчлөн найруулах: 


Монгол Улсын Их Хурлын тогтоол.  2008.5.29-ний өдөр. Улаанбаатар хот.


Газрын тосны бүтээгдэхүүний хангамжийг сайжруулах талаар авах зарим арга хэмжээний тухай Монгол Улсын Их Хурлаас ТОГТООХ нь:


1. Газрын тосны бүтээгдэхүүний үнийн өсөлтийг сааруулах, хангалтыг найдвартай, тасралтгүй болгох зорилгоор дараахь арга хэмжээг авч хэрэгжүүлэхийг Монгол Улсын Засгийн газар  /С.Баяр/-т даалгасугай.


1/Газрын тосны бүтээгдэхүүний улсын нөөцийн доод хэмжээг  2008 онд багтаан  120 мянган тонн буюу  2 сарын хэрэглээтэй тэнцэх хэмжээнд хүргэж, түүнд шаардагдах 189.8 тэрбум төгрөгийг,  2009 онд багтаан  180.0 тонн буюу З сарын хэрэглээтэй тэнцэх хэмжээнд хүргэж, түүнд шаардагдах  284.8 тэрбум төгрөгийн газрын тосны бүтээгдэхүүнийг Монгол Улсыг хөгжүүлэх сангийн тухай хуулийн  6.5-д заасны дагуу бензин шатахууны нөөц хэлбэрээр байршуулах, нөөцийг хадгалахад нэмж шаардагдах сав барих ажлыг зохион байгуулах.


2/Импортлогч компаниудад газрын тосны бүтээгдэхүүний  2008 оны  4, 5 дугаар сарын жижиглэн худалдаалах үнийн зөрүүгийн алдагдал  7.9 тэрбум төгрөгийг эрсдлийн сангаас олгох. Энэ  8.8 гэдэг нь  7.9 гэж ингэж ойлгогдож байгаа. 


3/Газрын тосны бүтээгдэхүүний хангамжийг сайжруулах, дотоодын үйлдвэрлэлийг хөгжүүлэх хөтөлбөр боловсруулж,  2008 оны З дугаар  улиралд багтаан Улсын Их Хуралд өргөн мэдүүлэх.


4/Газрын тосны хайгуул болон олборлолтыг эрчимжүүлэх, бүтээгдэхүүн хуваах гэрээний дагуу Монгол Улсад ногдох газрын тосыг боловсруулах болон нүүрс шингэрүүлэх үйлдвэр байгуулж, бэлтгэл ажлыг  2009 онд багтаан хангах. Энэ чиглэлээр үйл ажиллагаа явуулах хувийн хэвшлийн аж ахуйн нэгж байгууллагыг дэмжиж, татварын болон эдийн засгийн бусад аргаар урамшуулах талаар санал боловсруулах.


5/Эдийн засгийн салбарт цаашид хамтран ажиллах, газрын тосны бүтээгдэхүүний нийлүүлэлтийг тогвортой, баталгаатай байлгах, түүхий газрын тос импортоор авч дотооддоо боловсруулах чиглэлээр ОХУ-тай хэлэлцээ хийх. БНХАУ, Бүгд Найрамдах Казахстан.Улс, Ойрхи Дорнодын болон бусад орнуудаас газрын тосны бүтээгдэхүүн импортлох боломжийг  2008 онд багтаан судалж, холбогдох хэлэлцээ хийх.


6/Үнийн хөнгөлөлтийн  карт өгөх, татаас нөхөн олговор олгох зэргээр үнийн өсөлтөд илүүтэй өртөж байгаа  нийгмийн эмзэг бүлэгт оновчтой чиглэсэн дэмжлэг үзүүлэх бодлого баримтлах. Цаашид газрын тосны бүтээгдэхүүний үнэ тогтвортой өсөх хомсдол үүсэх хандлагатай байгааг нийт байгууллага, иргэдэд анхааруулж, хэрэгцээгээ зөв тодорхойлж, хэмнэлттэй хэрэглээг төлөвшүүлэх талаар сурталчлах, шаардлагатай бусад арга хэмжээ авах.


Гурав. Энэ тогтоолын  биелэлтэд хяналт тавьж ажиллахыг УИХ-ын Эдийн засгийн байнгын хороо /Д.Ганхуяг/-нд даалгасугай. Санал гаргасан, Улсын Их Хурлын гишүүн Ц.Мөнх-Оргил, Нямжавын Батбаяр, С.Баярцогт, Л.Гансүх, М.Зоригт, Ч.Раднаа. Эдийн засгийн байнгын хороо дэмжсэн санал байна.  Уг зарчмын зөрүүтэй саналаар санал хураалт явуулъя.


Дэмжье гэсэн томъёололоор санал хураалт явуулж байна.


Санал хураалтад  54 гишүүн оролцож,  зөвшөөрсөн  40, татгалзсан  14,  74.1 хувийн саналаар зарчмын зөрүүтэй санал дэмжигдлээ.


Байнгын хорооноос Тогтоолын төслийг анхны хэлэлцүүлгээр батлах горимын санал гаргасан байна. Энэ горимын саналыг дэмжье гэсэн томъёололоор санал хураалт явуулъя. 


Санал хураалтад  56 гишүүн оролцож,  зөвшөөрсөн  48, татгалзсан  8,  85.7 хувийн саналаар  анхны хэлэлцүүлгээр батлах горимын санал дэмжигдлээ.


Газрын тосны бүтээгдэхүүний хангамжийг нэмэгдүүлэх талаар авах зарим арга хэмжээний тухай УИХ-ын тогтоолыг баталъя гэсэн санал хураалт явуулъя.


Санал хураалтад  55 гишүүн оролцож,  зөвшөөрсөн  47, татгалзсан  8,  85.5 хувийн саналаар Газрын тосны бүтээгдэхүүний хангамжийг нэмэгдүүлэх талаар авах зарим арга хэмжээний тухай УИХ-ын тогтоол батлагдлаа.


Ингэхээр ямар ч байсан газрын тос, бензин шатахууны асуудлаарх Их Хурал өөрөөсөө шалтгаалах нэлээн зүйлийг хийж, тодорхой алхмууд хийж, ажлын хэсэг байгуулагдан ажиллаж, нөөц бүрдүүлэх, бусад төрлийн арга хэмжээ авах, хэлэлцээ хийх, татварын хөнгөлөлт үзүүлэх гэх мэтчилэнгийн олон арга хэлбэрээр  Газрын тосны бүтээгдэхүүний үнийг тогтвортой байлгахад чиглэсэн олон арга хэмжээнүүдийг авч, эрх зүйн орчныг бүрдүүлж өглөө.


Энэ дээр манай Засгийн газар, холбогдох яам, бусад байгууллагууд маш сайн хэрэгцээгээ зөв тодорхойлж, тогтоолд заасны дагуу хэмнэлттэй ажиллаж, энэ асуудлыг оновчтой шийдэж ажиллахыг анхааруулж байна.


Эрхэм гишүүд ээ. Сүүлийн өдрүүдэд нийт нутгийг хамарсан цасан болон шороон шуурга болж эрдэнэт хүний амь нас эрсдэж, мал сүрэг хорогдон, ард иргэдэд багагүй хэмжээний хохирол учирсан байна. 


Засгийн газар Улсын онцгой комиссоос шуурхай арга хэмжээ авч, сураггүй бологсдыг хайж олох, ард иргэдэд яаралтай тусламж, дэмжлэг үзүүлэх ажлыг  зохион байгуулж байгаа юм байна. 


Амь эрсдэгсдийн ар гэр, төрөл төрөгсдөд ойр дотныхонд Улсын Их Хурлын гишүүдийнхээ нэрийн өмнөөс гүн эмгэнэл илэрхийлж байна. Ингээд  амь үрэгдэгсдийн гэгээн дурсгалыг босож хүндэтгэе. 


Засгийн газрын ээлжит бус хуралдаанаар энэ асуудлыг авч хэлэлцээд Их Хуралд асуудал оруулж байгаа. Тэгээд хэдэн асуудлын дараагаар одоо гишүүдэд олшруулж тараахаар Төрийн байгуулалтын байнгын хороо яаралтай хуралдах ийм шаардлагатай болж байна. Тэгээд Дондог дарга бэлтгэлээ хангаад бэлэн болохоороо хэлэх байх.

Уг асуудлыг  17 цаг  15 минутад хэлэлцэж дуусав.


Хоёр. Сонгуулийн ерөнхий хорооны гишүүнийг чөлөөлөх, томилох тухай асуудлыг хэлэлцье. 


Д.Лүндээжанцан: - Ингээд дараагийнхаа хэлэлцэх асуудалд оръё.


Сонгуулийн төв байгууллагын тухай хуулийн 6.2-т энэ хуулийн  6.1-т зааснаар орон гарсан бол мөн хуулийн 4 дүгээр зүйлд заасан журмын дагуу хорооны гишүүнийг нөхөн томилно гэж заасан. Монгол Улсын Ерөнхийлөгчийн саналыг Ерөнхийлөгчийн хуулийн бодлогын зөвлөх Зүмбэрэллхам танилцуулна. Өмнө нь  орон гарсан гишүүнийг хуульд заасны дагуу Ерөнхийлөгч санал болгож оруулж ирэх ёстой юм.


Д.Зүмбэрэллхам: - Улсын Их Хурлын дарга, Улсын Их Хурлын эрхэм гишүүд ээ


Монгол Улсын Ерөнхийлөгч Сонгуулийн төв байгууллагын тухай хуулийн 4 дүгээр зүйлийн  4.2., 6 дугаар зүйлийн  6.2 дахь хэсэгт заасан бүрэн эрхийнхээ дагуу Сонгуулийн ерөнхий хорооны гишүүнээр нөхөн томилуулахаар Шилааггарьдын Солонгыг санал болгож байна.


Шилаагарьдын Солонго 1962 онд төрсөн, Улаанбаатар хотын үндсэн харъяат,  46 настай, ам бүл 5. Нөхөр, хүүхдийн хамт амьдардаг. Ш.Солонго нийслэлийн 2З дугаар дунд сургуулийг 1978 онд, Москвагийн их сургуулийг 1983 онд  төгссөн. Эрх зүйч мэргэжилтэй, төрийн захиргааны тэргүүн түшмэлийн зэрэг дэвтэй, төрийн жинхэнэ албан хаагч юм. 


Тэрээр 1983-1992 онд Засгийн газрын Хэрэг эрхлэх газрын хуулийн хэлтэст мэргэжилтэн, 1992-93 онд мөн газрын Тамгын хэлтэст мэргэжилтэн, 1993-94 онд  мөн хэлтэст Тасгийн дарга, 1994-96 онд мэргэжилтэн, 1996-2000 онд ахлах референтийн албан тушаалд тус тус ажиллаж байсан бөгөөд,  2000 оноос Засгийн газрын Хэрэг эрхлэх газрын Хуулийн хэлтсийн даргын албан тушаалыг хашиж байна.


Улсын Их Хурлын дарга, эрхэм гишүүд ээ


Шилаагарьдын Солонгыг Сонгуулийн ерөнхий  хорооны гишүүнээр нөхөн томилуулах тухай, Монгол Улсын Ерөнхийлөгчийн саналыг дэмжин шийдвэрлэж өгөхийг та бүхнээс хүсье.


Анхаарал тавьсан явдалд баярлалаа.


Д.Лүндээжанцан: - Д.Зүмбэрэллхам зөвлөхөд баярлалаа. Одоо  Төрийн байгуулалтын байнгын хорооны санал, дүгнэлтийг Улсын Их Хурлын гишүүн Дондог танилцуулна. Дондог гишүүнийг индэрт урьж байна.


Д.Дондог: -  Улсын Их Хурлын дарга, эрхэм гишүүд ээ


Төрийн байгуулалтын байнгын хороо, Сонгуулийн ерөнхий хорооны гишүүнийг томилох, чөлөөлөх тухай асуудлыг  2008 оны  5 дугаар сарын 29-ний өдрийн хуралдаанаараа хэлэлцлээ.


1. Монгол Улсын Ерөнхийлөгчөөс Сонгуулийн төв байгууллагын тухай хуулийн  4.2 дахь хэсэгт заасны дагуу Сонгуулийн ерөнхий хорооны гишүүнээр Ш.Солонгыг томилуулахаар санал болгосныг тус Байнгын хорооны хуралдаанд оролцсон гишүүд 100 хувийн саналаар дэмжиж, Улсын Их Хурлын нэгдсэн  хуралдаанд оруулах нь зүйтэй гэж үзсэн.


2. Сонгуулийн ерөнхий хорооны гишүүн Жамбалсүрэнгийн Нарантуяа өөрийн хүсэлтээр Сонгуулийн ерөнхий хорооны гишүүний үүрэгт ажлаас чөлөөлөгдөх хүсэлт гаргасныг тус Байнгын хорооны хуралдаанд оролцсон гишүүд дэмжиж, уг асуудлыг Улсын Их Хурлын нэгдсэн хуралдаанд оруулах нь зүйтэй гэж үзлээ.


З. Төрийн байгуулалтын байнгын хороо Сонгуулийн төв байгууллагын тухай хуулийн 4.2. 6.1 дэх хэсэг, Монгол Улсын Их Хурлын чуулганы хуралдааны дэгийн тухай хуулийн  45.1 дэх хэсэгт заасны дагуу Сонгуулийн ерөнхий хорооны гишүүнээр Батнямын Алтанжаргалыг томилуулах саналыг Улсын Их Хурлын чуулганы нэгдсэн хуралдаанд оруулж байна.


Батнямын Алтанжаргал нь 1962 онд төрсөн, эмэгтэй. 1985 онд ОХУ-ын Эрхүү хотын Улсын Их Сургуулийн хуулийн факультетийг, 2006 онд Төрийн удирдлагын академийг тус тус төгссөн, эрх зүйч мэргэжилтэй, хууль зүйн магистр. 


Б.Алтанжаргал нь 1985-2005 онд Өмнөговь аймгийн Хөдөө аж ахуй эрхлэх газарт хуулийн зөвлөх, Өмнөговь аймгийн Өмгөөлөгчдийн зөвлөлийн өмгөөлөгч, хуулийн зөвлөх, 2005 оноос одоог хүртэл Нийгмийн хамгаалал, хөдөлмөрийн яаманд хуулийн зөвлөхөөр ажиллаж байна. 


Улсын Их Хурлын эрхэм гишүүд ээ


Сонгуулийн ерөнхий хорооны гишүүнийг томилох, чөлөөлөх тухай асуудлаар Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. 


Анхаарал тавьсанд баярлалаа.


Д.Лүндээжанцан: - Д.Дондог даргад баярлалаа.  Одоо Ерөнхийлөгчийн санал, Байнгын хорооны санал дүгнэлттэй холбогдуулан асуулт, асуух гишүүд асуултаа асууя. Алга байна. 


Ерөнхийлөгчийн санал, Байнгын хорооны санал, дүгнэлттэй холбогдуулан үг хэлэх гишүүд байвал үгээ хэлье. Алга байна.


Ингээд одоо санал хураая.


Сонгуулийн Ерөнхий хорооны гишүүнээс Жамбалсүрэнгийн Нарантуяаг чөлөөлье гэсэн саналын томъёололоор санал хураалт явуулъя.


Санал хураалтад  58 гишүүн оролцож,  зөвшөөрсөн  50, татгалзсан  8,  86.2 хувийн саналаар Ж.Нарантуяаг Сонгуулийн ерөнхий хорооны гишүүнээс чөлөөллөө, өөрийнх нь хүсэлтээр.


Сонгуулийн ерөнхий хорооны гишүүнээр Шилаагарьдын Солонгыг  томилъё гэсэн саналын томъёололоор санал хураалт явуулъя.

Санал хураалтад  58 гишүүн оролцож,  зөвшөөрсөн  55, татгалзсан  3  94.8 хувийн саналаар Ш.Солонгыг Сонгуулийн ерөнхий хорооны гишүүнээр томиллоо.

Сонгуулийн ерөнхий хорооны гишүүнээр Батнямын Алтанжаргалыг томилъё гэсэн саналын томъёололоор санал хураалт явуулъя.

Санал хураалтад  58 гишүүн оролцож,  зөвшөөрсөн  54, татгалзсан  4  93.1 хувийн саналаар Б.Алтанжаргалыг Сонгуулийн ерөнхий хорооны гишүүнээр томиллоо.

Та бүхэнд одоо Сонгуулийн ерөнхий хорооны гишүүнээс чөлөөлөх, гишүүнээр томилох тухай УИХ-ын тогтоолыг танилцуулъя.

Монгол Улсын Их Хурлын тогтоол.  2008 оны  5 дугаар сарын  29-ний өдөр. Дугаар, Улаанбаатар хот.

Сонгуулийн ерөнхий хорооны гишүүнийг томилох, чөлөөлөх тухай

Сонгуулийн төв байгууллагын  тухай хуулийн  4.2., 6.3 дахь хэсэг. Санал хураалтын дүнг үндэслэн Монгол Улсын Их Хурлаас ТОГТООХ нь:

1. Өөрийнх нь гаргасан хүсэлтийг үндэслэн Жамбалсүрэнгийн Нарантуяаг Сонгуулийн ерөнхий хорооны гишүүний үүрэгт ажлаас чөлөөлсүгэй.

2. Сонгуулийн ерөнхий хорооны гишүүнээр Ш.Солонго, Б.Алтанжаргал нарыг томилсугай.

З. Энэ тогтоолыг 2008 оны  5 дугаар сарын  29-ний өдрөөс эхлэн дагаж мөрдөнө гэсэн ийм тогтоолын төсөл байна.

Сонгуулийн ерөнхий хорооны гишүүнээс чөлөөлөх, гишүүнээр томилох тухай Улсын Их Хурлын тогтоолыг баталъя гэсэн санал хураалт явуулъя.

Сонгуулийн ерөнхий хорооны гишүүнээр Шилаагарьдын Солонгыг  томилъё гэсэн саналын томъёоллоор санал хураалт явуулъя.

Санал хураалтад  57 гишүүн оролцож,  зөвшөөрсөн  53, татгалзсан  4, 93.0 хувийн саналаар тогтоол батлагдлаа.

Ингээд Сонгуулийн ерөнхий хорооны гишүүнээр томилогдсон Ш.Солонго, Б.Алтанжаргал нарт амжилт хүсье.  Сонгуулийн хууль тогтоомжийг хэрэгжүүлэх үйлстээ их амжилт, шударга ажиллахыг хүсэн ерөөж байна. 

Одоо энэ редакцийг хийхгүй бол давхар хоёр дахиад бичсэн байна шүү. Редакцийг жаахан байж байгаад танилцуулъя.

Уг асуудлыг  17 цаг  25 минутад хэлэлцэж дуусав.

Гурав. Дипломат албаны тухай хуульд  нэмэлт өөрчлөлт оруулах тухай хуулийн төсөл  (анхны хэлэлцүүлэг)

Д.Лүндээжанцан: - Уг хуулийн төслийн талаар Аюулгүй байдал, гадаад бодлогын байнгын хорооны санал, дүгнэлтийг сонсъё. Санал, дүгнэлтийг Улсын Их Хурлын гишүүн Р.Гончигдорж танилцуулна. Р.Гончигдорж гишүүнийг индэрт урьж байна.

Р.Гончигдорж: - Улсын Их Хурлын дарга, эрхэм гишүүд ээ,

Дипломат албаны тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлыг Улсын Их Хурлын 2008 оны 5 дугаар сарын 23-ны өдрийн нэгдсэн хуралдаанаар хэлэлцээд, төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.

Уг хуулийн төслийг анхны хэлэлцүүлгийг Аюулгүй байдал, гадаад бодлогын байнгын хороо 2008 оны 5 дугаар сарын 27-ны өдрийн хуралдаанаараа хийж дараах санал, дүгнэлтийг Улсын Их Хурлын нэгдсэн хуралдаанд оруулж байна.

Дипломат албаны тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийн үед УИХ-ын гишүүдээс зарчмын зөрүүтэй санал гаргаагүй бөгөөд УИХ-ын гишүүн С.Оюун хуулийн төслийг анхны хэлэлцүүлгээр батлах горимын саналыг гаргаж Байнгын хорооны хуралдаанд оролцсон гишүүд санал нэгтэй дэмжсэн болно.

Улсын Их Хурлын эрхэм гишүүд ээ,

Дипломат албаны тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн хуулийн төслийг баталж өгөхийг Та бүхнээс хүсье.

 
Анхаарал тавьсанд баярлалаа.


Д.Лүндээжанцан: - Р.Гончигдорж гишүүнд баярлалаа.  Байнгын хорооны санал, дүгнэлттэй холбогдуулан асуулт асуух гишүүн байвал асуултаа асууя. Алга байна.  


Байнгын хорооноос  хуулийн төсөлд гаргасан зарчмын зөрүүтэй санал байхгүй байна. Байнгын хорооноос хуулийн төслийг анхны хэлэлцүүлгээр батлах горимын санал гаргасан байна. Энэ горимын саналыг дэмжье гэсэн томъёололоор санал хураалт явуулъя.

Санал хураалтад  56 гишүүн оролцож,  зөвшөөрсөн  53, татгалзсан  3, 94.6 хувийн саналаар  анхны хэлэлцүүлгээр батлах горимын санал дэмжигдлээ.

Одоо Дипломат албаны тухай хуульд нэмэлт өөрчлөлт оруулах тухай хуулийг баталъя гэсэн санал хураалт явуулъя.

Санал хураалтад  56 гишүүн оролцож,  зөвшөөрсөн  46, татгалзсан  10, 82.1 хувийн саналаар хууль батлагдлаа.

Уг асуудлыг  17 цаг  30 минутад хэлэлцэж дуусав.

Дөрөв. Монгол Улсын Засгийн газар, Япон Улсын олон улсын хамтын ажиллагааны банк хооронд байгуулсан Улаанбаатар хотын шинэ нисэх онгоцны буудал барих төслийн зээлийн хэлэлцээрийг соёрхон батлах тухай хуулийн төсөл (анхны хэлэлцүүлэг)

Уг хуулийн төслийн талаар Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Р.Амаржаргал танилцуулна. Р.Амаржаргал гишүүнийг индэрт урьж байна.

Р.Амаржаргал: - Улсын Их Хурлын дарга, эрхэм гишүүд ээ,

Монгол Улсын Засгийн газар, Японы Олон улсын хамтын ажиллагааны банк хооронд байгуулсан “Улаанбаатар хотын олон улсын шинэ нисэх онгоцны буудал барих төслийн зээлийн хэлэлцээр”-ийг соёрхон батлах тухай хуулийн төслийг хэлэлцэх эсэх асуудлыг Улсын Их Хурлын 2008 оны 5 дугаар сарын 23-ны өдрийн нэгдсэн хуралдаанаар хэлэлцээд, төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.

Уг хуулийн төслийг анхны хэлэлцүүлгийг Аюулгүй байдал, гадаад бодлогын байнгын хороо 2008 оны 5 дугаар сарын 27-ны өдрийн хуралдаанаараа хийж дараахь санал, дүгнэлтийг Улсын Их Хурлын нэгдсэн хуралдаанд оруулж байна.

Монгол Улсын Засгийн газар, Японы Олон улсын хамтын ажиллагааны банк хооронд байгуулсан “Улаанбаатар хотын олон улсын шинэ нисэх онгоцны буудал барих төслийн зээлийн хэлэлцээр”-ийг соёрхон батлах тухай хуулийн төслийн анхны хэлэлцүүлгийн үед УИХ-ын гишүүдээс зарчмын зөрүүтэй санал гаргаагүй бөгөөд УИХ-ын гишүүн Р.Гончигдорж хуулийн төслийг анхны хэлэлцүүлгээр батлах горимын саналыг гаргаж Байнгын хорооны хуралдаанд оролцсон гишүүд санал нэгтэй дэмжсэн болно.

Улсын Их Хурлын эрхэм гишүүд ээ,

Монгол Улсын Засгийн газар, Японы Олон улсын хамтын ажиллагааны банк хооронд байгуулсан “Улаанбаатар хотын олон улсын шинэ нисэх онгоцны буудал барих төслийн зээлийн хэлэлцээр”-ийг соёрхон батлах тухай хуулийн төслийг анхны хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн хуулийн төслийг баталж өгөхийг Та бүхнээс хүсье.

 Анхаарал тавьсанд баярлалаа.


Д.Лүндээжанцан: - Одоо Байнгын хорооны санал дүгнэлттэй холбогдуулан асуулт асуух гишүүд асуултаа асууя. Асуулттай гишүүн байна уу? Алга байна. Ийм учраас Байнгын хорооны саналаар анхны хэлэлцүүлгээр батлах горимын санал гаргасан байна. Энэ горимын саналыг дэмжье гэсэн томъёоллоор санал хураалт явуулъя.

Санал хураалтад  57 гишүүн оролцож,  зөвшөөрсөн  52, татгалзсан  5, 91.2 хувийн саналаар анхны хэлэлцүүлгээр батлах горимын санал дэмжигдэж байна.

Горимын санал дэмжигдлээ. Иймд  Монгол Улсын Засгийн газар, Японы Олон улсын хамтын ажиллагааны банк хооронд байгуулсан “Улаанбаатар хотын олон улсын шинэ нисэх онгоцны буудал барих төслийн зээлийн хэлэлцээр”-ийг соёрхон батлах тухай хуулийг баталъя.

Санал хураалтад  56 гишүүн оролцож,  зөвшөөрсөн  53, татгалзсан  3, 94.6 хувийн саналаар Иймд  Монгол Улсын Засгийн газар, Японы Олон улсын хамтын ажиллагааны банк хооронд байгуулсан “Улаанбаатар хотын олон улсын шинэ нисэх онгоцны буудал барих төслийн зээлийн хэлэлцээр”-ийг соёрхон баталлаа.


Уг асуудлыг  17 цаг  35 минутад хэлэлцэж дуусав.


Одоо Эх орны хишиг сангийн тухай. Энэ асуудлаар материал нь тарсан уу. Эх орны хишиг сангийн тухай хууль, Аж ахуйн нэгжийн орлогын албан татварын тухай хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай хуулийн төсөл, Шинэчилсэн бүртгэлд хамрагдсан иргэдэд олгох мөнгөний хэмжээг тогтоох тухай УИХ-ын тогтоолын төслийг хэлэлцье.  

Хууль санаачлагчийн илтгэлийг Нийгмийн хамгаалал, хөдөлмөрийн сайд Д.Дэмбэрэл танилцуулна. 


Л.Пүрэвдорж гишүүн тодруулъя.


Л.Пүрэвдорж: - Өглөө хэлэлцсэн шүү дээ. Өглөө хэлэлцээд шийдсэн шүү дээ.


Б.Батбаяр: - Энэ Эх орны хишиг сангийн тухай хуулийн төсөл, би хэлсэн шүү дээ Л.Пүрэвдорж даргаа. Үүнийг хэлэлцэхгүй ээ, үүгээр завсарлага авъя. Манай Л.Гансүх дарга над руу хэллээ гэж би хэлсэн шүү дээ. Ганцхан ноолуур дээр хэлэлцсэн, бусад дээр нь завсарлага авсан, та санаж л байгаа байх.


Л.Пүрэвдорж: - Хамгийн сүүлчийнх нь асуудал болгоод дэгийг нь өөрчлөөд хэлэлцээд явж байсан шүү дээ. Хамгийн сүүлчийн асуудал болгоё гээд Б.Батбаатар гишүүн хэлсэн шүү дээ. Тэгээд хамгийн сүүлийн асуудал болоод явж байтал та нөхдийн зарим нь наашаа цаашаа орж гарсан асуудал байгаа шүү дээ.


Д.Лүндээжанцан: - Хэлэлцэх эсэх шүү дээ нөхдүүд минь. Б.Батбаатар гишүүн.


Б.Батбаатар: - Энэ чинь өглөө Төсвийн байнгын хорооны хуралдаан дээр Эх орны хишиг сан, тэгээд тэр Төсвийн байгууллагын удирдлага, санхүүжилтийн тухай хуулийг хойш нь тавъя.  Эргэж зөвлөл дээр ярьж байгаад болъё гээд тэгээд сүүлд нь зөвлөлийн дэд дарга Б.Батбаяр гишүүн завсарлага авлаа, энэ асуудлуудаар завсарлага авлаа шүү гээд микрофонд хэлчихээд гарсан шүү дээ. Түүнээс хойш 5 цаг дөнгөж хүрэхтэй, үгүйтэй хугацаа байсан шүү дээ. Тэр хооронд яасан хурдан өөрчлөгддөг юм бэ?  Илт хэлчихээд гараад явсан зүйл дээр.  Тэгээд тэр протокол, бичлэгийг нь үз л дээ.


Д.Лүндээжанцан: - Үүнийг үзье, тодруулъя. Тэр чинь 10 хоног, 5 хоног гэж байгаа юм.


Б.Батбаатар: - Тэр протоколоо үз л дээ. Ингээд нүдэн балай, чихэн дүлий юм оруулж ирдэг юм. 


Д.Лүндээжанцан: - Үүнийг түр зуур, Л.Пүрэвдорж гишүүн ээ, протоколыг үзүүлж харуулаад, учраа ол. 


Тав. Захиргааны хэрэг хянан шийдвэрлэх тухай хуульд нэмэлт өөрчлөлт оруулах тухай хуулийн төсөл. (хэлэлцэх эсэх)


Д.Лүндээжанцан: - Хууль санаачлагчийн илтгэлийг Улсын Их Хурлын гишүүн Ц.Шаравдорж танилцуулна. Ц.Шаравдорж гишүүнийг индэрт урьж байна.


Ц.Шаравдорж: - Улсын Их Хурлын дарга, эрхэм гишүүд ээ


Монгол Улсын Засгийн газраас санаачлан боловсруулж 2006 оны 12 дугаар сарын 19-ний өдөр Улсын Их Хуралд өргөн мэдүүлсэн Захиргааны хэрэг хянан шийдвэрлэх тухай хуульд нэмэлт  өөрчлөлт оруулах тухай хуулийн төсөл одоо хэлэлцүүлгийн шатанд байгаа билээ. 


2002 оны 12 дугаар сард батлагдаж, 2004 оны 6 дугаар сарын 1-ний өдрөөс эхлэн дагаж мөрдөгдөж байгаа Захиргааны хэрэг хянан шийдвэрлэх тухай хуулийн нэр томъёо, найруулгыг оновчтой болгон засах, Улсын Их Хурлаас  2007 оны 8 дугаар сарын З-ны өдөр батлагдсан Иргэний хэрэг шүүхэд хянан шийдвэрлэх тухай хуульд нэмэлт өөрчлөлт оруулах тухай хуультай нийцүүлэх, зүйл заалтын агуулга, үзэл санааг нэг мөр болгох, зохицуулалтгүй  орхисон зарим асуудлыг нэмж тусгах практик шаардлагыг үндэслэн энэхүү хуулийн төслийг боловсруулсан юм.


Захиргааны хэрэг хянан шийдвэрлэх тухай хуульд нэмэлт өөрчлөлт оруулах тухай хуулийн төсөлд дараахь зохицуулалтыг тусгасан.


Нэхэмжлэгч захиргааны хэрэг хянан шийдвэрлэх тухай хуулийн  12.1-д заасан хугацааг, мөн хэргийн оролцогч, тэдгээрийн төлөөлөгч буюу өмгөөлөгчдөөр дурьдсан хуулийн 81.1, 86.5-д заасан хугацааг тус тус хүндэтгэн үзэх шалтгаанаар хэтрүүлсэн бол хугацааг сэргээх хүсэлтээ тухайн захиргааны хэргийн шүүхэд гаргаж, хүсэлтийг хангах эсэхийг шүүх захирамж гарган шийдвэрлэж байх. Давж заалдах журмаар  хэрэг хянан хэлэлцэх явцад захиргааны хэрэг шийдвэрлэх тухай хуулийн  41-43 дугаар зүйлд заасан нөхцөл байдал илэрвэл анхан шатны шүүхийн шийдвэрийг өөрчилж, нэхэмжлэгчийг нэхэмжлэлээс нь татгалзсаныг хариуцаж, нэхэмжлэлийн шаардлагыг хүлээн зөвшөөрснийг нэхэмжлэгч, хариуцагч эвлэрснийг баталж, хэргийг хэрэгсэхгүй болгохоор холбогдох зүйлд  нэмэлт оруулахаар, түүнчлэн Захиргааны хэрэг хянан шийдвэрлэх тухай хуульд иргэний эрх зүйн чадамжтай иргэн шаардлагатай гэж үзвэл хэрэг хянан шийдвэрлэх ажиллагааны аль ч шатанд Захиргааны хэргийг хянан хэлэлцэхэд төлөөлөгчөө оролцуулах, мөн Захиргааны хэргийн шүүх нь нэхэмжлэлийг хүлээн авахаас татгалзахдаа гаргаж буй шийдвэртээ татгалзсан шалтгаанаа зааж, хүлээн авахад саад болсон зөрчлийг засах, уг нэхэмжлэлийг хэрхэн гаргахыг зааж, нэхэмжлэлийг буцааж байхаар зохицуулсан өөрчлөлтийг  төсөлд тусгалаа. 


Мөн нэхэмжлэлийг өөр шүүхэд шилжүүлэхтэй холбогдсон 35 дугаар зүйл, Захиргааны хэргийн шүүхийн шийдвэрт засвар оруулах талаарх 75 дугаар зүйлүүдийг хүчингүй болгохоор төсөлд тусгасан болно. Хуулийн нэр томъёог Иргэний хэрэг шүүхэд хянан шийдвэрлэх тухай хуулийн нэр томъёотой нийцүүлж, нэг мөр ойлгон хэрэглэх үүднээс зарим зүйлийн хэсэг заалтад  найруулгын шинж чанартай өөрчлөлтийг мөн тусгасан болно.


Төсөл батлагдсанаар тодорхой бус ойлголт нэг мөр болж, хуулийн зөрчилтэй заалт үгүй болж шүүхийн тухай, Иргэний хэрэг шүүхэд хянан шийдвэрлэх тухай хуультай уялдах юм.


Эрхэм гишүүд ээ


Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг хэлэлцэн шийдвэрлэж  өгөхийг та бүхнээс хүсье. 


Анхаарал тавьсанд баярлалаа.


Д.Лүндээжанцан: - Ц.Шаравдорж гишүүнд баярлалаа. Одоо хууль санаачлагчийн илтгэлтэй холбогдуулан асуух асуулттай гишүүн байна уу? алга байна. 


Байнгын хорооны санал дүгнэлтийг Улсын Их Хурлын гишүүн Д.Одбаяр танилцуулна. Д.Одбаяр гишүүнийг индэрт урьж байна.


Энэ Засгийн газраас өргөн барьсан төсөл дээр дутууг нийлүүлээд, иж бүрдэл  болгоод явуулах санаатай л ингэж байгаа юм. Энэ  Засгийн газраас өргөн бариад нэгийг нь бас хэлэлцэх эсэхийг шийдчихсэн юм. Тэгээд нийлүүлээд иж бүрдэл болгоод орхих гэж байгаа юм. 


Д.Одбаяр: - Улсын Их Хурлын дарга, гишүүд ээ!
Тус байнгын хорооны 2008 оны 4 дүгээр сарын 15-ны өдрийн хуралдаанаар Монгол Улсын Их Хурлын гишүүн, Хууль зүйн байнгын хорооны дарга Ц.Шаравдоржоос 2008 оны 3 дугаар сарын 27-ны өдөр өргөн барьсан Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг хэлэлцээд нийт гишүүдийн дийлэнх олонхийн буюу 90.9 хувийн саналаар Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ.


Уг төсөлтэй шууд холбогдолтой зарчмын шинжтэй санал Байнгын хорооны хуралдаанаас гараагүй болно.

Улсын Их Хурлын дарга, гишүүд ээ!
Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлаар тус Байнгын хорооноос гаргасан дүгнэлтийг чуулганы нэгдсэн хуралдаанаар хэлэлцэн шийдвэрлэж өгөхийг хүсье!

Анхаарал тавьсанд баярлалаа!


Д.Лүндээжанцан: - Д.Одбаяр гишүүнд баярлалаа.  Байнгын хорооны санал, дүгнэлттэй холбогдуулан асуух асуулттай гишүүн байна уу? Алга байна. Үг хэлэх гишүүн байна уу? алга байна.


Хуулийн төслийг хэлэлцэх эсэх асуудлаар санал хураая. Байнгын хорооны саналаар Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн саналын томъёоллоор санал хураалт явуулъя.

Санал хураалтанд  53 гишүүн оролцож,  зөвшөөрсөн  40, татгалзсан  13, 75.5 хувийн саналаар хэлэлцэх нь зүйтэй гэж үзлээ.

Ингээд хуулийн төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ.

Уг асуудлыг 17 цаг 40 минутад хэлэлцэж дуусав. 

Зургаа. Гадаадын хөрөнгө оруулалтын тухай хуульд нэмэлт, өөрчлөлт оруулах тухай, Компанийн тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төслүүд (эцсийн хэлэлцүүлэг)

Уг хуулийн төслийн талаар Эдийн засгийн байнгын хорооны танилцуулгыг Улсын Их Хурлын гишүүн Г.Батхүү танилцуулна. Г.Батхүү гишүүнийг индэрт урьж байна.

Г.Батхүү: - Улсын Их Хурлын дарга, эрхэм гишүүд ээ,


Монгол Улсын Засгийн газраас өргөн мэдүүлсэн Гадаадын хөрөнгө оруулалтын тухай хуульд нэмэлт, өөрчлөлт оруулах тухай, Компанийн тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төслийн анхны хэлэлцүүлгийг 2008 оны 5 дугаар сарын 22-ны өдрийн нэгдсэн хуралдаанаар хэлэлцэж, төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн. 

Тус Байнгын хороо уг асуудлыг 2008 оны 5 дугаар сарын 23-ны өдрийн хуралдаанаараа хэлэлцээд Улсын Их Хурлын чуулганы хуралдааны дэгийн тухай хуулийн 23 дугаар зүйлд заасны дагуу дээрх төслийн эцсийн хувилбарын төслийг бэлтгэсэн талаараа Та бүхэнд дараахь байдлаар танилцуулж  байна. 

1. Анхны хэлэлцүүлгээр олонхийн дэмжлэг авсан санал нэг бүрийг нягтлан үзэж төсөлд зохих нэмэлт, өөрчлөлтийг тусгав. Үүнд:

Төслийн 1 дүгээр зүйл буюу 12 дугаар зүйлийн 3 дахь хэсэгт “хуулийн этгээдийн нэр өөр хуулийн этгээдийн нэртэй давхардсан эсэхийг холбогдох бүртгэх байгууллагаас шалгуулж баталгаажуулсан баримт;” гэсэн 3 дахь заалт, 
Төслийн 1 дүгээр зүйл буюу 12 дугаар зүйлийн 6 дахь хэсэгт “Гадаадын хуулийн этгээдийн төлөөлөгчийн газар байгуулах өргөдлийг гадаадын хөрөнгө оруулалтын асуудал эрхэлсэн төрийн захиргааны байгууллагад хандаж гаргах бөгөөд түүнд  дараахь зүйлийг тусгана:
1/ гадаадын хуулийн этгээдийн нэр, хаяг;

2/ гадаадын хуулийн этгээдийн бүртгүүлсэн газар;

3/төлөөлөгчийн газар байгуулах зорилго, үйл ажиллагааны чиглэл; 

                4/төлөөлөгчийн газрын албан ёсны хаяг, байршил.” гэсэн заалтыг нэмсэн.

Мөн Төслийн 1 дүгээр зүйл буюу 12 дугаар зүйлийн 3 дахь хэсгийн “хөрөнгө оруулалттай холбогдсон маркетинг, менежмент, технологийн болон бусад дагалдах хэлэлцээр” гэсэн  3 дахь заалт,

Төслийн 1 дүгээр зүйл буюу 12 дугаар зүйлийн 10 дахь хэсгийн “төлөөлөгчийн газар байгуулах тухай өргөдөл” гэсэн 6 дахь заалт,

Төслийн 1 дүгээр зүйл буюу 12 дугаар зүйлийн “Гадаадын хөрөнгө оруулалтын асуудал эрхэлсэн төрийн захиргааны байгууллага Хөрөнгө оруулалтын гэрээг бүртгүүлэх тухай өргөдөл, хөрөнгө оруулалтын гэрээний нотариатаар батлагдсан хуулбарыг үндэслэн бүртгэж энэ тухай гэрчилгээг өргөдөл хүлээн авснаас хойш 10 хоногийн дотор олгоно” гэсэн 12 дахь хэсгийг тус тус хассантай холбогдуулан төсөлд хөндөгдсөн зарим зүйл, хэсэг, заалтын дугаар өөрчлөгдсөн тул түүнтэй нийцүүлэн техникийн зохих өөрчлөлтийг хамтад нь хийсэн болно.  

2.  Гадаадын хөрөнгө оруулалтын тухай хуульд нэмэлт, өөрчлөлт оруулах тухай хуулийн төслийн 1, 2 дугаар зүйлд хуульд шинээр нэмэлт оруулах заалтыг тусгасан, мөн төслийн 4, 5 дугаар зүйлд хууль тогтоомжийн бичлэгийн техникийн алдаатай байсан тул хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулиар тогтоосон шаардлагыг хангах үүднээс техникийн зохих засваруудыг нэг мөр орууллаа.

3. Гадаадын хөрөнгө оруулалтын тухай хуульд нэмэлт, өөрчлөлт оруулах тухай хуулийг ердийн журмаар дагаж мөрдөхөөр Байнгын хорооноос тогтлоо.

4. Гадаадын хөрөнгө оруулалтын тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуулийн төслийн талаар Байнгын хорооны гишүүдээс эцсийн хэлэлцүүлэгт хураалгах зарчмын зөрүүтэй санал гараагүй болно.
Улсын Их Хурлын эрхэм гишүүд ээ,

 
Гадаадын хөрөнгө оруулалтын тухай хуульд нэмэлт, өөрчлөлт оруулах тухай, Компанийн тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төслүүдийг  хэлэлцэн баталж өгөхийг Та бүхнээс хүсье. 


Анхаарал тавьсанд баярлалаа.


Д.Лүндээжанцан: - Г.Батхүү гишүүнд баярлалаа. Танилцуулгатай холбогдуулж Г.Адъяа гишүүн асуултаа асууя.


Г.Адъяа: - Байнгын хорооноос асуулт байна. Хуулийг хэрэгжүүлж эхлэх хугацааг ердийн журмаар тооцох тийм санал явж байна л даа. Тэгэхээр энэ хуулийг хэрэгжүүлэхтэй холбогдуулаад гарах нөхцөл байдалтай холбогдуулаад хуулийг баталсан өдрөөс нь мөрдөх талаар Байнгын хороон дээр ярьсан санал байна уу?  Үүнийг тодруулж өгөөч гэж асуумаар байна. Тодорхой хугацаа нь.


Д.Ганхуяг: - Баталсан өдрөөс нь гэсэн горимын санал гараагүй ээ, тэгээд ердийн гэдгээрээ санал хураагдаад түүгээрээ явсан гэж хариулах байна.


Б.Батбаатар: - Гадаадын хөрөнгө оруулалтын тухай дээрээс нь тэдний хөдөлмөрлөж байгаа ажлын байрны талаар нэлээн их удаан хугацаанд яригдаж байгаад Засгийн газар дээр тодорхой саналууд өгөгдөж, Улсын Их Хурал дахь ажлын хэсгүүдэд саналууд өгөгдөж, тэр нь хууль болж эргэж орж ирсэн. Тийм болохоор энэ хуулийг яаралтай батлаад, одоо эцсийн хэлэлцүүлэг учраас өнөөдөр баталчих боломж байгаа. Батлаад дуусгачих нь арай Монголчууддаа хэрэгтэй байх гэж бодож байна.


Д.Лүндээжанцан: - Гадаадын хөрөнгө оруулалтын тухай  хуульд нэмэлт, өөрчлөлт оруулах тухай хуулийг баталъя гэсэн санал хураалт явуулъя. 

Санал хураалтад  53 гишүүн оролцож,  зөвшөөрсөн  50, татгалзсан  3, 94.3 хувийн саналаар Гадаадын хөрөнгө оруулалтын тухай хуульд нэмэлт өөрчлөлт оруулах тухай хууль батлагдлаа.

Дараа нь Компанийн тухай хуульд нэмэлт оруулах тухай хуулийг баталъя. 

Санал хураалтад  53 гишүүн оролцож,  зөвшөөрсөн  44, татгалзсан  9  83.0 хувийн саналаар  хууль батлагдлаа.

Хуулийн этгээдийн   Улсын бүртгэлийн тухай хуульд өөрчлөлт оруулах тухай хуулийг баталъя гэсэн санал хураалт явуулъя.

Санал хураалтад  53 гишүүн оролцож,  зөвшөөрсөн  47, татгалзсан  6, 88.7 хувийн саналаар  хууль батлагдлаа

Энэ ердийн журмаар хүчин төгөлдөр болно. Бид 7 сарын 1-нээс хүчин төгөлдөр болж үйлчлэх хууль, шууд хүчин төгөлдөр болж байгаа хуулиудын редакци дээр яаж ч, Тамгын газрын ажилтнууд хуваагдаж ажиллаад, бид нойргүй ажиллаад л байна. Тэгээд л барахгүй байна шүү дээ. Зузаан зузаан том хуулиуд, 300 зүйлтэй, 200 хэдэн зүйлтэй хуулиуд байгаа. Тэр та бүхэнд  олшруулж тарааж байгаа. Энэ дээр бас сайн анхаараарай. Бид нар редакцийг төгсгөлд нь уншина шүү гэдгийг хэлье.

Дараагийн хэлэлцэх асуудалдаа оръё.

Уг асуудлыг 17 цаг  50 минутад хэлэлцэж дуусав.

Долоо. Авлигын эсрэг хуульд өөрчлөлт оруулах тухай хуулийн төсөл (Үндсэн хуулийн цэцийн 2007 оны 03 тоот дүгнэлттэй холбогдуулан)

Уг хуулийн төслийн талаар Хууль зүйн байнгын хорооны санал, дүгнэлтийг УИХ-ын гишүүн Ц.Шаравдорж танилцуулна. Ц.Шаравдорж гишүүнийг индэрт урьж байна. 

Ц.Шаравдорж: - Улсын Их Хурлын дарга, эрхэм гишүүд ээ,

Үндсэн хуулийн цэцийн 2007 оны 03 дугаар дүгнэлтийг Улсын Их Хурал 2007 оны 4 дүгээр сарын 13-ны өдрийн чуулганы нэгдсэн хуралдаанаараа хэлэлцээд зөрчлийг арилгуулах талаар Хууль зүйн байнгын хороо судлан үзэж, санал, дүгнэлтээ Улсын Их Хурлын нэгдсэн хуралдаанд оруулан хэлэлцүүлэх үүрэг өгсөн билээ. 

Мөн Улсын Их Хурлын даргын 2007 оны 133 тоот захирамжаар Үндсэн хуулийн цэцийн 2007 оны 03 тоот дүгнэлттэй холбогдуулан Авлигын эсрэг хуульд зохих нэмэлт, өөрчлөлт оруулах төсөл боловсруулах, төслийг чуулганы нэгдсэн хуралдаанаар хэлэлцүүлэх бэлтгэл хангах үүрэг бүхий ажлын хэсгийг байгуулсан болно.

Ажлын хэсгээс Авлигын эсрэг хуульд өөрчлөлт оруулах тухай хуулийн төслийг боловсруулж Байнгын хорооны хуралдаанд орууллаа. Хуулийн төсөлд дараахь зүйлийг тусгасан болно. 

1. Авлигын эсрэг хуулийн “Хөрөнгө орлогын мэдүүлгийг хянан шалгах, хариуцлага хүлээлгэх үндэслэл” гэсэн 13 дугаар зүйлийн “Авлигатай тэмцэх газар шаардлагатай тохиолдолд өөрийн санаачилгаар аливаа өргөдөл, гомдол, мэдээллийн мөрөөр шалгалт явуулж болно.” гэсэн 13.3 дахь хэсгээс “аливаа” гэсэн үгийг  хасах, ингэснээр Авлигатай тэмцэх газар тодорхой өргөдөл, гомдол, мэдээллийн мөрөөр шалгалт явуулахаар болж байгаа юм.

2. “Авлигатай тэмцэх газрын үйл ажиллагаанд тавих хяналт” гэсэн 26 дугаар зүйлийн “Улсын Их Хурал авлигатай тэмцэх хууль тогтоомжийн хэрэгжилт, авлигын ерөнхий нөхцөл байдлын талаар Авлигатай тэмцэх газрын мэдээллийг жил бүр хэлэлцэнэ.”  гэсэн 26.1 дэх хэсгийн “хэлэлцэнэ.” гэснийг “мэдээлнэ.” гэж өөрчилсөн нь бусад хуульд хэрэглэж байгаа нэр томъёотой адилтгаж, байгууллагын тайлан, мэдээллийг хэлэлцэх УИХ-ын чуулганы хуралдааны дэгийн тухай хуулийн заалттай уялдуулсан болно.  

Дээрх өөрчлөлтийг Авлигын эсрэг хуульд оруулснаар хуульд хийгдсэн засвар нь өмнөхөөсөө утгын зөрүүтэй болсон гэх зөрчил арилах бөгөөд УИХ-ын нэр бүхий гишүүдээс анх санаачлан боловсруулсан Авлигын эсрэг хуулийн үзэл баримтлалтай бүрнээ нийцэж байгаа юм. 

Түүнчлэн Авлигын эсрэг хуульд өөрчлөлт оруулах тухай хуулийн төсөл нь Үндсэн хуулийн цэцийн 2007 оны 03 тоот дүгнэлтийн хүрээнд хийгдсэн болно. 

Авлигын эсрэг хуульд өөрчлөлт оруулах тухай хуулийн төслийг Хууль зүйн байнгын хороо 2008 оны 5 дугаар сарын 13-ны өдрийн хуралдаанаараа хэлэлцээд уг хуулийн төслийг хуралдаанд оролцсон гишүүд санал нэгтэйгээр дэмжиж, чуулганы нэгдсэн хуралдаанаар хэлэлцүүлж, батлуулах нь зүйтэй гэж үзлээ. 
Улсын Их Хурлын эрхэм гишүүд ээ. 

Хууль зүйн байнгын хорооноос нэгдсэн хуралдаанд оруулж буй Авлигын эсрэг хуульд өөрчлөлт оруулах тухай хуулийн төслийг хэлэлцэн баталж өгөхийг Та бүхнээс хүсье.

Анхаарал тавьсанд баярлалаа. 


Д.Лүндээжанцан: - Ц.Шаравдорж гишүүнд баярлалаа. Байнгын хорооны санал дүгнэлттэй холбогдуулан асуулт асуух гишүүн байна уу? Алга байна.


Ингээд  та бүхэнд хуулийн төсөл тарсан байгаа. Авлигын эсрэг хуульд өөрчлөлт оруулах тухай гээд. Авлигын эсрэг  хуулийн   26 дугаар зүйлийн  26.1-ийг хэлэлцэнэ гэснийг мэдээлнэ гэж өөрчилсүгэй. 2 дугаар зүйл. Авлигийн эсрэг хуулийн  13 дугаар зүйлийн 13.3-ын аливаа гэснийг хассугай гэсэн ийм  хоёр өөрчлөлт байна.


Авлигын эсрэг хуульд өөрчлөлт оруулах тухай хуулийг бүхэлд нь баталъя гэсэн санал хураалт явуулъя.

Санал хураалтад  53 гишүүн оролцож,  зөвшөөрсөн  48, татгалзсан  5, 90.6 хувийн саналаар Авлигын эсрэг хуульд өөрчлөлт оруулах тухай хууль батлагдлаа.

Мөн Ашигт малтмалын хуулийнх байгаа. Тэгээд энэ Ашигт малтмалынхаа хуультай Авдай гишүүнээр ахлуулсан ажлын хэсэг ажилласан. Ганхуяг дарга хамт оруулж ирэх. 

Одоо Гашуудал  зарлах тухай тогтоолын төсөл Засгийн газраас оруулж ирсэн. Дондог дарга завсарлага авах уу? тэгээд буцаж орж ирье. Завсарлаад буцаж орж ирээд хуралдана. 

Авто тээвэр, худалдаа, мах ноолуур, ашигт малтмал  орж ирнэ. Дондог дарга микрофонд хэлчих.

Д.Дондог: -  Засгийн газраас гашуудал зарлах тухай тогтоолын төсөл орж ирсэн. Манай Байнгын хороогоор эхэлж хэлэлцэх ёстой. Ингээд Төрийн байгуулалтын байнгын хороо энэ асуудлыг яаралтай хэлэлцье гэж завсарлага авч байна. Заалыг шууд гараад түрүүний хуралддаг “Г” зааланд шууд очъё.

Д.Лүндээжанцан: - Редакци танилцуулъя. Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хууль дээр эцсийн найруулга дээр саналтай гишүүн байна уу? Алга байна. Эцсийн найруулгыг сонслоо. 

З том хууль байна. Татварын ерөнхий хууль, Гаалийн тухай хууль, Гаалийн тариф, Гаалийн татварын тухай хууль гэсэн З том хууль байгаа. Энэ хуулиудын эцсийн найруулгыг бид нар үзэж хянасан.  Бүгдийг тулгаж үзэж байна. Та нар үүнийг үзэж амжив уу? З хуулийн төсөл байгаа.  Яагаад гэхээр хугацаа нь 7 сарын 1-нээс хүчин төгөлдөр болох гээд байгаа учраас бид эцсийн найруулгыг хийхээс аргагүй байгаа юм. Тэгвэл эцсийн найруулгыг  танилцуулъя. 

Татварын ерөнхий хуулийн эцсийн найруулга дээр саналтай гишүүн байна уу?  Алга байна. Татварын ерөнхий хуулийн шинэчилсэн найруулгын эцсийн найруулгыг хийлээ. 

Гаалийн тухай хуулийн эцсийн найруулга дээр саналтай гишүүн байна уу? Байхгүй байна. Эцсийн найруулгыг сонслоо.

Үүний дараа бас хэдэн хуулиуд байгаа.  Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна.  

Гаалийн тухай хуулийг хүчингүй болсонд тооцон тухай хуулийн эцсийн найруулга дээр саналтай гишүүн байна уу? Байхгүй байна. Эцсийн найруулгыг сонслоо.

Гаалийн тарифын тухай хуулийг хүчингүй болсонд тооцох тухай хуулийн эцсийн найруулга дээр саналтай гишүүн байна уу? байхгүй байна. Эцсийн найруулгыг сонслоо.

Гадаадын хөрөнгө оруулалтын тухай хуульд өөрчлөлт оруулах тухай хуулийн эцсийн  найруулга дээр саналтай гишүүн байна уу? Алга байна. Сонслоо.

Эм, эмнэлгийн хэрэгслийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Байхгүй байна. Сонслоо.

Нэмэгдсэн өртгийн  албан татварын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Байхгүй байна. Сонслоо.

Цэрэг, цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонслоо.

Гаалийн тариф, гаалийн татварын тухай хуулийн эцсийн найруулга тараасан байгаа. Эцсийн найруулга дээр саналтай гишүүн байна уу? Алга байна. Эцсийн найруулгыг сонслоо.

Энэ олон хуулийн эцсийн найруулгыг сонслоо. Ямар ч байсан өөрчлөлт оруулахгүйгээр бид тулгаж үзэж, нягталж ёсчлох ёстой. Цаг хугацааны хүчин зүйл их хэцүү байгаа. Татварын ерөнхий хуулийн ар талд дагалдаж гарахтай холбогдуулаад Татварын ерөнхий хуулийг хүчингүй болсонд тооцох тухай хуулийн эцсийн найруулга байгаа.  Сонслоо.

Татвар ногдуулалт, төлөлтөд хяналт тавих, татвар хураах тухай хуулийг хүчингүй болсонд тооцох тухай хуулийн эцсийн найруулга дээр саналтай гишүүн байна уу? Алга байна. Сонслоо.

Татварын ерөнхий хуулийг хэрэгжүүлэх зарим арга хэмжээний тухай Улсын Их Хурлын тогтоол байгаа.  Уг тогтоолын эцсийн найруулга дээр саналтай гишүүн байна уу? байхгүй байна. Сонслоо.

Захиргааны хариуцлагын тухай хуульд өөрчлөлт оруулах тухай хуулийн эцсийн найруулга тарсан. Саналтай гишүүн байна уу? Алга байна.  Эцсийн найруулгыг хийлээ.

Ингээд гишүүд хуралдаандаа орж хуралдъя. 

Сонгуулийн ерөнхий хорооны гишүүнээс чөлөөлөх, гишүүнээр томилох тухай Улсын Их Хурлын тогтоолын эцсийн найруулга тарсан. Саналтай гишүүн байна уу? Алга байна. Эцсийн найруулгыг сонслоо.

Ашигт малтмалын хуулийн ажлын хэсэг цуглана. 

(17:00-18:10 Д.Цэндсүрэн)

УИХ-ын чуулганы нэгдсэн хуралдаан 18 цаг 10 минутад түр завсарлаж, 19 цаг 50 минутаас үргэлжлэв. 
Найм. Орон даяар гашуудал зарлах тухай УИХ-ын тогтоолын төсөл

Д.Лүндээжанцан: - Д.Дондог танилцуулна, Д.Дондог гишүүнийг индэрт урьж байна.

Д.Дондог: - УИХ-ын дарга, эрхэм гишүүд ээ, Монгол Улсын Засгийн газраас санал болгосны дагуу Төрийн байгуулалтын байнгын хороо Орон даяар гашуудал зарлах тухай УИХ-ын тогтоолын төслийг 2008 оны 5 дугаар сарын 29-ний өдрийн хуралдаанаараа хэлэлцээд дараах санал, дүгнэлтийг нэгдсэн хуралдаанд оруулж байна.

2008 оны 5 дугаар сарын 26, 27-ны өдрүүдэд цаг агаарын аюулт үзэгдэлд Сүхбаатар, Хэнтий, Дорнод аймгийн олон хүн нэрвэгдэж харамсалтайгаар амь үрэгдсэнд эмгэнэн 2008 оны 5 дугаар сарын 31-ний өдрийн 09.00 цагаас мөн өдрийн 21.00 цаг хүртэлх хугацаанд орон даяар гашуудал зарлахаар тогтоолын төсөлд тусгалаа.

Хуралдааны явцад гишүүд хэлсэн үгэндээ: Улсын Их Хурлын гишүүн Д.Арвин Сүхбаатар, Хэнтий, Дорнод гэж гурван аймгийн нэрийг заах нь зүйтэй, Улсын Их Хурлын гишүүн Д.Идэвхтэн, Ч.Содномцэрэн нар цаг агаарын аюулт үзэгдэл олон аймгийн нутгийг хамарсан учраас аймгийн нэр заах нь зохимжгүй байна гэсэн санал гаргав. УИХ-ын гишүүн Д.Дондог, С.Баярцогт нар дээрх гурван аймгийн нэрийг заасны дараа “зэрэг” гэж тогтоолын төсөлд нэмэх нь зүйтэй гэсэн санал хэлснийг гишүүдийн олонхи дэмжив.

Уг тогтоолын төслийг хэлэлцэх нь зүйтэй гэж Байнгын хорооны гишүүд үзсэн бөгөөд Орон даяар гашуудал зарлах тухай УИХ-ын тогтоолын төслийг энэ хэлэлцүүлгээр нь батлах горимын саналыг хуралдаанд оролцсон гишүүд санал нэгтэй дэмжиж нэгдсэн хуралдаанд оруулж хэлэлцүүлэхээр тогтсон болно.

УИХ-ын эрхэм гишүүд ээ, Орон даяар гашуудал зарлах тухай УИХ-ын тогтоолын төслийг хэлэлцэн баталж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан: - Байнгын хорооны санал, дүгнэлтээс асуух асуулттай гишүүн байна уу? Су.Батболд гишүүн асууя.

Су.Батболд: - Гашуудал зарлах хугацаа нь хэдэн цаг юм бол? Тогтоол тараагүй байна шүү дээ.

Д.Лүндээжанцан: - Тогтоол бол 5 дугаар сарын 31-ний өдрийн өглөөний 09 цагаас мөн өдрийн 21 цаг хүртэлх хугацаанд орон даяар гашуудал зарласугай гэсэн. Асуух асуулттай гишүүд алга байна, асуултаа тасаллаа. Одоо тогтоолын төслийн хэлэлцэх эсэх асуудлаар санал хураая, Байнгын хорооны саналаар Орон даяар гашуудал зарлах тухай УИХ-ын тогтоолын төслийг хэлэлцье гэсэн саналын томъёоллоор санал хураалт явуулъя. Хэлэлцэх нь зүйтэй гэсэн саналын томъёоллоор санал хураалт явуулж байна.

Санал хураалтад 52 гишүүн оролцож, зөвшөөрсөн 47, татгалзсан 5, 90.4 хувийн саналаар хэлэлцэх нь зүйтэй гэж үзлээ.

Байнгын хорооноос тогтоолын төслийг анхны хэлэлцүүлгээр батлах горимын санал гаргасан байна, энэ горимын саналыг дэмжье гэсэн саналаар санал хураалт явуулъя.

Санал хураалтад 52 гишүүн оролцож, зөвшөөрсөн 47, татгалзсан 5, 90.4 хувийн саналаар анхны хэлэлцүүлгээр баталъя гэсэн горимын санал дэмжигдэж байна.

Иймд Орон даяар гашуудал зарлах тухай Улсын Их Хурлын тогтоолыг батлах санал хураалт явуулъя.

Санал хураалтад 49 гишүүн оролцож, зөвшөөрсөн 46, татгалзсан 3, 93.9 хувийн саналаар тогтоол батлагдаж байна.

Тогтоолд редакцийн санал байна уу, та бүхэнд би тогтоолыг уншаад танилцуулъя.

Монгол Улсын Их Хурлын тогтоол, 2008 оны 5 дугаар сарын 29-ний өдөр, дугаар, Улаанбаатар хот, Орон даяар гашуудал зарлах тухай

Улсын Их Хурлын тухай хуулийн 43.1 дэх хэсгийг үндэслэн Монгол улсын Их Хурлаас тогтоох нь:

1. 2008 оны 5 дугаар сарын 26, 27-ны өдрүүдэд болсон цаг агаарын аюулт үзэгдэлд Сүхбаатар, Хэнтий, Дорнод зэрэг аймгуудад олон хүн нэрвэгдэж харамсалтайгаар амь үрэгдсэнд эмгэнэн 2008 оны 5 дугаар сарын 31-ний өдрийн 09.00 цагаас мөн өдрийн 21.00 цаг хүртэлх хугацаанд орон даяар гашуудал зарласугай.

2. Гашуудлын үеийн дэгийг тогтоож хэрэгжүүлэхийг Засгийн газар С.Баярт даалгасугай.

3. Энэ тогтоолыг батлагдсан өдрөөс эхлэн дагаж мөрдсүгэй гэсэн тогтоолын эцсийн найруулга байна.

Батбаатар гишүүн.

Б.Батбаатар: - Олон хүн нэрвэгдэж, харамсалтайгаар амь үрэгдсэн гэдэг дээр олон хүн гэж гаргах уу, нэг бол тоогоор гаргах нь зөв үү?

Д.Лүндээжанцан: - Энийг бас нарийн тоо тавихад хэцүү байгаа юм.

Б.Батбаатар: - Тоо нь гараагүй байгаа гэсэн үг үү?

Д.Лүндээжанцан: - Тоо бас зовлонтой, зарим нь эрэл хайгуул үргэлжилж байна, яасан нь мэдэгдэхгүй байна, яг нарийн тоо хэцүү.

Б.Батбаатар: - Эрэл хайгуул үргэлжлээд олдоогүй байгаа хүмүүсийг амь үрэгдсэнд тооцдог юмуу?

Д.Лүндээжанцан: - Яг тэдэн хүн үрэгдсэн гэхээр яг тийм нарийн тоог хэлэхэд хэцүү.

Б.Батбаатар: - 1 хүн бол 1, 5 хүн бол 5 хүн.

Д.Лүндээжанцан: - Яах вэ, олон хүний амь нас нэрвэгдсэнд гэе, тэрнээс шууд тоо тавьж болохгүй.

Б.Батбаатар: - Тэгээд үрэгдээгүй байгаа хүнийг үрэгдсээр гээд.

Д.Лүндээжанцан: - Үрэгдсэн гэдгийг мушгиад байж хэрэггүй, олон хүн үрэгдсэн юм чинь, тоо тавьж болдоггүй байх.

Ингээд санал хураах юм байхгүй, редакци сонслоо. Цаг агаарын аюултай үзэгдэлд гэх үү, тэрийг авлаа.

Газрын тосны бүтээгдэхүүний хангамжийг сайжруулах талаар авах зарим арга хэмжээний тухай тогтоолын эцсийн найруулга тарсан байгаа, эцсийн найруулга дээр саналтай гишүүн байна уу, 7.9 тэрбум гээд орсон, залруулаад оруулсан, уншихдаа тэгээд уншсан, өөр юм байхгүй, эцсийн найруулга дээр саналгүй бол эцсийн найруулгыг сонслоо.

Дипломат албаны тухай хуульд нэмэлт өөрчлөлт оруулах тухай хуулийн эцсийн найруулга тарсан байгаа, эцсийн найруулга дээр саналтай гишүүн байна уу? алга байна. Дипломат албаны тухай хуульд нэмэлт өөрчлөлт оруулах тухай хуулийн эцсийн найруулгыг сонслоо.

Улаанбаатар хотын шинэ нисэх онгоцны буудал барих төслийн зээлийн хэлэлцээрийг соёрхон батлах тухай хуулийн эцсийн найруулга тарсан, эцсийн найруулга дээр саналтай гишүүн байна уу? алга байна, эцсийн найруулгыг сонслоо./19.58/

Одоо Мах, ноолуурын үнийг тогтвортой байлгах зарим арга хэмжээний тухай УИХ-ын тогтоолын төсөл байна, дараа нь Төсвийн байгууллагын удирдлага, санхүүжилтийн тухай хуульд нэмэлт оруулах тухай хуулийн төсөл, анхны хэлэлцүүлэг, Гаалийн татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулиудын төсөл, анхны хэлэлцүүлэг  Ашигт малтмалын тухай хуульд нэмэлт, өөрчлөлт оруулах хуулийн төсөл, эцсийн хэлэлцүүлэг, Байнгын хороо хуралдаж чадахгүй байна. Ажлын хэсэг энэ дээр цаг гаргах гээд байх шиг байна, Хот байгуулалтын тухай хуулийн шинэчилсэн найруулгын төсөл, Авто тээврийн тухай хуульд нэмэлт, өөрчлөлт оруулах тухай болон холбогдох зарим хуулиудад өөрчлөлт оруулах тухай хуулийн төсөл байна. Ноолуураа түр зуур орхиод тэрнээсээ дарааллаар явчихъя. Төсвийн байгууллагын удирдлага, санхүүжилтийн тухай хуульд нэмэлт оруулах тухай хуулийн төслийн анхны хэлэлцүүлэг байгаа, уг хуулийн төслийн талаар Төсвийн байнгын хорооны санал, дүгнэлтийг сонсъё, санал, дүгнэлтийг УИХ-ын гишүүн Раднаа танилцуулна, ямар ч байсан ухрах газар байхгүй, хэлэлцээд явна.

С.Баярцогт: - Наад хууль дээр чинь манайх завсарлага авсан.

Д.Лүндээжанцан: - Завсарлага авсан юмаа, хэзээ? Яг энэ дээр аваагүй, та нар, хэзээ вэ? С.Ламбаа гишүүн.

С.Ламбаа: - УИХ дахь Ардчилсан намын зөвлөл завсарлага авлаа. Авто тээврийн хуулиа ярьчих, Гаалийн татварын хуулиа ярьчих, Авто тээврийн хуулийг гаргахгүй гэсэн яриа байгаа шүү дээ, та нарт, тэрийг эхлээд гаргачих, тэгчихээд ноолуураа яриарай.

Д.Лүндээжанцан: - Энэ нээрээ их сонин юм болоод байна. Авто тээврийн тухай хуульд нэмэлт, өөрчлөлт оруулах тухай хууль болон холбогдох зарим хуулиудад өөрчлөлт оруулах тухай хуулийн төсөл байна, анхны хэлэлцүүлэг, Эдийн засгийн байнгын хорооны санал, дүгнэлтийг УИХ-ын гишүүн Баярсайхан танилцуулна.

Ер нь ингээд дэс дараагаараа явчихвал яасан юм бэ? Гишүүд суу. 

Авлигын эсрэг хуульд өөрчлөлт оруулах тухай хуулийн төслийн эцсийн найруулга тарсан, энэ дээр саналтай гишүүн байна уу, эцсийн найруулгыг сонслоо.

Авто тээврийн хуулиас болоод ингээд байж болохгүй шүү дээ, гэхдээ энийгээ шийдэх ёстой шүү дээ, сууж байгаад шийд л дээ. Тэгэхээр ноолуураа ярьсангүй гээд байна шүү дээ, энэ улсууд чинь, заавал Авто тээврийг барьцаалж байж ингэж байна гэдэг чинь. Гишүүд ороод ир, улсуудыг оруулж ирж байж болно. Түрүүчийн хэлэлцэх гэснийг болилоо, одоо орж ирж байгаад ярьж байгаад ямар дэс дарааллаар явахаа яръя. Би анх орж ирээд хэлэлцэх эсэхийг ярих үед цөмийг нь уншсан шүү дээ, та нар. Заавал өнөөдөр завсарлана, нэлээд юмаа дуусгаж байж, маргааш өглөө редакциудаа сонсоно, цуглаж таарах байх. Ямар ч байсан өглөө бол хуралдаж таарна, бие биеэндээ бол жижиг улс төр хэрэггүй. 

Гишүүд ороод ир, газар тариалангийн үйлдвэрлэлийн нэг юм байгаа шүү дээ, Баярцогт гишүүнээ, та нар тэрийгээ ярих хэрэгтэй шүү дээ. Ашигт малтмалын хуулийг хурдан дуусгаад, тэр ажлын хэсгийг ажилд нь оруулмаар байна. Сууцгаа. Эрдэнэсүрэн гишүүн, Идэвхтэн даргаа гишүүдээ оруулаад ир. 

Зэрэг, урьдчилж гашуудал зарлахгүй шүү дээ, Отгонбаяр гишүүнээ, зэрэг аймгуудад гээд 7 аймагт шуурсан байхгүй юу, тэгээд зарим газруудад, хамгийн ноцтой хэлбэрээр шуурсан 3-ыг авч зэрэг аймгуудад. 

Гишүүдээ оруулж ирье. Ирцэд орсон гишүүдээс зарим нь алга байна шүү. Төсвийн удирдлага, санхүүжилтийн хуулиар эднийх завсарлага авсан, тэр Төсвийн удирдлага, санхүүжилтийн хууль чинь өнгөрсөн оны хөрөнгө оруулалтын дутууг зохицуулна гэсэн тийм л юм байгаа биз дээ. 

Уг асуудлыг 20 цаг 10 минутад хэлэлцэж дуусав. 

Ес. Авто тээврийн тухай хуульд нэмэлт, өөрчлөлт оруулах тухай 

болон холбогдох зарим хуулиудад өөрчлөлт оруулах тухай хуулийн төслүүд (анхны хэлэлцүүлэг)

Д.Лүндээжанцан: - Ц.Баярсайхан гишүүн илтгэлээ тавъя.

Ц.Баярсайхан: - Улсын Их Хурлын дарга, эрхэм гишүүд ээ,

Г.Батхүү нарын Улсын Их Хурлын гишүүдээс 2008 оны 4 дүгээр сарын 09-ны өдөр Улсын Их Хуралд өргөн мэдүүлсэн Автотээврийн тухай, Аж ахуйн үйл ажиллагааны тусгай зөвшөөрлийн тухай, Замын хөдөлгөөний аюулгүй байдлын тухай, Ахмад настны нийгмийн хамгааллын тухай хуулиудад нэмэлт, өөрчлөлт оруулах тухай болон Боловсролын тухай, Хөгжлийн бэрхшээлтэй иргэний нийгмийн хамгааллын тухай хуулиудад өөрчлөлт оруулах тухай, Цагдаагийн байгууллагын тухай хуульд өөрчлөлт оруулах, зарим хэсгийг хүчингүй болсонд тооцох тухай хуулийн төслүүдийн хэлэлцэх эсэх асуудлыг Улсын Их Хурал 2008 оны 5 дугаар сарын 23-ны өдөр нэгдсэн хуралдаанаараа хэлэлцээд анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ. 

Эдийн засгийн байнгын хороо энэ оны 5 дугаар сарын 27-ны өдөр хуралдаанаараа уг хуулийн төслүүдийн анхны хэлэлцүүлгийг хийлээ. 

Анхны хэлэлцүүлгийн үед гишүүдээс зарчмын зөрүүтэй санал гараагүй тул анхны хэлэлцүүлгээр батлуулах нь зүйтэй гэсэн Улсын Их Хурлын гишүүн Муратын горимын саналыг Байнгын хорооны гишүүд дэмжсэн болно. 

Улсын Их Хурлын эрхэм гишүүд ээ, Автотээврийн тухай, Аж ахуйн үйл ажиллагааны тусгай зөвшөөрлийн тухай, Замын хөдөлгөөний аюулгүй байдлын тухай, Ахмад настны нийгмийн хамгааллын тухай хуулиудад нэмэлт, өөрчлөлт оруулах тухай болон Боловсролын тухай, Хөгжлийн бэрхшээлтэй иргэний нийгмийн хамгааллын тухай хуулиудад өөрчлөлт оруулах тухай, Цагдаагийн байгууллагын тухай хуульд өөрчлөлт оруулах, зарим хэсгийг хүчингүй болсонд тооцох тухай хуулийн төслүүдийн талаарх Байнгын хорооны санал, дүгнэлтийг хэлэлцэн анхны хэлэлцүүлгээр баталж өгөхийг хүсье. 

Анхаарал тавьсанд баярлалаа.

Д.Лүндээжанцан: - Ц.Баярсайхан гишүүнд баярлалаа, Байнгын хорооны санал, дүгнэлттэй холбогдуулан асуух асуулттай гишүүн байна уу? Ц.Мөнх-Оргил гишүүн асуултаа асууя.

Ц.Мөнх-Оргил: - Баярлалаа, хуулийн төслийн ерөнхий санааг дэмжиж байгаа юм, гэхдээ энэ дээр Засгийн газраас санал өгөхдөө төслийн 1 дүгээр зүйлийн 2, 13-т авто тээврийн асуудал хариуцсан төрийн захиргааны төв байгууллага нь бүртгэл хөтлөх, үнэмлэх олгох, улсын дугаар олгох журам батална гээд заасан. Энэ 2 байгууллагын хооронд энэ хэдэн асуудал хэдэн удаа нааш цаашаа боллоо л доо, өмнө нь Замын цагдаад байж байгаад Авто тээврийн газар шилжээд 2002 онд буцаад цагдаагийнх авсан, ингээд нааш, цааш нь шилжүүлээд байх нь хэр зохимжтой байна, энийгээ Байнгын хороон дээр ярьсан уу? 

Засгийн газрын энэ саналыг хэлэлцсэн зүйл байна уу, энэ дээр Байнгын хорооны дүгнэлт дээр үг үсэг оруулсан зүйл байна уу, энийг тайлбарлаад өгөөчээ. Засгийн газрын энэ санал ямар нэгэн байдлаар яригдсан уу, энийг дүгнэлт хэлэлцэхдээ тусгасан уу гэж асууя.

Д.Лүндээжанцан: - Д.Ганхуяг дарга хариулъя.

Д.Ганхуяг: - Авто тээврийн хуульд өөрчлөлт оруулах тухай хуулийн төслийг хэлэлцэж байхад Байнгын хороон дээр ямар нэгэн санал гараагүй, Засгийн газраас санал ирдэг, гэхдээ тэрийг Засгийн газар хураалгах ёстой юмуу, хуулийн төсөл санаачлагч тэрийг хүлээж авч байгаа юмуу, энэ юм нь дэгийн тухай хуулиар зохицуулагдаагүй юм байна лээ шүү дээ, тийм учраас Байнгын хороон дээр ийм асуудал яригдаагүй гэж хэлэх байна. Яригдаагүй юмыг яригдаагүйгээр нь хэлье дээ.

Д.Лүндээжанцан: - Б.Батбаатар гишүүн асуултаа асууя, татаж байгаа юм байна. Ц.Сүхбаатар гишүүн асуултаа асууя.

Ц.Сүхбаатар: - Цагдаагийн байгууллагынхан Байнгын хорооны хуралд орж ирчихээд гарч ирээд надтай уулзсан юм л даа. Тэгээд тэр хурал дээр орж саналаа хэлдэг юмуу, Байнгын хорооны гишүүн биш ч гэсэн, тэгээд 5-хан гишүүнтэй хуралдаад анхны хэлэлцүүлгээр хэлэлцье гээд шийдсэн байна, энэ талаар ярих юмгүй болчихлоо гэсэн ийм юм байгаа юм. Урьд нь Нямдорж сайдыг Хууль зүйн сайд байхад Тээврийн байгууллага нь хариуцъя гэсэн санал гарч байсан, тэгээд одоо цагдаагийн байгууллагын үнэмлэх олгож байгаа, машин техник бүртгэж байгаа, энэ асуудал нь цагдаад байгаа юм байна лээ шүү дээ, тэгээд энийг хэдийгээр салгах юм, ямар журмаар зохицуулахыг шууд шийдчих юм бол нэлээд маргаантай асуудлууд гарах юм шиг байгаа юм.

Тэгээд энийг нь анхны хэлэлцүүлгээр батлах юм бол асуудал, ярилцах юм мэргэжлийн байгууллагууд, тээвэр, цагдаагийн байгууллагуудын хоорондын ажлын уялдаатай холбоотой асуудал байгаа юм байна лээ, энийг дахиж сайн нарийвчилж авч үзвэл яасан юм гэсэн ийм л санал хэлэх гээд байгаа юм.

Д.Лүндээжанцан: - Д.Ганхуяг дарга.

Д.Ганхуяг: - Байнгын хороо дэгийн дагуу хуралдсан, Ц.Сүхбаатар гишүүн ч гэсэн УИХ-ын гишүүн учир ойлгож байгаа байх гэж ойлгож байна. Байнгын хороонд ирц 12 хүнтэй хуралдсан, тэгээд энэ хамгийн сүүлчийн асуудал байсан учраас энэ асуудлыг дэмжиж байна гээд ийм байдлаар гарч, орж байсан асуудал байгаа.

Нөгөө нэг асуудал бол ер нь парламент дээр улс төрчид мэтгэлцдэг, Засгийн газрын гишүүн, өөрөөр хэлбэл Хууль зүйн ч юмуу, өөр нэг Засгийн газрын гишүүн энэ дээр ямар нэгэн санал гаргаагүй. Хуралдаан дэгийнхээ дагуу явсан гэж хэлэх байна. Тэрнээс өөрөөр хэлбэл гүйцэтгэх засаглалын улсууд дараа нь ингэж, тэгж байна гэж, хууль, хуралдаан дэгийн дагуу явдаг, ингэж явсан гэж хэлэх байна.

Ц.Сүхбаатар: - Үгүй, энэ чинь 2 чихэн дээр ахиад 2-ыг нэмээд 4-ийг харахад 5 хүн сууж байсан шүү дээ, би тэрийг л хэлсэн юм.

Д.Ганхуяг: - Та тэр үед орж ирээгүй, та битгий тэгж ярьж байгаач. Ирцийн асуудлыг тодруулаад өг дөө, Байнгын хорооны улсууд байвал тодруулаад өг дөө.

Ц.Сүхбаатар: - Танай байнгын хороог мэдэхгүй биш, ямар.

Д.Лүндээжанцан: - Ц.Цэнгэл гишүүн асуултаа асууя. Санал байхгүй, одоо бол зарчмын зөрүүтэй санал хураалгах болохоос санал байхгүй. Байнгын хорооноос асуулт шүү дээ. цэнгэл гишүүн.

Ц.Цэнгэл: - Хууль нэлээд удсан юм, хэдийгээр анхны хэлэлцүүлэг ч гэсэн, энэ бол олон жил яригдаад байдаг, энэ гадаа осол гарч байгаа, хот хооронд, хотын дотор осол гарч байгаа асуудал энэнээс шалтгаалж байгаа, мэргэжлийн байгууллагаар төгсөж  ирээд мэргэжлийн байгууллагын дагуу энэ асуудлыг шийддэг газар нь энийгээ хийж чадахгүй, цагдаа гэдэг нь Замын цагдаагийн байгууллагад энэ ажиллагаа олон удаа хийгдсэн, энийг цагдаагийн байгууллагаас бүгдийг нь авчих гээгүй шүү дээ, сонирхогчийн, бусад юмыг нь аваад хийж болох ёстой. Тийм учраас энэ асуудал нь олон жил байгаад байсан энэ асуудлыг шийдэж байна гэж ойлгож болох уу? ийм л асуулт байна.

Д.Лүндээжанцан: - Г.Батхүү гишүүн, тэгэхээр Байнгын хороо хариулна.

Г.Батхүү: - Тэгэхээр сайд ч ярьж байсан, олон удаа нааш цааш явуулсан гэж, тэгээд нэг удаа ийм чиглэл рүү явуулах гээд болоогүй л дээ, гэхдээ дэлхий нийтийн хандлага, бусад орны жишиг, тэгээд хуулийнх нь талаас авч үзэхэд замын цагдаагийн байгууллага гэдэг бол Хөдөлгөөний аюулгүй байдлын тухай хуулийг илүү хэрэгжүүлдэг, хяналт тавьдаг, гарсан осол зөрчлийг хуулийнхаа дагуу мөрдөн шалгаж ажилладаг ийм л байгууллага байсан, түүнээс биш номер үйлдвэрлэдэг, бүх цагдаагийн байгууллагын ажилтнууд жолооны сургалт нээдэг, эрхий нь олгодог, дараа нь явцад нь хяналт тавьдаг, дараа нь төгсөхөөр нь үнэмлэхийг нь өгөөд, хэрэг хийгээд орж ирэхээр нь өөрсдөө шалгаж байдаг энэ систем бол өөрөө хяналтгүй систем болчихоод байгаа юм. Амьдрал дээр ямар байгааг мэдэж байгаа, та нартай маш олон хүн уулзаж байгаа.

Замын цагдаагийн байгууллагын ажилтнуудын гэр бүл болон ах дүү садны нэр дээр хичнээн авто сургууль байдаг жагсаалт нь надад байгаа, тэр сургуульд орсон улсууд төгсдөг, иймэрхүү байдалтай болсон. Тэгэхээр яахаараа тээврийн хэрэгслийн бүртгэлийг цагдаад байх ёстой юм бэ, бид нар өнөөдөр хүнээ хүртэл цагдаа бүртгэдэг байснаа больсон шүү дээ. Тэр хэрэг төвөг, бусад зүйлийг гарахад яаралтай мэдээлэл хэрэгтэй бол компьютер тавиад, сүлжээнд холбогдоод дуртай мэдээлэл авахад нь чөлөөтэй байгаа, энэ цагдаагийн ажил биш.

Хэрвээ тээврийн хэрэгсэл тийм чухал нарийн бүртгэлтэй байх эд юм бол одоо онгоцоо цагдаа бүртгэдэг болох хэрэгтэй, вагоноо бүртгэдэг болох хэрэгтэй, нисгэгчийнхээ үнэмлэхийг цагдаагийн байгууллага олгодог болох хэрэгтэй, Анагаахын дээд сургууль төгсөөд зүрх солих мэс заслын эмчийн эрх авч байгаа хүнийхээ үнэмлэхийг хүртэл олгодог болох хэрэгтэй шүү дээ. Энэ чинь олон нийтийн байгууллага бусад оронд хийж байна шүү дээ. Тээврийн олон нийтийн байгууллага сургалтаа хариуцаж байна, гэтэл өнөөдөр манайх мэргэжлийн тээврийн байгууллагадаа өгье гэж байгаа.

Нөгөө талаасаа тэр одоогийн сургалт замын цагдаадаа үлдэж байгаа юм, түүнээс ганцхан мэргэжлийн жолооч, нийтийн тээврийн үйлчилгээнд явах, гэрээгээр жолооч гэдэг мэргэжлээр байгууллагатай гэрээ хийж ажиллах ийм хүмүүсийг өөр программаар мэргэжлийн яам нь бэлтгэдэг больё гэж, энэ тухай л асуудал яригдаж байгаа шүү дээ. Дэлхийн банкны хөрөнгөөр 1996 оноос эхэлж төсөл хэрэгжээд бүх аймаг, Улаанбаатар хот, тээврийн оношилгооны сүлжээнд орсон, энэ сүлжээнийхээ дагуу бүртгэлээ байнга явуулдаг, монгол шиг малаа тоолж байгаа юм шиг жилд нэг тоолдоггүй, хөдөлгөөн нь өдөр тутам компьютерийн сүлжээн дээр явж байдаг. Тэгээд түүнийхээ дагуу оношилгоонд ээлж дараатай оруулдаг, энэ системийг бид нар зээл тавиад авчихсан юм. Энэ системээ хэрэглэж чадахгүй байгаа юм, одоо, бүртгэл нь цагдаагийн байгууллагад байгаа учраас. Энэ асуудлуудыг нэгтгэж, зөв гольдрол нь оруулах нь зүйтэй гэж ингэж бодож байна. 

Д.Лүндээжанцан: - Ойлгомжтой, тэгэхээр Г.Батхүү гишүүнээ ерөнхий наадах санааг чинь ойлгоод байгаа юм, гол нь энэ ажлын уялдаа холбоо, тэр оношилгоо авахгүй байгаа машиныг зогсоох, хэрэг гарвал аваарын хэрэгтэй холбоотой яаралтай бусад гэмт хэрэг, тээврийн хэрэгсэл ашиглаж гэмт хэрэг үйлдэгдэхэд мэдээллийн сан гэдэг нь яах вэ гээд.

Г.Батхүү: - Мэдээллийн сан гэдэг чинь компьютер тавиад сүлжээнд холбогдоод авна шүү дээ, одоо ийм болсон шүү дээ. Тэрнээс биш одоо замын цагдаагийн газар орой картаа эргүүлж, машины нь хайдаг тэр цаг өнгөрсөн. Хорвоогийн аль ч өнцгөөс холбогдоод мэдээллээ авч болж байгаа. Өөр ямар мэдээллийн систем хэрэгтэй болчихоод байгаа юм.

Мэргэжлийн жолоочийг бэлтгэдэг курсүүд нь өөр программаар, одоогийн бэлтгэгдсэн жолооч нарыг бэлтгэхэд аваад мэргэжлийн жолооч тэнцэж байгаа н болно, одоогийн бэлтгэж байгаа системээр бол хүн өөрийнхөө хэрэгцээг хангах хэмжээнд жолооч, жолооч гэдэг мэргэжил бэлтгэнэ, одоо байгаа системээрээ. Энэ дээр нэмээд өшөө арай уртасгасан программаар илүү хариуцлагатай бэлтгэсэн программаар мэргэжлийн жолооч бэлтгэнэ. Тэр байгууллага нь мэргэжлийн яаманд нь өгье гэж байгаа юм. Тэрнээс биш бүгдийг нь мэргэжлийн яам авч байгаа асуудал биш. Мэргэшсэн жолоочийн сургалтыг зөвхөн гэж байгаа. Эднийх л хариуцаж программыг нь баталж явуулна гэсэн асуудал шүү дээ, төр хариуцах бишээ. Программыг тэртэй тэргүй салбарын яам Боловсрол, соёл, шинжлэх ухааны яамтай хамтарч баталдаг юм. Курсээр бэлтгэж болно, курсийг нь тэр программын дагуу бэлтгэсэн улсуудыг мэргэжлийн яам тэрий нь тэнцэж байгаа эсэхийг нь шалгадаг болох гээд байгаа юм шүү дээ. Тэгээд тэр нийтийн тээврийн үйлчилгээ, таксины үйлчилгээндээ явуулдаг болгох гээд байгаа юм. Саяхан хүртэл Дарханы замд 9 хүний амь нас хохироосон том хэрэг гарлаа. Төгссөн жолооч нь мэргэжлийн биш сонирхогч жолооч жолоодож явсан байхгүй юу.

Д.Лүндээжанцан: - Асуулт тасаллаа, одоо санал хураалт болно. Одоо санал хураалт явуулна. Ц.Мөнх-Оргил гишүүн. 

Ц.Мөнх-Оргил: - Хууль санаачлагчдын ихэнх саналыг Засгийн газар дэмжиж байгаа юм, тухайлбал мэргэжлийн жолооч бэлтгэх асуудлыг Авто тээврийн яам, Боловсролын яам хариуцахыг Засгийн газар дэмжиж байгаа юм. Жил болгон тодорхой хугацаанд тооллого хийж, тооллогынхоо хөрөнгөөр зам засдаг тэр тогтолцоог сольё гэдгийг Засгийн газар дэмжиж байгаа юм. Тооллого 12 сарын турш байнга явагдаж байх ёстой, компьютер дээр байж байх ёстой гэдгийг дэмжиж байгаа юм. Техникийн үзлэг тодорхой хугацаанд, тэдэн сараас тэдний хооронд гэдгийг болъё гэдэг хууль санаачлагчдын саналыг дэмжиж байгаа, энэ зөв, тооллого жилийн турш 12 сар хийгдэж байх ёстой, хийгдэх ёстой газраа. 

Гагцхүү ганцхан асуудал дээр Засгийн газар хууль санаачлагчдыг эргэж хараачээ гэсэн хүсэлт тавьсан байхгүй юу, тэр нь дүн бүртгэл буюу тооцоо, компьютер дээр байгаа тоо бүртгэлийг Замын цагдаагийн газраас Авто тээврийн газар шилжүүлэх нь хараахан болоогүй байна, яагаад гэвэл өнөөдрийн нөхцөлд энэ гарч байгаа авто тээвэртэй холбоотой аваарь, осол, зөрчил, жолооч нарын сахилга бат, техникийн бүрдэл, энэ юм нь гарцаагүй цагдаагийн газарт байх шаардлага тодорхой хугацаанд байна гэдгийг хэлээд байгаа юм. Тэгээд энийг хууль санаачлагчдыг хуулийн төслөө өргөн барихдаа харгалзаад үзээчээ гэсэн санал хэлсэн.

Д.Лүндээжанцан: - Нэгдүгээр хэлэлцүүлгээ хийчихээд орхичихвол яасан юм, тэгвэл хураая. Одоо ярих юм байхгүй, одоо Байнгын хорооноос хуулийн төсөлд гаргасан зарчмын зөрүүтэй санал байхгүй байна. Байнгын хорооноос хуулийн төслийг анхны хэлэлцүүлгээр батлах горимын санал гаргасан байна, энэ горимын саналыг дэмжье гэдгээр санал хураалт, анхны хэлэлцүүлгээр баталъя гэсэн горимын санал байна, энэ саналаар санал хураалт явуулъя.

Санал хураалтад 48 гишүүн оролцож, зөвшөөрсөн 30, татгалзсан 18, 62.5 хувийн саналаар анхны хэлэлцүүлгээр батлах горимын санал дэмжигдэж байна.

Горимын санал дэмжигдсэн, иймд Автотээврийн тухай хуульд нэмэлт, өөрчлөлт оруулах тухай хуулийг баталъя гэсэн санал хураалт явуулъя.

Санал хураалтад 48 гишүүн оролцож, зөвшөөрсөн 28, татгалзсан 20, 58.3 хувийн саналаар Авто тээврийн тухай хуульд нэмэлт, өөрчлөлт оруулах тухай хууль батлагдлаа. 

Замын хөдөлгөөний аюулгүй байдлын тухай хуульд нэмэлт, өөрчлөлт оруулах тухай хуулийг баталъя гэсэн санал хураалт явуулъя.

Санал хураалтад 49 гишүүн оролцож, зөвшөөрсөн 28, татгалзсан 21, 64.5 хувийн саналаар Замын хөдөлгөөний аюулгүй байдлын тухай хуульд нэмэлт, өөрчлөлт оруулах тухай хууль батлагдлаа. 

Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийг баталъя гэсэн санал хураалт явуулъя.

Санал хураалтад 49 гишүүн оролцож, зөвшөөрсөн 30, татгалзсан 19, 61.2 хувийн саналаар Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хууль батлагдлаа. 

Ахмад настны нийгмийн хамгааллын тухай хуулиудад нэмэлт, өөрчлөлт оруулах тухай хуулийг баталъя гэсэн санал хураалт явуулъя.

Санал хураалтад 47 гишүүн оролцож, зөвшөөрсөн 28, татгалзсан 19, 59.2 хувийн саналаар уг хууль батлагдлаа. 

Тэгэхээр нөхөн олговрыг энэ хөдөөгийнхөнд ч гэсэн өгнө биз дээ, өгнө биз.

Боловсролын тухай хуульд өөрчлөлт оруулах тухай хуулийг баталъя гэсэн санал хураалт явуулъя.

Санал хураалтад 47 гишүүн оролцож, зөвшөөрсөн 32, татгалзсан 15, 68.1 хувийн саналаар Боловсролын тухай хуульд өөрчлөлт оруулах тухай хууль батлагдлаа. 

Хөгжлийн бэрхшээлтэй иргэний нийгмийн хамгааллын тухай хуульд өөрчлөлт оруулах тухай хуулийг баталъя гэсэн санал хураалт явуулъя.

Санал хураалтад 47 гишүүн оролцож, зөвшөөрсөн 29, татгалзсан 18, 61.7 хувийн саналаар уг санал дэмжигдэж байна.

Цагдаагийн байгууллагын тухай хуульд өөрчлөлт оруулах тухай хуулийг баталъя гэсэн санал хураалт явуулъя.

Санал хураалтад 47 гишүүн оролцож, зөвшөөрсөн 31, татгалзсан 16, 66.0 хувийн саналаар уг хууль батлагдаж байна.

Ингээд Авто тээврийн тухай хуульд нэмэлт, өөрчлөлт оруулах тухай хуулиуд батлагдлаа. Энэ ердийн журмаар болно биз дээ, нэлээд сайн энийгээ нягталж үзэхгүй бол болохгүй байх.

Уг асуудлыг 20 цаг 30 минутад хэлэлцэж дуусав.

Арав. Мах, ноолуурын үнийг тогтвортой байлгах зарим арга хэмжээний тухай УИХ-ын тогтоолын төсөл, Ноолуурын үнийн талаар авах зарим арга хэмжээний тухай УИХ-ын тогтоолын төсөл (УИХ-ын гишүүн Г.Занданшатар нарын, УИХ-ын гишүүн Б.Батбаяр нарын) 

(анхны хэлэлцүүлэг)

Д.Лүндээжанцан: - Одоо ноолуураа хэлэлцье. Дараа нь Хот байгуулалтаа хэлэлцэнэ. Одоо Мах, ноолуурын үнийг тогтвортой байлгах зарим арга хэмжээний тухай УИХ-ын тогтоолын төслийн анхны хэлэлцүүлгийг эхэлье, уг тогтоолын төслийн талаар Төсвийн байнгын хорооны санал, дүгнэлтийг сонсъё, санал, дүгнэлтийг УИХ-ын гишүүн Р.Буд танилцуулна, Р.Буд гишүүнийг индэрт урьж байна.

Р.Буд: - УИХ-ын дарга, эрхэм гишүүд ээ, 

Мах, ноолуурын үнийг тогтворжуулах зарим арга хэмжээний тухай, Ноолуурын үнийн талаар авах зарим арга хэмжээний тухай тогтоолын төслийг хэлэлцэх эсэх асуудлыг УИХ-ын 2008 оны 5 дугаар сарын 27-ны өдрийн нэгдсэн хуралдаанаар хэлэлцэж, төслийг анхны хэлэлцүүлэгт бэлтгүүлэхээр Төсвийн болон Эдийн засгийн байнгын хороонд шилжүүлсэн билээ.

Төслийг анхны хэлэлцүүлэгт бэлтгэх тухай асуудлыг Төсвийн байнгын хорооны 2008 оны 5 дугаар сарын 29-ний өдрийн хуралдаанаар хэлэлцээд дараахь санал, дүгнэлтийг УИХ-ын нэгдсэн хуралдаанд оруулж байна.

Хоёр тогтоолын төслийг нэгтгэж, “Мах, ноолуурын үнийн талаар авах зарим арга хэмжээний тухай” УИХ-ын тогтоолын төсөл болгох, төслийн 1.2-ын “зардал, үнийн зөрүүгийн алдагдлыг” гэснийг “холбогдох зардлыг” гэж өөрчлөх, “дундаж үнэ” гэснийг “чанар, зэрэглэлтэй” гэж өөрчлөх талаар УИХ-ын гишүүн Б.Эрдэнэсүрэн, Ч.Авдай, Г.Адъяа, Р.Буд, Б.Батбаяр, Т.Очирхүү, Р.Эрдэнэбүрэн нарын гаргасан санал дэмжигдлээ.

Монгол Улсын Их Хурлын чуулганы хуралдааны дэгийн тухай хуулийн 16.3-д зааснаар төслийг анхны хэлэлцүүлгээр батлах боломжтой гэсэн горимын саналыг Байнгын хорооны гишүүд санал нэгтэй дэмжлээ.

УИХ-ын эрхэм гишүүд ээ, Мах, ноолуурын үнийг тогтворжуулах зарим арга хэмжээний тухай, Ноолуурын үнийн талаар авах зарим арга хэмжээний тухай тогтоолын төслийг анхны хэлэлцүүлэгт бэлтгэсэн талаарх Төсвийн байнгын хорооны санал, дүгнэлтийг хэлэлцэн тогтоолын төслийг анхны хэлэлцүүлгээр баталж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан: - Одоо Эдийн засгийн байнгын хорооны санал, дүгнэлтийг сонсъё, санал, дүгнэлтийг УИХ-ын гишүүн Д.Ганхуяг танилцуулна, Ганхуяг гишүүнийг индэрт урьж байна.

Д.Ганхуяг: - УИХ-ын дарга, эрхэм гишүүд ээ,

Г.Занданшатар нарын УИХ-ын гишүүдээс 2008 оны 5 дугаар сарын 23-ны өдөр УИХ-д өргөн мэдүүлсэн Мах, ноолуурын үнийг тогтвортой байлгах зарим арга хэмжээний тухай УИХ-ын тогтоолын төслийн хэлэлцэх эсэх асуудлыг 2008 оны 5 дугаар сарын 27-ны өдөр УИХ-ын нэгдсэн хуралдаанаараа хэлэлцээд анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.

Эдийн засгийн байнгын хороо мөн оны 2008 оны 5 дугаар сарын 29-ний өдөр хуралдаанаараа уг тогтоолын төслийн анхны хэлэлцүүлгийг хийлээ.

Тогтоолын төслийг хэлэлцэх явцад УИХ-ын гишүүн Д.Тэрбишдагва өнгөрсөн жилүүдэд мах, гурилын үнийг тогтворжуулахтай холбогдуулж төсвөөс олгосон хөрөнгийн үр дүнгийн талаар эхэлж ярилцах шаардлагатай бөгөөд Засгийн газар ноолуурын үнийн асуудлыг урьдчилан харж тооцоолох ёстой байсан, мөн үйлдвэрээ дэмжих бодлого явуулах нь илүү үр дүнд хүрнэ гэж үзэж байна. Иймд эдгээр асуудлыг дэмжих боломжгүй гэсэн бол УИХ-ын гишүүн Б.Жаргалсайхан энэ хоёр асуудал цаг үеэ олоогүй, үйлдвэрлэлд зээл олгох, ажилгүйдлыг бууруулахад төр анхаарах нь зах зээлийн эдийн засгийн горимд нийцнэ гэсэн саналуудыг хэлж байсан болно.

Тогтоолын төслийн талаар Ч.Авдай, Б.Батбаатар, Ц.Баярсайхан, Т.Очирхүү, Р.Эрдэнэбүрэн, Б.Эрдэнэсүрэн нарын УИХ-ын гишүүдээс гаргасан хоёр тогтоолын төслийг нэгтгэн “Мах, ноолуурын үнийн талаар авах зарим арга хэмжээний тухай” гэж нэрлэх, төслийн 1.2-ын “зардал, үнийн зөрүүгийн алдагдлыг” гэснийг “холбогдох зардлыг” гэж тус тус өөрчлөн найруулах саналуудыг Байнгын хорооны гишүүд санал нэгтэй дэмжиж, УИХ-ын хуралдааны дэгийн тухай хуулийн 16.3 дахь хэсэгт заасныг үндэслэн тогтоолын төслийг анхны хэлэлцүүлгээр батлуулах саналыг УИХ-ын нэгдсэн хуралдаанд оруулж хэлэлцүүлэх н зүйтэй гэж Байнгын хорооны гишүүд үзсэн болно.

УИХ-ын эрхэм гишүүд ээ, Мах, ноолуурын үнийг тогтвортой байлгах зарим арга хэмжээний тухай УИХ-ын тогтоолын төслийн талаарх зарчмын зөрүүтэй саналын томъёолол, тогтоолын төслийг та бүхэнд тараасан тул Байнгын хорооны санал, дүгнэлтийг хэлэлцэн шийдвэрлэж, анхны хэлэлцүүлгээр баталж өгөхийг хүсье. Анхаарал тавьсанд баярлалаа.

Д.Лүндээжанцан: - Д.Ганхуяг даргад баярлалаа, одоо Байнгын хорооны санал, дүгнэлттэй холбогдуулан асуулт асуух гишүүд асуултаа асууя. З.Энхболд гишүүн асуултаа асууя.

З.Энхболд: - Энэ нөгөө анх бодсоноосоо шал өөр юм болоод ороод ирсэн байх юм, одоо улс баахан агентууд гаргаж ноолуур худалдаж авах гээд байгаа юмуу? Яг амьдрал дээр яаж хэрэгжих гээд байгаа юм, тэгээд зарим зөрүү гарах гээд, тэрий нь улсын төсвөөс хэдийг өгөх гээд байгаа юм? Бид нарын санаачилсан тогтоолд ийм юм ерөөсөө байгаагүй шүү дээ, тэмээ оруулсан чинь ямаа болоод ороод ирсэн байх юм. Улсын төсөв ч алдагдал орохгүй, малчдад ч ашигтай байхаар бодож хийсэн юм. Одоо бол хямд үнээр ноолуур аваад дарсан ченжүүд, хятадуудад 32 мянгаар худалдаж авах болчихоод байна шүү дээ, малчид бол өгдгөө өгсөн шүү дээ, 50 хувийг нь, тэгээд бид нар хэнд зориулж хууль гаргах гээд байгаа нь ойлгогдохоо больчихлоо шүү дээ.

Банкны баталгаа гаргаад ирсэн үндэсний үйлдвэрлэгчдэд 6 сарын турш хүүгүй зээл өгөх тухай асуудал байсан шүү дээ. тэр хоорондоо дундаж үнийг 30 мянгаас доош орвол дээш болгож авдаг, өөрсдөө эрсдэлээ хүлээгээд угаагаад самнаад, экспортлох тухай ярьж байсан шүү дээ, одоо бүр улсын төсвөөр алдагдал хөөх тухай, хэний алдагдал гэхээр ченжүүдийн алдагдлыг хаах тухай яриад эхэллээ З шүү дээ. тэгээд тэр ноолуур бэлтгэдэг, зардаг, хадгалдаг энэ бүх юманд улс өөрөө оролцож болохгүй шүү дээ, яг яаж зохион байгуулах тухай би сонсмоор байх юм.

Д.Лүндээжанцан: - Хариулъя, Төсвийн байнгын хороог төлөөлж хэн хариулах вэ? Занданшатар гишүүн.

З.Энхболд: - Сая уг нь Эдийн засаг уншсан шүү дээ, сая Эдийн засаг уншсан юмыг Төсвөөс асууж болохгүй шүү дээ, уншаагүй байгаа дүгнэлтийг.

Д.Лүндээжанцан: - Түрүүн Төсвийг Буд уншсан юм. Төсвийн байнгын хорооны дүгнэлтийг.

Г.Занданшатар: - З.Энхболд гишүүний асуултад хариулъя, Төсвийн байнгын хороон дээр энэ асуудал бас ийм маргаантай хэлэлцэгдсэн, Р.Буд гишүүн бидний саналын хувьд З.Энхболд гишүүнтэй адилхан саналтай байсан. Үйлдвэрүүдээр дамжуулж худалдан авна гэдгээ Үйлдвэр, худалдааны яам, Сангийн яамны нөхдүүд илэрхийлсэн, бидний хувьд энэ ноолуурын чанар, зэрэглэлийн 30-32 мянган төгрөг гэхээр 30-32 мянган төгрөгийн хооронд хавччих гээд байгаа юм шиг, эсвэл 30-аас доош орохоор нь өгөх юмуу, 32 мянгаас доош орохоор нь өгөх юмуу гэдгийг нь тодорхойгүй ийм тогтоол гарчих гээд байгаа юм. Тэгээд нэг тодорхой үнэ заая, 31 мянга байх уу, 32 мянга байх уу гэж уул нь тухайн үедээ тодорхой үнэ, доод үнэ эндээс орчих юм бол дээд үнээр нь авч байя гэсэн ийм саналууд гарсан. 

Энэний гол зорилго нь бол үндэсний үйлдвэрүүдэд хүүгүй зээл олгоод, хүү багатай хөнгөлөлттэй зээл олгоод энэ зээлээр үндэсний үйлдвэрүүд малчдын гар дээрээс доод тал нь нэгдүгээр зэрэглэлийн ноолуур бол, хоёрдугаар зэрэглэлийн ноолуур бол 30 мянган төгрөгөөс дээш үнээр л худалдаж авч байхаар зохион байгуулахаар Засгийн газарт үүрэг даалгавар өгч байгаа. Тэгээд энийг тодорхой болгох зорилгоор гарсан зардлыг биш, холбогдох зардлыг биш, гарсан зардлыг гэж өөрчлөн найруулмаар байна. Гарсан зардлыг 2008 оны, редакцийн засвар хийгээд, гарсан зардлыг, зардлаа урьдчилж гаргачихаад хүүгийн зардал дээр гаргачихаад ингээд банкнаас зээл аваад, гарсан зардлаараа үйлдвэрүүдээрээ дамжуулж авна гэсэн ийм л ойлголттой Засгийн газар дээр ярьж явж байгаа. Тэгээд Төсвийн байнгын хороон дээр бид нар яг тантай адилхан байр суурьтай байсан, янз бүрийн байр суурь гарсан. Тэгээд зарим гишүүд хурал хаяад, тэр шаардлагыг бас хүлээж, завсарлага авах шаардлага тавигдсан учраас тэр завсарлага хүлээж авагдаад энэ байдлаараа үлдээд 30-32 мянган төгрөгт гэдгээр ингээд явсан юм.

Д.Лүндээжанцан: - З.Энхболд гишүүнд тодруулах 1 минут.

З.Энхболд: - Одоо энэ тогтоол одоо яг энэ текстээрээ гарах юм бол хямдхан ноолуур аваад дарсан ченжүүдийг л баяжуулна шүү. Би бүр анх шал өөрөөр бодож, бидний санаачилсан томъёолол шал өөр байсан, одоо бол шал буруу чиглэл рүүгээ явчихаж, одоо манай ноолуурын үнэ яагаад унаад байгаа юм гэхээр эрэлт буурчихаад унаад байгаа шүү дээ. тэгэхээр мянган тонн ноолуурын эрэлт нэмээд өгье гэж байгаа шүү дээ. тэгээд ингэж байж тогтворжсоны дараа хятадын үйлдвэрүүд авдгаараа авна шүү дээ. Бид дэлхийн зах зээлийн 30 хувь учраас хүссэн, хүсээгүй биднээс авна, тэр үед нь угаагаад, самнаад гаргачихаад энэ ашгаа бүрэн олчих бололцоо байгаа юм. Тэгээд энэ үнийн зөрүүгийн алдагдал гэдэг юмыг ерөөсөө нөхөж өгөх ямар ч шаардлагагүй шүү дээ, зах зээл өөрөө өөрийгөө зохицуулаад явна, бид зөвхөн эрэлтийг нэмж байгаа юм, нийлүүлэлт нь хэвээрээ байдаг, эрэлт нь буурсан учраас үнэ унаад байгаа, тэгэхээр эрэлтийг нэмээд өгье. Хажуугаар нь үндэсний үйлдвэрлэлээ дэмжчихье.

Д.Лүндээжанцан: - Энэ одоо 5 тэрбум орчим төгрөгийн асуудал гарч байна гээд, манай энэ мэргэжилтнүүд яриад байсан шүү, Үйлдвэр, худалдааны яам судалгаа хийж оруулж ирсэн, 5 тэрбум төгрөгийн асуудал гарах юм шиг байна, ингээд нэмээд зарах үедээ яах вэ гэдэг иймэрхүү судалгаа хийгээд, тэгээд мянга орчим тонны дөрөвний нэг нь зарсан байна, ченжүүд тэрийгээ 30 мянгаар улсад өгөхгүй, илүү гаргаж өгнө, тэр юутай гээд, ингээд ийм асуултууд гараад Үйлдвэр, худалдааны яамнаас юу нь ирсэн гээ биз дээ, Г.Занданшатараа тэрийгээ та нар яриач, одоо.

Г.Занданшатар: - Үйлдвэр, худалдааны яамнаас ирсэн саналыг би түрүүн хэлсэн, дотоодын тавин хэдэн үйлдвэр байгаа, Говь компанийн хүчин чадал гэхэд мянган тонн ноолуур худалдан авахад 30 тэрбум төгрөгийн эрэлт хэрэгцээ байдаг, ингээд мөнгөгүй учраас, дотоодын үйлдвэрүүд мөнгөгүй учраас ноолуур цуглуулах ажиллагаа, ноолуурын эрэлт, худалдан авалт багасахаар үнэ буураад байгаа, гэтэл дэлхийн зах зээл дээр ноолуурын үнэ 67 доллар, 65-70 долларын хооронд хэлбэлзэж байгаа, энэ нь 75, 6 мянган төгрөг байгаа, угаагаад гаргахад 38 мянга орчим гэсэн үг, 35-38 мянган төгрөг, ийм учраас 32 мянга, 33 мянган төгрөгөөр ноолуур худалдаж авахад ямар ч алдагдалгүй, дэлхийн зах зээл дээр угаагаад, самнаад гаргахад шууд алдагдлаа, зардлаа нөхөж байна.

Энийг Үйлдвэр, худалдааны яам санал болгож хэрэгжүүлье гэж байгаа юм. Ажлын хэсэг, нам, бүлгийн, зөвлөлийн ажлын хэсэг тохиролцсон гээд ерөөсөө Байнгын хороон дээр саналууд хүлээгдэж аваагүй. Яг энэ саналаараа орж ирэх ёстой гээд ажлын хэсэг шахаад энэ редакцийн засваруудыг үндсэндээ хүлээж аваагүй юм. Тийм учраас энийгээ редакцийн засвар хийгээд зөв болгоод оруулах нь зүйтэй байгаа юм.

Д.Лүндээжанцан: - С.Ламбаа гишүүн асуултаа асууя.

С.Ламбаа: - Ер нь энэ тогтоолыг гаргах бүрэн дүүрэн саналтай байна. Гэхдээ энэ үнэхээр хэцүү байдалтай л тогтоолын төсөл ороод ирсэн байх юм, одоо би ганцхан зүйлийг хэлье л дээ, жишээлбэл дотоодын зах зээлд 1 килограмм ноолуурын чанар, зэрэглэлийн үнэ 30 мянгаас 32 мянган төгрөгөөс доош буусан нөхцөлд малчдаас худалдан авч гэж байна. Гэхдээ энэ даалгасан газар нь Монгол Улсын Засгийн газар байгаа шүү дээ. Тэгэхээр одоо Засгийн газар чинь ноолуур худалдаж авах ажлыг өөрөө хийх нь байна шүү дээ, өөрөө хийдэггүй юмаа гэхэд энэ чинь баахан брокерүүд гаргах нь ээ дээ, аймгуудад, та нар аваад ир гээд баахан мөнгө шуудайд хийж өгөөд ингээд явуулах нь, би тогтоолын агуулга яриад байна шүү дээ.

Гэтэл цаана нь үйлдвэрлэгч нар нь байж байгаа шүү дээ, монголд ноолуурын арав гаруй үйлдвэр байдаг юм гээ биз дээ, Монгол улсад чинь. Би энийг анх ойлгохдоо үнэхээр Занданшатар, Энхболд хоёрын хэлээд байгаатай яг адилхан, банкнаас энэ том үйлдвэрүүддээ зээл олгоод, энэ олгосон зээлээр нь үйлдвэрүүд нь аваад, самнаад, боловсруулаад, олсон орлогынхоо хэмжээнээс хамааруулаад зээлээ төлөх, энд нь бид татаас өгч байгаа гэж ойлгож байсан шүү дээ. Гэтэл одоо эцсийн эцэст энэ чинь хэдэн брокерүүдийн үйл ажиллагаа болоод хачин юм руу явах нь л дээ.

Хоёрдугаар асуудал нь юу болж байна гэхээр холбогдох зардлыг 2008 оны төсвийн тодотголд оруулан шийдвэрлэх гэсэн байгаа юм, үгүй одоо маргааш чинь энэ Их Хурал чинь завсарлана гээ биз дээ, маргааш завсарлахын хооронд төсвийн тодотгол яаж хийдэг байнаа, тэгээд одоо шинэ парламент бүрдээд нөгөө тодотголоо хийгээд тэгээд хийснийх нь дараа тэр ноолуурыг нь авна гэхээр чинь яаж энэ малчдад чинь ямар нэмэр тус болох юм бэ? Ямар ч нэмэр тус болохгүй, харин бүр гай болж мэдэхээр юм гарч ирэх нь байна шүү дээ. Уг нь бол харин Занданшатар гишүүний хэлээд байгаачлан банк өөрөө банкнаас зээл аваад, ямар ч хүүгүй зээл үйлдвэрүүд нь худалдаад авсан тохиолдолд энэ 2008 оны төсвийн тодотгол хийгээд зөрүүгийг нь төлчих тухай асуудал шүү дээ. Ийм буруу замаар ороод ирсэн байх юм, тэгэхээр энэ тогтоолын төслийг тэгээд анхны хэлэлцүүлгээр батална гэсэн байх юм. 

Төсөв болон Эдийн засгийн байнгын хорооны гишүүд маань юу бодоод хийчихвээ, энийг, ямар ч байсан энэ гараад малчдад ямар ч үр ашгаа өгөхгүй юм байна. 2008 оны төсвийн тодотгол 10 сараас наашгүй, энэ ойлгомжтой. 2008 оны төсвийн тодотголд оруулан шийдвэрлэх гэхээр чинь яаж тэр мөнгийг 10 сар хүртэл малчид хүлээх юм бэ. Ийм утгагүй юм хийсэн байх юм.

Д.Лүндээжанцан: - Энийг ярьж байхад Занданшатар гишүүнээ ингэсэн шүү дээ, төсвийн тодотголыг хүлээгээд тэндээс гаргавал гаргая, эх үүсврийг нь нарийн зааж өгвөл эрсдэлийн сан юмуу, стратегийн түүхий эд биз дээ, ер нь ноолуур чинь, бараг шахуу, тэр талаасаа бодоод нөгөө Монгол улсыг хөгжүүлэх сан байдаг юмуу, яг тодорхой эх үүсвэрийг зааж болоогүй юмуу гэж. 

С.Ламбаа: - Үйлдвэрлэгч нарт хөнгөлөлттэй зээл олгочих байхгүй юу даа. Тэгээд буцаагаад аваг л дээ.

Г.Занданшатар: - Энэ ийм байгаа юм, энэ тогтоол гарангуутаа Засгийн газарт үүрэг өгөгдөөд, Засгийн газраас 1.3 дахь заалтаар малчдаас ноолуур үйлдвэрүүдээр дамжуулан худалдан авах үйл ажиллагааг Засгийн газраас тодорхой журам гаргаж хэрэгжүүлэх юм байгаа юм, энэ ингээд протоколд тусаад шийдсэн. Тийм учраас энэ үйл ажиллагаа бол малчдад хэрэгцээтэй зүйл болно.

Хоёрдугаарт нь энэ холбогдох зардлыг гэдэг нь гарсан хүүгийн зардал, үүнтэй холбогдоод гарсан зардлыг урьдчилж гаргачихаад тэгээд 2008 оны төсвийн тодотголд суулгая, бид нар хүүгийн хөнгөлөлтийг төсвийн тодотголд суулгаад явж байсан туршлага байгаа, тийм учраас гарсан хойно энэ ямар ч асуудал байхгүй юм гэж. Засгийн газарт үүрэг болгож байгаа, эрхий нь өгч байгаа. Банкнаас зээл авах ажиллагаа зохион байгуулаад зээлийн хүүгийн зардлыг дараа нь гарсан хойно нь төсвөөс тодотголоор шийдчихнэ гэж байгаа юм, өмнө нь бид нар 30 тэрбум төгрөгийн хүүгийн хөнгөлөлтийн зөрүү гээд орсон байгаа юм.

Д.Идэвхтэн: - Одоо С.Ламбаа гишүүн тодруулга асуулт асууя.

С.Ламбаа: - Би харин хэлээд байна л даа, ойлгоод байна. Засгийн газар зохион байгуулна гэтэл төсвийн тодотголоор мөнгийг нь олгоно гээд байна шүү дээ, гэтэл мөнгө байхгүй, гэтэл зардлыг нь гаргана гээд та яриад байх юм, зардал гаргах субъект чинь энд алга байна шүү дээ, хэн гаргах юм, үйлдвэрүүд, ноолуурын үйлдвэр гэсэн үг алга, эсвэл ноолуур бүхий энэ юмыг хийдэг улсуудын нэр алга, хэн хийх гээд байгаа юм бэ?

Д.Идэвхэн: - Г.Занданшатар гишүүн тодруулга өгье.

Г.Занданшатар: - Энэ дээр их тодорхой байгаа, Монгол Улсын Засгийн газарт даалгасан байгаа, нэгдүгээр заалтаар, Монгол Улсын Засгийн газарт холбогдох зардлыг гаргаад банкнаас зээл авах арга хэмжээг зохион байгуулаад, сая бид нар зээлийн хүүгийн хөнгөлөлт гэж 30 тэрбум төгрөг жишээлбэл улсын төсөвт суулгаж өгсөн, яг энэ шиг хүүгийн хөнгөлөлтийн зардлыг банктай тохиролцоод хуримтлуулж тооцож байгаад 2008 оны төсвийн тодотголыг 9, 10 сард хэлэлцэх үедээ төсвийн тодотголд нөхөн суулгаад зардлыг нь арилжааны банкуудад нөхөөд олгоё, холбогдох зардлыг дараа нь төсвийн зардалд суулгаад гаргачихъя, одоо зээлийнх нь үйл ажиллагааг зохион байгуулаад зээлдэгчид нь өгөөд явчихъя гэсэн ийм зарчмаар сууж Сангийн яамны Улаан сайд, Сангийн яамных ингэж тохиролцоод Төсвийн байнгын хороон дээр тэгж явсан, үндэсний үйлдвэрүүдэд.

Энэ нь бол тодорхой, малчдаас ноолуур худалдан авах үйл ажиллагааг Засгийн газраас тодорхой журам гаргаж хэрэгжүүлнэ гээд энд ямар үйлдвэрүүдээр дамжуулах вэ, ямар үйлдвэрүүдийг сонгон шалгаруулах вэ, бүгдийг нь тогтоолд заах бололцоогүй, тийм учраас үндэсний 58 үйлдвэр, дотоодын 58 үйлдвэр байгаа, энэний 5 нь монголын үндэсний үйлдвэр. Ийм учраас хүчин чадал, худалдан авах чадвар, эргэлтийн хөрөнгийн хэрэгцээг үндэслээд Засгийн газраас журам гаргаж хэрэгжүүлэх юм. Тийм учраас энэ тогтоолыг гаргачихаад саад байхгүй, ийм учраас тогтоолоо гаргаад явах нь зүйтэй. Редакцийн засвар бол “холбогдох зардал” гэдгийг “гарсан зардал” гэж редакцийн засвар хийгээд явчихад болно.

Д.Идэвхтэн: - Одоо Р.Эрдэнэбүрэн гишүүн асуулт асууна.

Г.Занданшатар: - Энэ асуудлыг Засгийн газартаа даалгаад, малчдаа бодоод энэ асуудлыг шуурхай өнөөдөртөө гаргачихъя, энийг жижиг сажиг асуудлуудыг Засгийн газартаа даалгаад сонгон шалгаруулах үндэсний үйлдвэрүүдийн асуудлаа шийдээд явчихна, энэ чинь зах зээлийн эрэлтийг нэмэгдүүлж байгаа, зах зээлийн бус арга хэрэгсэл бишээ, үйлдвэрүүдээрээ дамжаад хэрэгжинэ. Үйлдвэрийн нэрийг Их Хурал батлах боломжгүй шүү дээ. Засгийн газар.

Д.Идэвхтэн: - Р.Эрдэнэбүрэн гишүүн асуултаа асууя.

Р.Эрдэнэбүрэн: - Асуух гэж байсан асуулт асуугдчихлаа.

Д.Идэвхтэн: - Одоо Б.Батбаатар гишүүн асуулт асууна.

Б.Батбаатар: - Асуулт гэхээс гадна Төсвийн байнгын хороон дээр ярьж байх үед 2008 оны төсвийн хуулийн тодотгол хийх замаар гээд заахад саяын Г.Занданшатар гишүүний хэлээд байгаагаас ондоо зүйлийг Ч.Улаан сайд хэлсэн шүү дээ. Төсвийн тодотгол хийгээгүй байхад ямар ч эх үүсвэр гаргах боломж байхгүй, Засгийн газар төсвийн хуулийг зөрчих эрх байхгүй гэдэг зүйлийг Улаан сайд хэлсэн шиг санаад байх юм, өглөө.

Тэгээд энэ дээр хамгийн гол нь нөгөө махны тал дээр асуудал тавимаар байгаа юм. Тийш нь мөнгө гаргах, тэр лүү банкны баталгаа гаргаад ирсэн үед хүүгүй зээл олгох тэр ажил руу анхаарал хандуулж, намар, хавар гайгүй шиг үнэтэйхэн, чанартайхан мал, махны хэрэглээг хангах зорилгоор ажиллах ёстой юм гэсэн байдлаар асуудалд хандаж байгаа юм. Улаан сайд энэ дээр бас нэг тайлбар давхар хэлэхгүй бол хүмүүс бас 2 янзаар ойлгоод байх шиг байгаа юм.

 (19:50-20:50 Ч.Алтанцэцэг)
Г.Занданшатар: - Энэ дээр махны талаар 2008 оны төсөвт суучихсан байгаа. Мах бэлтгэлийн ажил чинь одоо эхэлж байгаа шүү дээ. 5 тэрбум төгрөг суучихсан байгаа юм. Энэ бүгдийг нэмэх хэрэгцээ шаардлага юу байна вэ. Өмнө нь 15 тэрбум төгрөг бас суучихсан байгаа юм зээлийн хүүгийн хөнгөлөлт гээд. Энийг иж бүрэн болгоод боловсруулж орж ирээд мах бэлтгэлийн ажиллагааг зохион байгуулаачээ гэж Их Хурлаас Засгийн газарт даалгасан.

Хоёрдугаарт, монгол малчдаа бодоод модон хэллэгүүдийг нь засаад бушуухан тогтоолоо гаргах нь зүйтэй байх. Эх үүсвэрийн хувьд 70 тэрбумын бонд гаргах эрхийг Засгийн газарт өгчихсөн байгаа нэг. Хоёрт нь Монгол Улсыг хөгжүүлэх сангийн нөөц хөрөнгө хуримтлуулах хэлбэрийг зарцуулах бололцоо байгаа. Гуравдугаарт нь өмнө нь 30 тэрбум төгрөгийг нийтдээ зээлийн хүүгийн хөнгөлөлт хэлбэрээр үндэсний үйлдвэрлэлүүдийг дэмжих, мах, сүү, хөдөө аж ахуйн гаралтай түүхий эд бүтээгдэхүүний үйлдвэрлэлийг дэмжих чиглэлээр Засгийн газарт эрхийг нь олгосон байгаа энэ эх үүсвэр байгаа. Ийм эх үүсвэрүүд Засгийн газарт бий. Энэ бүхнээ дор бүрнээ зохион байгуулаад Засгийн газарт эрхийг нь олгоод тодорхой журам гаргаад малчдаа дэмжье гэж байгаа юм. Тийм учраас чуулганыхаа сүүлчийн өдөр энэ жижиг сажиг алдаануудыг томруулж харалгүйгээр шийдээд гараад явчихъя гэсэн саналтай байна.

Д.Идэвхтэн: -  Г.Адъяа гишүүн асуултаа асууя. Г.Адъяа гишүүн алга байна. Цэнгэл гишүүн асуултаа асууя.

Ц.Цэнгэл: - Баярлалаа. Тэгэхээр энэ тогтоолыг батлах нь зүйтэй юм. Энэ жилийн хувьд манай оронд хүйтэндүү урт удаан хавар болсон. Ихэнх малчид маань ноолуураа авч чадаагүй, дөрөвний нэг нь авсан байх, дөрөвний гурав нь үлдсэн. Тийм учраас энэ тогтоолыг дэмжээд авах нь зүйтэй гэж миний хувьд бодож байна.

Харин төсвийн тодотгол хий гэж Засгийн газарт үүрэг өгч байна. Энэнээс наана арилжааны банкуудтай тохиролцож Засгийн газар энийг хийх бололцоо байна уу гэсэн ийм асуулт байна.

Д.Идэвхтэн: - Асуултад хариулъя. Г.Занданшатар гишүүн.

Г.Занданшатар: - Төсвийн байнгын хорооноос тараасан, сүүлд засвар хийгээд тараасан Монгол Улсын Их Хурлын тогтоолын төсөлд бол дотоод зах зээлийн ноолуурын үнэ ингээд 30-32 мянган төгрөгнөөс буурсан тохиолдолд ноолуурын чанар зэрэглэлийг харгалзан малчдын гар дээрээс худалдан авч ноолуурын үнэ өссөн үед борлуулах ажлыг зохион байгуулан холбогдох зардлыг урьдчилан гаргаж гээд байгаа шүү дээ, холбогдох зардлыг урьдчилан гаргаж 2008 оны төсвийн тодотголд тусган хэрэгжүүлэх гэсэн ийм заалт өгч байгаа. Тийм учраас зардал бол урьдчилж гаргагдаад төсвийн тодотгол хийх үедээ тодотголд оруулаад шийдээд явчихъя гэсэн эрхийг л Засгийн газарт шилжүүлж олгож байна гэсэн үг.

Д.Идэвхтэн: - Асуулт хариулт дууслаа. Одоо тогтоолын төсөлтэй холбогдуулж Байнгын хорооны санал, дүгнэлт байгаа юү.

Эдийн засгийн байнгын хорооны санал дүгнэлтийг сонсъё. Эдийн засгийн байнгын хорооны санал дүгнэлтийг, уншсан юмуу за.

Одоо тэгвэл тогтоолоо батлаад явчихъя.

Д.Лүндээжанцан: - Гишүүд орж ирье, санал хураалт. Анхны хэлэлцүүлэг дээр үг байхгүй.

Энэ мэдээж хэрэг брокер, Засгийн газар брокерууд юмуу, түүхий эд бэлтгэлийн анги гэдэг шиг явуулж бэлтгэнэ гэж байхгүй. Энийг хэлэлцүүлгийн явцад ярьсан шүү дээ. Хоёрдугаарт үндэснийхээ үйлдвэрүүдтэй гэрээ хийгээд яг тодорхой заалт хийгээд нөгөөдүүл нь хөнгөлөлттэй зээл байдаг юмуу, тэр зээлийн хүү дээр нь дэмжлэг үзүүлээд ингээд явъя. Тэрийг Засгийн газраас зохион байгуулахдаа анхаарах шаардлагатай. Тийм учраас энийг протоколд сайн тэмдэглүүлье. Малчдад хүрсэн байх хэрэгтэй, 30-аас малчдын авах яг гар дээрээс худалдаж авах нь бол 30-32 мянгаас бууж болохгүй, дээшээ бол мэдээж хэрэг сайн. 

Тэгээд дундаж ченжүүдээр энэ дамжих ёсгүй, хамгийн гол нь тэр үндэсний үйлдвэрүүдтэйгээ гэрээ хийх энэ асуудлыг зээлийн хүү байдаг юмуу, тэрийг нь холбогдох зардлыг нь төсвөөс гаргаж шийдье гэсэн ийм л хувилбар байгаа юм гэж би ойлгоод байгаа юм.

Энэ их олон хүн үг хэлэх гээд байна, дахиад баахан хүн үг хэлэх гээд байна. Ингээд яг горимоороо явъя одоо яадаг ч байсан.

Одоо би санал хураах гээд байгаа юм. Санал хураах үед зарчмын зөрүүтэй санал дээр юмаа ярьчих.

Байнгын хорооноос оруулсан хоёр юу нь яг ижилхэн. Харин Төсвийн хорооноос оруулсан байнгын хорооны саналын томъёололууд байна. Энүүгээр санал хураалт явуулна. 

1. Хоёр тогтоолын төслийг нэгтгэж мах, ноолуурын үнийн талаар авах зарим арга хэмжээний тухай гэж нэрлэх гэсэн УИХ-ын гишүүн Эрдэнэсүрэн, Авдай, Батбаатар, Баярсайхан, Очирхүү, Эрдэнэбүрэн нарын гаргасан санал байна.

Энэ саналыг дэмжье гэсэн томъёололоор санал хураалт явуулъя. Хоёр тогтоолоо нэгтгэе гэж.

Санал хураалтад 54 гишүүн оролцож, зөвшөөрсөн 31, татгалзсан 23, 57.4 хувийн саналаар уг санал дэмжигдэж байна.

2. Төслийн 1.2-ын “дундаж” гэснийг хасаж “үнэ” гэсний өмнө “чанар, зэрэглэлийн” гэж нэмэх, “зардал, үнийн зөрүүгийн алдагдлыг” гэснийг “холбогдох зардлыг” гэж өөрчлөх гэсэн дээрх гишүүдийн гаргасан санал байна.

Энэ дээр саналаа яръя.

З.Энхболд: - Сая Д.Лүндээжанцан даргын ярьдаг, Г.Занданшатарын ярьдаг, миний ярьдаг бүх санаануудыг тусгасан томьёолол гаргахгүй бол саяын ярьсан юмны бүр тэс эсрэг томьёололтой тогтоол болчихлоо. Яаж ч тайлбарлаж болохоор ченжүүдийн хямдхан худалдаад авсан байгаа ноолуурыг үнэ худалдаж аваад малчид угаасаа зарж чадахгүй хэвээрээ үлдэх гээд байгаа юм. Энэ болгоныг дэлгэрүүлсэн маш тодорхой чиглэл, эх үүсвэрийг нь зааж өгсөн одоо банкнууд зээл өгч чадахаа байгаад зогссон шүү дээ. Тэгэхээр Монголбанкинд хадгалагдаж байгаа нөөцийнхөө мөнгөнөөс 30 тэрбумыг үндэсний үйлдвэрлэгчдэдээ хүүгүй зээл өгөөд оронд нь ямар нөхцөл тавих вэ гэхээр 6 сарын дараа энэ мөнгөө хүүгүйгээр буцааж төлнө улсад, улс хохирохгүй энийг авсан үйлдвэрүүд малчдаас очиж гар дээрээс нь ноолуур авна энэ бүх зардал юмаа, хийдэг бизнесээ хийдгээрээ хийгээд явна. Нэгэнт манай улс дэлхийн зах зээлийн 30 хувийг гаргадаг учраас угаагаад самнаад гаргахад олимп дуусаад Хятадын үйлдвэрүүдийн худалдаж авдаг цаг нь эхэлчихнэ. Иймд малчид довольный, үйлдвэрүүд довольный, улс довольный ийм хувилбарыг би хэлээд байгаа шүү дээ. Бүгдээрээ сэтгэл ханамжтай байх хувилбарыг яриад байна. 


Тэгэхээр энэ томьёоллоороо батлахаараа бодоод баталж болно, одоогийн текст маш олон дутагдалтай 5 тэрбум төгрөгийн алдагдлыг төлөхөөр амаараа ярьчихлаа шүү дээ энд ямар ч тоо алга, эх үүсвэр алга, тогтоол гаргахын тулд гаргаж байгаа юм шиг гаргах гээд байна. Бид энийг ажил болгомоор байгаа юм. Эх үүсвэрээ зааж өгөөд, нөхцөлөө зааж өгөөд 30000 төгрөг байна уу, 32000 төгрөгөө зааж өгөөд ингээд явуулчих юм бол үйлдвэрүүд яг бид нарын хийсний дагуу хийгээд өгнө. Ямар нэгэн татаас нөхөх тухай, зардал нөхөх тухай асуудал байж болохгүй. Тийм учраас хоёрдугаар саналыг эсэргүүцээд байна. 

Д.Лүндээжанцан: - Тал талаасаа дэмжсэн гурав, эсрэг гурван  хүн санал хэлнэ гэсэн заалтаар явж байгаа шүү.

Д.Ганхуяг гишүүн.

Д.Ганхуяг: - Энэ ийм юм болчихоод байна. Засгийн газар оролцохоороо бас нэг брокер болно шүү дээ, Засгийн газар оролцохоороо бас нэг зардал гаргана шүү дээ. Тийм учраас бид нар ноолуур дээр малчид, үйлдвэрлэгчид хоёрыг шууд холбох асуудал. Махан дээр бол малчид, жижиглэнгийн худалдааны борлуулагч хоёрыг шууд холбох л асуудал шүү дээ. Тэгээд энэ зах зээлийнхээ зарчмаас явах юм бол, бүх юманд Засгийн газар оролцоод явах юм бол бид нар заримаас нь татвар авдгаа болихгүй бол энэ чинь утгагүй юм болж дуусна шүү дээ нөхдүүд ээ. Уг нь ярьж байсан, ажлын хэсгийн саналыг өглөө Байнгын хорооноос асууж байхад үйлдвэрлэгчид, малчид хоёрыг яг шууд холбох бодлого хийгдэж байна, банк бас орох юм байна гэж ярьж байсан. Энэ ярьж байгаа юмнаасаа зорилтоосоо шал өөр болчихоод байна. Засгийн газар оролцохоороо сайн болдог гэж хаана ч байхгүй шүү дээ. 

Малчид, үйлдвэрлэгчид хоёрыг шууд холбох л хэрэгтэй шүү дээ. Энэ дунд нь олон дамжлага байгаа учраас зардал өсөөд байгаа шүү дээ. Тэгээд дараагийн давхар онцгой хүчин зүйл нь бол Хятадад олимп болж байгаа асуудал. Махан дээр ч гэсэн тодорхой асуудал шүү дээ. Яг малчдаас гараад яг худалдан авагч дээр очихдоо өөрөөр хэлбэл дахин үнэ нэмэгдчихээд очиж байгаа шүү дээ. Энийг л зохицуулах асуудал байна шүү дээ. Энийг зохицуулахын тулд дахиад Засгийн газар оролцохоор юу болох вэ энэ чинь ийм л юм хийгээд байна шүү дээ. Ер нь утгагүй л юм руу яваад байна шүү дээ.

Д.Лүндээжанцан: - Г.Занданшатар гишүүн.

Г.Занданшатар: - Энэ тогтоолын төслийг зарчмынх нь хувьд дэмжээд энэ тогтоолын төслийг гаргачих нь зүйтэй гэж үзэж байгаа юм. Учир нь энэ тогтоолын төслийг яг хэлэлцэх үед Төсвийн байнгын хороон дээр би бүх саналуудыг хэлсэн. Нам, зөвлөлийн ажлын хэсэг хуралдаад шийдчихсэн асуудлын дундуур орж ирлээ гээд намайг зад загинаад хурал хаяж гарна гээд тэгээд энэ шаардлагыг тулган хүлээлгээд гаргуулсан шүү дээ. Тэрнээс доторх зарчмууд нь, тийм учраас хүүгийн хөнгөлөлт гэсэн зарчмаа бид нар ойлголоо. Үндэсний үйлдвэрээр дамжуулна гэдэг хоёр үгээ нэмж зарчмын хувьд саналыг дэмжээд гаргачихъя. Хүүгийн хөнгөлөлт, хүүгийн хөнгөлөлтийн зардлыг гаргаад төсвийн тодотголд суулгая, үндэсний үйлдвэрүүдээр дамжуулъя гэдэг үг дунд нь оруулчихъя.

Ингээд үндэсний үйлдвэрүүдээр дамжуулан худалдан авах ажлыг гээд явчихъя гэсэн ийм саналтай байгаа юм зарчмын хувьд. 

Д.Лүндээжанцан: - С.Ламбаа гишүүн.

С.Ламбаа: - Гаргамаар л байна л даа. Тэгэхдээ ингэж зарчмыг нь зөвшөөрөөд дараа нь засъя гэдэг тийм зарчим байхгүй. Ямар ч тохиолдолд энийг, энэ найруулгаа бид аль аль талаасаа яриад хүлээн зөвшөөрөөд байна шүү дээ. Энийг өнөөдөр эхний хэлэлцүүлгээ хийж дуусгаад өглөө Байнгын хороодууд нь хуралдаад найруулаад эцсийн хэлэлцүүлгээ хийгээд оруулаад ирэх хэрэгтэй. Тэгэхгүй бол энэ хачин юм болно. Тэр үндэсний үйлдвэрлэл, малчин хоёрыг яг хооронд нь холбосон тэр тогтолцоог нь хийгээд холбогдох зардлыг урьдчилан гаргах гэж болохгүй шүү дээ гарсан зардлыг нь гаргах ёстой байхгүй юу. Ийм утгагүй юм хийчихээд тэгээд 2008 оны төсвийн тодотголоор холбогдох зардлыг гаргаж өг гэж оруулж ирнэ гэдэг юу гэсэн үг вэ. Төсвийн тодотгол чинь хэзээ хийх юм бэ маргааш хийх юмуу. Ингээд малчдыг хуурч болохгүй шүү дээ. 10 сард төсвийн тодотгол хийнэ шүү дээ. Харин нэг үйлдвэрлэлд зардал гарганаа даа. Тэр зардлыг нь харин  2008 оны төсвөөс олгох гэсэн юм гаргах ёстой байхгүй юү тодотгол хийгээд. Ийм юм оруулж ирчихээд юу яриад байгаа юм бэ. Би найруулган дээр нь яриад байна. Энийг эсэргүүцээд байгаа юм байхгүй, тэгээд зарчмын хувьд яана гэж тийм хууль баталдаг юм байдаг юмуу. 

УИХ-ын даргаа зарчим үндсийг баталчихъя тэгээд дараа нь засчихъя гэж болдог юмуу.

Ц.Мөнх-Оргил: - Горимын санал хэлье.

Д.Лүндээжанцан: - Ц.Мөнх-Оргил гишүүн.

Ц.Мөнх-Оргил: - Энэ чухал асуудал аа. УИХ-ын гишүүд, нам, зөвлөл энэ асуудал дээр үндсэн зарчмаа тохирч байна гэж би ойлгож байна. Сая хоёр талаасаа гишүүд ярилаа шүү дээ. Тэгэхээр өнөөдөр эхний хэлэлцүүлгээ хийгээд эцсийн хэлэлцүүлэгт бэлтгэ гээд Төсвийн байнгын хороо, Эдийн засгийн байнгын хороонд өгөөд маргааш өглөө гэхдээ эртхэн хуралдаад шийдэх хэрэгтэй. Шийдэх зарчим нь сая тохирчихлоо шүү дээ. Одоо маргалдаад байх юм байхгүй, Тэгэхдээ С.Ламбаа гишүүнээ ингэж ярьж болохгүй. Энэ чинь Төсвийн байнгын хороо, Эдийн засгийн байнгын хороо хоёр саналаа нэгтгээд ороод ирж байна шүү дээ. Тэрийг аль нэг гишүүн юмуу, аль нэг бүлэг санал оруулаад байгаа юм шиг та тайлбарлаж яриад байж болохгүй, энэ чинь хоёр Байнгын хорооны санал байхгүй юү. Тийм учраас Байнгын хороотойгоо ярих ёстой юм байгаа юм.

Хоёр байнгын хороо эцсийн хэлэлцүүлэгт шилжүүлээд, тэгэхдээ зарчмыг нь сая тохирчихлоо шүү дээ. 

Д.Лүндээжанцан: - Нямжавын Батбаяр.

Н.Батбаяр: - Шийдье гэдэг дээр бүгдээрээ санал нэгтэй байгаа шүү дээ. Яаж шийдэх вэ, тэр шийдвэр нь зөв байх ёстой гэдэг тухай асуудал яригдаж байгаа. Тэгэхээр өнөөдрийн орж ирсэн төсөл нь болохоор тэр санаачилсан улсуудын яриад байгаа хоёр зүйл нь зөрчихөөд байгаа асуудал байхгүй юү даа. Эхний асуудлыг Эдийн засгийн байнгын хороон дээр ярьсан юм. Энийгээ өөрчлөх маягийн юм ярьсан тэгээд яагаад өөрчлөөгүй байж оруулаад ирсэн юм бэ. Одоо энүүгээр явах юм бол ямар ч утгагүй. Тийм учраас үнэхээрийн малчиддаа хэрэгтэй, тэгсэн мөртлөө үйлдвэрлэгчиддээ ашигтай төсвийн хувьд илүүдэл зардал гарахгүй байх тийм хувилбараар нь оруулаад ир л дээ. Яриад байгаа санаанууд чинь байна шүү дээ. Тэр ярьж байгаа саналаа яг энэ дээр томъёолол болгоод оруулаад хэрэгтэй байна.

Тийм учраас одоо Байнгын хороо руу нь явуулаад маргаашийн хурлаар энийгээ яг ярьж байгаа санаануудаа цаасан дээр буулгаад томъёолол болгоод оруулаад ирчихье. Тэгээд батлаад гаргачихъя.

Д.Лүндээжанцан: - Саяын хоёрдугаар саналыг нээлттэй үлдээе. С.Баярцогт гишүүн.

С.Баярцогт: - Би энэ нэг, хоёрдугаар санал дээр хүмүүс санал гаргасан байгаа юм. Зарчмын хувьд 1.3 гэдэг бол бүр тийм буруу санал байгаа байхгүй юү.Одоо яг энийг унших юм бол яг социалист системийн худалдаа бэлтгэлийн ангиас ноолуур цуглуулна гэж шууд тэгж үйлчилж байгаа байхгүй юү. Тэгээд та нар ийм зарчмаар энэ асуудал орж ирэх юм бол ерөөсөө утгаа алдаж байна. Тийм учраас зөвхөн 2-ыг ч хэлэлцэхгүй, З-ыг ч хэлэлцэхгүйгээр бүгдээрэнг нь нэг, хоёр гурваа бүгдээрэнг нь хоёрдугаар хэлэлцүүлгээр эргэж ярьж орж ирье. Бүгдээрээ зөв яриад байгаа мөртлөө бичсэн юмаа хар л даа. Яг гарах гээд юм чинь үнэхээр шал өөр юм гараад байна шүү дээ. Тэр чинь ажлын хэсэг гарсан шүү дээ хоёр талаасаа хүмүүс ороод энэ ажлын хэсэг сайн яриад оруулж ирэх ёстой шүү дээ.

Д.Лүндээжанцан: - Малчдаас ноолуур худалдан авах үйл ажиллагаа гэж байгаа юм. Тэрэнд бидний сая яриад байгаа тэр журамд оруулна гэж аминдаа бодож хийсэн байна л даа. Тэгээд амьдрал дээр хэрэгжих болохоороо яах бол гэж би бодож байна.

С.Баярцогт: - Төвлөрсөн төлөвлөгөөт эдийн засагтай улс орон л ийм юм бичих байх. Тэрнээс зах зээлд орчихоод Засгийн газар нь ноолуур авах журам гарга гэдэг бол хүмүүс энийг уншвал хөх инээд нь хүрнэ шүү дээ. Тийм юм хаана байдаг юм бэ, тийм юм байхгүй, социализмын үед л байдаг байсан байх, одоо бол тийм юм байхгүй.

Д.Лүндээжанцан: - Д.Тэрбишдагва.

Д.Тэрбишдагва: - Сүүлийн хуралдаан дээр улс төр хийгээд байгаа юм. Монголын ард түмэнд бас үнэнийг нь хэлэх ёстой шүү. Энэ жилийн хувьд хөдөө аж ахуйн салбарт 30 тэрбум төгрөгийг хөдөө аж ахуйн салбарт хүүгээр нь хөнгөлчихсөн шууд хэрэгжүүлэх тийм бэлэн юм байгаа  шүү дээ. Тэрүүгээр 400 тэрбум төгрөгийн зээл аваад хүүний хөнгөлөлт гээд байж байгаа хөдөө аж ахуйн салбар гэдэг маань мах орж байгаа, ноолуур орж байгаа, сүү орж байгаа, газар тариалан бүгдээрээ ороод улсын төсвөөрөө батлаад өгчихсөн мөнгө байгаа шүү дээ. 

Тэгээд байгаад байхад тэрийгээ хэрэгжүүлж чадахгүй дахиад батлах гээд байгаад нь хоёр намынхаа нөхдүүдийг шударгаар шүүмжилмээр байна. Ийм учраас үндсэн чиглэлд оруулаад өгчихсөн, хөдөө аж ахуйг хөгжүүлэх тодорхой заалтууд байж байгаа. Энэ жилийн төсөвт суулгаад өгчихсөн 30 тэрбум төгрөгөө одоо энэ ноолууртаа ч зарж болно, махандаа ч зарж болно ингэж байхад дутуу, хуудуу юм оруулж  ирээд ерөөсөө сүүлийн өдөр ийм арга хэмжээ зохион байгуулдгаа болимоор байна. 

Энэний дараа Ашигт малтмалын хуулийг ярих юм бол болимоор байна. Би сая сонгогчидтой уулзаж явж байхад Ашигт малтмалын хуулийг больж үзээрэй, хамгийн сүүлийн өдөр ийм юм ярьж болохгүй шүү гэж захиж байна лээ. Ийм учраас өнөөдрийн энэ зүйлийг нэгэнтээ бий болчихсон, мөнгө нь байгаа зүйлүүдийг дахиад юу оруулж ирэх гээд байгааг би өдрөөс хойш олохгүй байгаа юм. Тэрнээс би Хүнс, хөдөө аж ахуйн салбарыг удирдаж байсан сайд байсны хувьд хөдөөгийн ард түмний ноолуур, махаар нь авахыг дэмжиж байгаа.Гэхдээ 

ямар ч зохион байгуулалтгүй, хуудуутай юм оруулж ирж байгаад харамсаж байгаа. Би Байнгын хорооны хурал дээр ч хэлсэн, энэ дээр эсрэг саналтай гэж. Мөнгө нь байгаа шүү дээ. 34 тэрбум төгрөгийн хүүг бид нар Их Хурлаар нь батлаад өгчихсөн. 400 тэрбум төгрөгийн зээл авах боломж байгаа шүү дээ. Яагаад энэ дээрээ тооцож үзэхгүй улс төр хийгээд байгаа юм бэ. Хэрвээ ноолуурын тооцоо хийх байсан юм бол яахаараа нэг сард хийхгүй, хоёр сард хийхгүй өнөөдөр ноолуураа самнаад дууссаны дараа хийгээд байгаа юм бэ. Ингэж болохгүй, шударга байх хэрэгтэй, сүүлийн өдөр зөв шийдвэр гарах ёстой шүү.

Д.Лүндээжанцан: - Горимын саналаар санал хураая. Нээлттэй үлдээе, анхдугаар хэлэлцүүлгээ хийлээ. Үндсэн саналуудаа, хоёр тогтоолыг нэгтгэе гэдэг  санал хураагдлаа. Эцсийн хэлэлцүүлгийг өнөө орой, ингээд сайхан яриад шүүмжилчихдэг юмаа. Яг ажлын хэсэг дээр очоод ажиллах болохоороо нэг хэсэг нь алга болчихдог юм. Тийм учраас Төсвийн байнгын хороо, Эдийн засгийн байнгын хороо хоёр одоо юу нь нэгдсэн учраас нэгдэж хуралдах хэрэгтэй маргааш өглөө, өнөө орой, өнөө шөнө. Нэгдэж хуралдаад нэгдмэл нэг саяын гишүүдийн яриад байгаа тэр санаануудыг оруулсан ийм төсөл болгож оруулж ирэх хэрэгтэй байна.

Хоёрдугаарт, сая Д.Тэрбишдагва гишүүний яриад байгаагаар мөнгө нь байгаа гээд байдаг, манайхан болохоор эх үүсвэр нь алга байна гээд яриад байдаг энэ чинь энийг магадлах хэрэгтэй. 

Зарчмын зөрүүтэй саналаар санал хурааж дууслаа. Хоёр, гуравдахийг нь нээлттэй орхилоо. Ингээд анхны хэлэлцүүлгийг хийлээ.

Мах, ноолуурын үнийн талаар авах зарим арга хэмжээний тухай тогтоолыг эцсийн хэлэлцүүлэгт бэлтгүүлэхээр Төсвийн болон Эдийн засгийн байнгын хороонд шилжүүллээ.

Ийм учраас маргааш өглөө 10 цаг гэхэд хоёр Байнгын хороо 9 цагаас хуралдаад 10 цаг гэхэд тогтоолоо эцсийн хэлэлцүүлэгт бэлтгэсэн дүгнэлтээ оруулж ирэх хэрэгтэй. 


Уг асуудлыг 21 цаг 15 минутад хэлэлцэж дуусав. 

Арван нэг. Гаалийн татвраас чөлөөлөх тухай, 

Нэмэгдсэн өртгийн албан татвараас чөлөөлөх тухай 

хуулиудын төсөл (анхны хэлэлцүүлэг)


Д.Лүндээжанцан: - Гаалийн татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулиудын төслийн анхны хэлэлцүүлгийг явуулъя.

Төсвийн байнгын хорооны санал, дүгнэлтийг УИХ-ын гишүүн Г.Адъяа танилцуулна. Г.Адъяа гишүүнийг индэрт урьж байна.

Г.Адъяа: - Улсын Их Хурлын дарга, эрхэм гишүүд ээ,

Монгол Улсын Засгийн газраас өргөн мэдүүлсэн Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслийг хэлэлцэх эсэх асуудлыг 2008 оны 5 дугаар сарын 27-ны өдрийн нэгдсэн хуралдаанаар шийдвэрлэж, төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

Хуулийн төсөлд импортоор оруулж байгаа хөдөө аж ахуйн зориулалттай шинэ трактор, комбайн, машин механизм, усалгааны тоног төхөөрөмж, бордоо, ургамал хамгааллын бодисыг гаалийн болон нэмэгдсэн өртгийн албан татвараас чөлөөлөхөөр тусгасан байна. 

Дээрх хуулийн төслийг нэгдсэн хуралдааны анхны хэлэлцүүлэгт бэлтгэх тухай асуудлыг Төсвийн байнгын хороо 2008 оны 5 дугаар сарын 29-ний өдрийн хуралдаанаар хэлэлцэн шийдвэрлэлээ

Байнгын хорооны хуралдаанаар УИХ-ын гишүүн Г.Адъяа, Д.Арвин, З.Энхболд нарын гаргасан гурилын үйлдвэрийн тоног төхөөрөмжийг гаалийн болон нэмэгдсэн өртгийн албан татвараас чөлөөлөх тухай зарчмын зөрүүтэй саналаар санал хураалт явуулахад хуралдаанд оролцсон нийт гишүүд дэмжсэн болно.

Түүнчлэн Байнгын хорооны гишүүд Монгол Улсын Их Хурлын чуулганы хуралдааны дэгийн тухай хуулийн 16.3-т заасны дагуу хуулийн төслүүдийг анхны хэлэлцүүлгээр нь батлах тухай горимын саналыг санал нэгтэйгээр гаргасан бөгөөд хууль хүчин төгөлдөр болох хугацааг батлагдсан өдрөөс эхлэн дагаж мөрдөхөөр тогтоох нь зүйтэй гэж үзсэн болно. 

Улсын Их Хурлын эрхэм гишүүд ээ, 

Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслийг нэгдсэн хуралдааны анхны хэлэлцүүлэгт бэлтгэсэн талаарх Төсвийн байнгын хорооны санал, дүгнэлт, зарчмын зөрүүтэй саналын томъёололыг хэлэлцэн шийдвэрлэж, хуулийн төслүүдийг анхны хэлэлцүүлгээр баталж өгөхийг Та бүхнээс хүсье.

Анхаарал тавьсанд баярлалаа.

Д.Лүндээжанцан: - Байнгын хорооны санал, дүгнэлтээс асуух гишүүн байна уу. Алга байна.

Одоо санал хураалт явуулъя.

Гаалийн албан татвараас чөлөөлөх тухай хуулийн төслийн талаар гаргасан зарчмын зөрүүтэй саналын томъёолол байна. Төсвийн байнгын хорооны дэмжсэн санал.

1. Төслийн 1 дүгээр зүйлийн “механизм,” гэсний дараа “гурилын үйлдвэрийн болон” гэж нэмэх. Санал гаргасан: УИХ-ын гишүүн Г.Адъяа, Д.Арвин, З.Энхболд.

Уг саналыг дэмжье гэсэн томьёоллоор санал хураалт явуулъя.

Санал хураалтад 53 гишүүн оролцож, зөвшөөрсөн 44, татгалзсан 9, 83.0 хувийн саналаар уг санал дэмжигдэж байна. 

2. Төсөлд дараах агуулга бүхий 2 дахь хэсэг нэмэх. Үүнд: 

“2. Энэ хуулийг батлагдсан өдөр буюу 2008 оны 5 дугаар сарын 29-ний өдрөөс эхлэн дагаж мөрдөнө.” гэсэн Адъяа гишүүний гаргасан санал байна. Уг саналыг томьёоллоор санал хураалт явуулъя.

Санал хураалтад 55 гишүүн оролцож, зөвшөөрсөн 42, татгалзсан 13, 76.4 хувийн саналаар дэмжигдэж байна. 

Нэмэгдсэн өртгийн албан татвараас чөлөөлөх тухай хуулийн төслийн талаар гаргасан зарчмын зөрүүтэй саналын томъёолол байна. Төсвийн байнгын хорооны дэмжсэн санал байна.

1. Төслийн 1 дүгээр зүйлийн “механизм,” гэсний дараа “гурилын үйлдвэрийн болон” гэж нэмэх гэсэн дээрх гишүүдийн гаргасан санал байна.

Уг саналыг дэмжье гэсэн томьёоллоор санал хураалт явуулъя.

Санал хураалтад 55 гишүүн оролцож, зөвшөөрсөн 42, татгалзсан 13, 76.4 хувийн саналаар уг санал дэмжигдэж байна. 

2. Төсөлд дараах агуулга бүхий 2 дахь хэсэг нэмэх. Үүнд: 

“2. Энэ хуулийг батлагдсан өдөр буюу 2008 оны ... дугаар сарын ... -ний өдрөөс эхлэн дагаж мөрдөнө.” гэсэн санал байна.

Уг саналыг дэмжье гэсэн томьёоллоор санал хураалт явуулъя.

Санал хураалтад 55 гишүүн оролцож, зөвшөөрсөн 43, татгалзсан 12, 78.2 хувийн саналаар уг санал дэмжигдэж байна. 

Зарчмын зөрүүтэй саналаар санал хурааж дууслаа. 

Байнгын хорооноос төслийг анхны хэлэлцүүлгээр батлах горимын санал гаргасан байна. Энэ горимын саналыг дэмжье гэдгээр санал хураалт явуулъя.

Санал хураалтад 55 гишүүн оролцож, зөвшөөрсөн 46, татгалзсан 9, 83.6 хувийн саналаар анхны хэлэлцүүлгээр батлах горимын санал дэмжигдэж байна. 

Гаалийн албан татвараас чөлөөлөх тухай хуулийг баталъя гэсэн санал хураалт явуулъя.

Санал хураалтад 55 гишүүн оролцож, зөвшөөрсөн 45, татгалзсан 10, 81.8 хувийн саналаар хууль батлагдаж байна.

Нэмэгдсэн өртгийн албан татвараас чөлөөлөх тухай хуулийг баталъя гэсэн санал хураалт явуулъя.

Санал хураалтад 55 гишүүн оролцож, зөвшөөрсөн 40, татгалзсан 15, 72.7 хувийн саналаар Нэмэгдсэн өртгийн албан татвараас чөлөөлөх тухай хууль батлагдлаа.

Редакци байна. Гаалийн албан татвараас чөлөөлөх тухай.

1. Импортоор оруулж байгаа хөдөө аж ахуйн зориулалттай шинэ трактор, комбайн, машин, механизм, гурилын үйлдвэрийн болон усалгааны тоног төхөөрөмж, бордоо, ургамал хамгааллын бодисыг 2011 оны 12 дугаар сарын 31-ний өдрийг хүртэлх хугацаанд гаалийн албан татвараас тус тус чөлөөлсүгэй.

2. Энэ хуулийг батлагдсан өдөр буюу 2008 оны 5 дугаар сарын 29-ний өдрөөс эхлэн дагаж мөрдөнө гэсэн редакци байна. Редакци  дээр саналтай гишүүн байна уу. Алга байна редакци хийлээ.

Монгол Улсын хууль. 2008 оны 5 дугаар сарын 29-ний өдөр Улаанбаатар хот.

Нэмэгдсэн өртгийн татвараас чөлөөлөх тухай.

1. Импортоор оруулж байгаа хөдөө аж ахуйн зориулалттай шинэ трактор, комбайн, машин, механизм, гурилын үйлдвэрийн болон усалгааны тоног төхөөрөмж, бордоо, ургамал хамгааллын бодисыг 2011 оны 12 дугаар сарын 31-ний өдрийг хүртэлх хугацаанд нэмэгдсэн өртгийн албан татвараас тус тус чөлөөлсүгэй.

2. Энэ хуулийг батлагдсан өдөр буюу 2008 оны 5 дугаар сарын 29-ний өдрөөс эхлэн дагаж мөрдөнө гэсэн редакци байна. Эцсийн найруулга  дээр саналтай гишүүн байна уу. Алга байна эцсийн найруулга сонслоо.

Дараагийн хэлэлцэх асуудалдаа оръё.

Уг асуудлыг 21 цаг 30 минутад хэлэлцэж дуусав.

Арван хоёр. Хот байгуулалтын тухай хуулийн төсөл

(анхны хэлэлцүүлэг)

Хот байгуулалтын тухай хуулийн  төслийн анхны хэлэлцүүлгийг эхэлье. Уг хуулийн төслийн талаар Эдийн засгийн байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Ц.Цэнгэл танилцуулна.

Ц.Цэнгэл: - Улсын Их Хурлын дарга, эрхэм гишүүд ээ,

Хот байгуулалтын тухай хуулийн шинэчилсэн найруулгын төслийн хэлэлцэх эсэх асуудлыг нэгдсэн хуралдаанаар 2008 оны 5 дугаар сарын 22-ны өдөр хэлэлцээд анхны хэлэлцүүлэгт бэлтгүүлэхээр тус Байнгын хороонд шилжүүлсний дагуу Байнгын хороо уг асуудлыг 2008 оны 5 дугаар сарын 23-ны өдрийн хуралдаанаараа хэлэлцлээ. 

Төслийн анхны хэлэлцүүлгийг явуулах үед төслийн 14.1, 14.2 дахь хэсгүүдийг нэгтгэн найруулах талаар УИХ-ын гишүүн Д.Одхүүгийн, хот төлөвлөлтийн үйл ажиллагаанд олон нийтийг оролцуулах, төлөвлөлтийн үйл ажиллагааны талаар уг хуулийн хүрээнд гаргасан аливаа шийдвэрийг олон нийтэд мэдээлэхтэй холбогдсон өмнөх хуулийн төсөлд байсан 2 зүйлийг төсөлд нэмж тусгах, мөн хот байгуулалтын батлагдсан төлөвлөлтийн дагуу албадан нүүлгэх тохиолдолд газар, бусад үл хөдлөх эд хөрөнгө болон бизнесийг үнэлэх асуудлыг тусгайлан хуулиар зохицуулах тухай, түүнчлэн албадан нүүлгэх, иргэний эзэмшлийн газрыг тохиролцсоны үндсэн дээр төр худалдан авах тохиолдолд нүүлгэн шилжүүлэхэд гарах тээврийн болон холбогдох бусад зардлыг тухайн иргэдэд нөхөн олгож байх тухай заалтуудыг төсөлд нэмж тусгах талаар УИХ-ын гишүүн Ц.Мөнх-Оргил, Д.Одхүү, Д.Ганхуяг нарын гаргасан саналууд гишүүдийн дэмжлэг авсан болно. Мөн Засгийн газраас ирүүлсэн зарчмын зөрүүтэй  саналыг ч Байнгын хорооны хуралдаанд оролцсон гишүүд санал нэгтэй дэмжсэн.    
УИХ-ын эрхэм гишүүд ээ, 

Хот байгуулалтын тухай хуулийн шинэчилсэн найруулгын төсөл болон  Хууль хүчингүй болсонд 
тооцох тухай хуулийн төслүүдийн талаар цөөнх болсон УИХ-ын гишүүн гараагүй, харин Байнгын хорооны хуралдаанд оролцсон гишүүд төслүүдийг анхны хэлэлцүүлгээр батлах боломжтой гэсэн санал, дүгнэлтийг санал нэгтэйгээр гаргаж байгаа тул Улсын Их Хурлын чуулганы хуралдааны дэгийн тухай хуулийн 14.3 дахь хэсгийг үндэслэн  төслүүдийг батлах саналыг нэгдсэн хуралдаанд оруулж байна. 

Анхаарал тавьсанд баярлалаа.

Д.Лүндээжанцан: - Ц.Цэнгэл гишүүнд баярлалаа.  Байнгын хорооны санал, дүгнэлтээс асуух асуулттай гишүүд байна уу. Байхгүй байна.

Одоо Хот, байгуулалтын тухай хуулийн шинэчилсэн найруулгын төслийн талаарх зарчмын зөрүүтэй саналын томьёоллуудаар санал хураалт явуулъя. Эдийн засгийн байнгын хорооны дэмжсэн саналууд байна. 

1. Төслийн 21.1.1-ийн “дархан цаазтай газрын бүсэд” гэснийг “тусгай хамгаалалттай газар нутгийн бүсэд” гэж өөрчлөх гэсэн УИХ-ын гишүүн Д.Ганхуяг, Б.Мөнхтуяа, Р.Раш гишүүн нарын гаргасан санал байна. Уг саналыг дэмжье гэсэн томьёоллоор санал хураалт явуулъя.

Санал хураалтад 55 гишүүн оролцож, зөвшөөрсөн 42, татгалзсан 13, 76.4 хувийн саналаар уг санал дэмжигдэж байна.

2. Төслийн 21.12-ын “ундны усны эх үүсвэрийн бүсэд” гэснийг “усны эх үүсвэр, усан сан бүхий газрын эрүүл ахуйн болон хамгаалалтын бүсэд” гэж өөрчлөх гэсэн Д.Ганхуяг, Б.Мөнхтуяа, Р.Раш гишүүн нарын гаргасан санал байна. Уг саналыг дэмжье гэсэн томьёоллоор санал хураалт явуулъя.

Санал хураалтад 55 гишүүн оролцож, зөвшөөрсөн 44, татгалзсан 11, 80.0 хувийн саналаар уг санал дэмжигдэж байна.

3. Төслийн 24.1-ийг “улсын хот байгуулалтын кадастрыг барилга, хот байгуулалтын асуудал хариуцсан төрийн захиргааны байгууллага хариуцан явуулна” гэж өөрчлөн найруулах гэсэн Б.Мөнхтуяа, Р.Раш нарын гаргасан санал байна. Уг саналыг дэмжье гэсэн томьёоллоор санал хураалт явуулъя.

Санал хураалтад 55 гишүүн оролцож, зөвшөөрсөн 42, татгалзсан 13, 76.4 хувийн саналаар уг санал дэмжигдэж байна.

4.  Төслийн 14.1, 14.2-ыг нэгтгэн дараахь байдлаар өөрчлөн найруулах:

Орон сууц, олон нийтийн бүсэд эрүүл, аюулгүй амьдрах орчныг бүрдүүлэх үндсэн шаардлагыг хангаж байгалийн гэрэлтүүлгийн холбогдох норм ба дүрмийн дагуу төлөвлөгдсөн орон сууц, сургалт, соёл-гэгээрэл, үзвэр, шинжлэх ухаан, эмнэлэг, амралт, сувилал, спорт, худалдаа, нийтийн хоол, ахуй үйлчилгээ, тээвэр, холбооны чиглэлийн үйл ажиллагаа явуулах зориулалттай барилга байгууламж төлөвлөх бөгөөд амьдрах аюулгүй байдлыг хангахад сөрөг нөлөө үзүүлж болохуйц бусад барилга байгууламж төлөвлөхийг хориглоно. Үүнтэй нийцүүлж төслийн 13.1.1, 13.1.2-ыг нэгтгэн 1 бүс болгон өөрчлөх гэнэ үү.

Юу болгон өөрчлөх гэнэ үү. Одхүү гишүүний гаргасан уг саналыг дэмжье гэсэн томьёоллоор санал хураалт явуулъя. Найруулгын жаахан юм байна даа.

Санал хураалтад 55 гишүүн оролцож, зөвшөөрсөн 44, татгалзсан 11, 80.0 хувийн саналаар уг санал дэмжигдэж байна.

5. Төслийн 4 дүгээр бүлэгт дараах агуулгатай 17 дугаар зүйл шинээр нэмэх:

17 дугаар зүйл. Олон нийтийн санал авах

17.1. Хот төлөвлөлтийн үйл ажиллагаанд иргэдийн оролцоотой төлөвлөлтийн зарчмыг тусгаж ажиллах.

17.2. Хот, тосгоны захирагч нь хот төлөвлөлтийг хэрэгжүүлэх нээлттэй хурал хуралдуулж иргэд болон холбогдох мэргэжлийн хүмүүсийн саналыг авах бөгөөд оновчтой саналыг хотын төлөвлөлтөд тусгана. Энэ жаахан лоозонгийн юм байна даа. Санал гаргасан УИХ-ын гишүүн Одхүү, Мөнх-Оргил, Ганхуяг. Энэ саналыг дэмжье гэсэн томьёоллоор санал хураалт явуулъя.

Санал хураалтад 53 гишүүн оролцож, зөвшөөрсөн 38, татгалзсан 15, 71.7 хувийн саналаар уг санал дэмжигдэж байна.

6. Төслийн 4 дүгээр бүлэгт дараах агуулгатай 18 дугаар зүйл шинээр нэмэх:

18. Олон нийтэд мэдээлэх

18.1. Хот байгуулалтын асуудал эрхэлсэн төрийн захиргааны төв байгууллага, аймаг, нийслэлийн иргэдийн төлөөлөгчдийн хурал, Засаг дарга, хотын захирагчдын ажлын алба нь энэ хуулийн хүрээнд гаргасан аливаа шийдвэрийн талаар тухай бүр олон нийтэд мэдээлнэ гэсэн санал байна. Одхүү гишүүн, Ганхуяг гишүүн нарын гаргасан санал байна.

Уг саналыг дэмжье гэсэн томьёоллоор санал хураалт явуулъя.

Санал хураалтад 53 гишүүн оролцож, зөвшөөрсөн 39, татгалзсан 14, 73.6 хувийн саналаар уг санал дэмжигдэж байна.

7. Төслийн 25 дугаар зүйлд “энэ зүйлийн дугаар 27 болно” гэж байна.

Дараахь агуулгатай 3.4 дэх хэсэг шинээр нэмэх.

27.3. Хот байгуулалтын батлагдсан төлөвлөлтийн дагуу албадан нүүлгэх тохиолдолд газар, бусад үл хөдлөх эд хөрөнгө болон бизнесийг үнэлэх асуудлыг тусгайлан хуулиар зохицуулна.

27.4. Энэ хуулийн 25.3-т заасны дагуу албадан нүүлгэх, түүнчлэн иргэний эзэмшлийн газрыг тохиролцооны үндсэн дээр төр худалдан авах тохиолдолд нүүлгэн шилжүүлэхэд гаргах тээврийн болон холбогдох бусад зардлыг иргэнд нөхөн олгоно гэсэн санал байна. Санал гаргасан УИХ-ын гишүүн Мөнх-Оргил, Одхүү, Ганхуяг. 

Уг саналыг дэмжье гэсэн томьёоллоор санал хураалт явуулъя.

Санал хураалтад 53 гишүүн оролцож, зөвшөөрсөн 37, татгалзсан 16, 69.8 хувийн саналаар уг санал дэмжигдэж байна.

Байнгын хорооноос гаргасан зарчмын зөрүүтэй саналаар санал хурааж дууслаа.

Байнгын хорооноос хуулийн төслийг анхны хэлэлцүүлгээр батлах горимын санал гаргасан байна. Энэ горимын саналыг дэмжье гэсэн томъёололоор санал хураалт явуулъя.

Санал хураалтад 53 гишүүн оролцож, зөвшөөрсөн 38, татгалзсан 15, 71.7 хувийн саналаар уг санал дэмжигдлээ.

Хууль хүчингүй болсонд тооцох тухай хуулийг баталъя гэсэн санал хураалт явуулъя.

Санал хураалтад 53 гишүүн оролцож, зөвшөөрсөн 40, татгалзсан 13, 75.5 хувийн саналаар хууль хүчингүй болсонд тооцох тухай хууль батлагдлаа. Энэ ердийн журмаар явна.

Барилгын тухай хууль, хот байгуулалтын тухай хууль гарч дэд бүтцийн бас нэг гол салбар болсон хот байгуулалт, барилгын салбарын эрх зүйн орчинг эрс сайжруулж өглөө гэж ингэж хэлж болно. Энүүгээр манай Их Хурлын гишүүд, Эдийн засгийн байнгын хороо, ажлын хэсгийнхэн сайн ажилласан гэдгийг хэлмээр байна. Маш олон өөрчлөлт оруулж Засгийн газар татаж авч дахин шинээр оруулж ирсэн ийм төслүүд байгаа. Газрын тухай хууль, өмчлөлийн хуулиуд батлагдсан. Ингээд энэ Их Хурлаас газар болоод барилга, хот байгуулалттай холбоотой асуудлыг төгс шийдэх ийм эрхзүйн орчин бүрдсэнийг тэмдэглэж байна.

Хоёр асуудал тунарч хоцорлоо төлөвлөсөн асуудлаас. Энэ бол мах, ноолуурын талаар авах зарим арга хэмжээний тухай тогтоол байгаа. Энэ тогтоолыг маргааш өглөө эцсийн хэлэлцүүлэгт 10 цаг гэхэд бэлэн болгосон байх ёстой. Болж өгвөл ажлын хэсэг өнөө орой ажилламаар байна. Б.Эрдэнэсүрэн гишүүнээ мах, ноолуурын талаар ажлын хэсэгт байгаа гишүүд, Г.Занданшатар гишүүн, З.Энхболд гишүүн, холбогдох гишүүд Улаан сайдтай зөвлөлдөөд, Төсөв, Эдийн засаг хоёр нийлээд маргааш өглөө 9 цагаас хуралдана шүү. Ганхуяг даргална. Маргааш өглөө 9 цагаас хуралдана Ганхуяг дарга бэлэн бай хуралдааныг даргална. Хамтарч хуралдана.

Ашигт малтмалынхаа хуулиар бас ажиллацгаах хэрэгтэй байна. Зарим нэг асуудлаа эргэж хар л даа. Энэ хууль чинь гарах ёстой шүү дээ. Харилцан буулт хий л дээ энэ чинь. МАХН-ын бүлгийн гишүүд маргааш өглөө 9 цагт бэлэн бай. Бага хурлын тов өнөө шөнө гарах байлгүй дээ  (20:50-21:50 В.Оюун)
Хуралдаан 21 цаг 50 минутад өндөрлөв.


Соронзон хальснаас хянаж буулгасан: 


ХУРАЛДААНЫ НАРИЙН 

БИЧГИЙН ДАРГА Д.ЦЭНДСҮРЭН, Ч.АЛТАНЦЭЦЭГ, В.ОЮУН
